
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 22, 2012 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᒫᓐᑕ ᐊᕿᐊᕈᖅ, ᐳᕆᓯᓚ ᐊᕐᓇᒃᑲᖅ, ᐋᔅᓕ 
ᐊᑉᐸᖃᖅ, ᓵᓐᑐᕋ ᐊᖅᑲᖅ, ᐊᖓᔪᖅᑳᖅ ᓯᕚᓐ 
ᐱᓚᐃ, ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ, 
ᐊᖓᔪᖅᑳᖅ ᑲᐃᑦᓕᓐ ᕼᐊᐃᓐᓄ, ᑲᐃᓐ 
ᑯᒪᒃᓯᐅᑎᒃᓴᒃ, ᐅᕆᑭ ᕿᐸᓐᓂᖅ, ᔩᓇ ᐅᕉᔅ 
ᓛᒻᐳᕋᓐ, ᑲᐃᑦᓕᓐ ᓇᐃᓪᕈᖅ, ᐊᖓᔪᖅᑳᖅ ᐸᑐᕆᓴ 
ᐅᕇᓇ, ᐊᖓᔪᖅᑳᖅ ᒥᐊᓕ ᐅᒨᓕ, ᓇᑖᓴ ᐅᑦᑐᕿ, 
ᓯᑎᕙᓂ ᐱᑦᓯᐅᓛᖅ, ᐅᕌᒃᓵᓐ ᓯᐅᓵᕐᓈᖅ, ᓯᕗᓕᖅᑎ 
ᐅᑲᓕᖅ ᑎᒥᓛᖅ, ᐊᖓᔪᖅᑳᖅ ᒋᓕᓐ ᐆᓕᐊᑦ. 
 
>>ᑲᑎᒪᓯᒋᐊᖅᑐᑦ 13:31ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ 

 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ ᐃᓘᓐᓇᓯ. 
ᐱᒋᐊᓚᐅᖏᓐᓂᑦᑎᓐᓂᑦ ᒥᔅ ᑲᐃᑦᓕᓐ ᓇᐃᓪᕈᖅ 
ᐊᐱᕆᔪᒪᔭᕋ ᑐᒃᓯᐊᖁᓪᓗᒍ.  
 
>>ᑐᒃᓯᐊᕐᓂᖅ 
 

ᑲᑎᒪᔾᔪᑎᒃᓴᖅ 2: ᐅᖃᖅᑎᐅᑉ ᐅᖃᐅᓯᖓ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᐃᓪᕈᖅ. 
ᑲᑎᒪᔾᔪᑎᒃᓴᑦᑎᓐᓄᑦ ᐱᒋᐊᓚᐅᖏᓐᓂᑦᑎᓐᓂᑦ 
ᐅᓪᓗᒥ ᑎᓴᒪᒋᓕᖅᑕᖓᓂ ᒪᒃᑯᒃᑐᑦ 
ᒪᓕᒐᓕᐅᖅᑎᓐᖑᐊᖑᓪᓗᑎᒃ ᐅᓐᓄᓴᒃᑰᕈᒪᓪᓗᖓᓗ 
ᓯᕗᓕᖅᑎᒧᑦ, ᒥᓂᔅᑕᓄᑦ ᐊᒻᒪᓗ 
ᑲᑎᒪᔨᐅᖃᑕᐅᔪᓄᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ 
ᐳᓛᕆᐊᖅᓯᒪᔪᓂᒃ.  
 
ᓯᕗᒧᐊᒋᐊᓚᐅᖏᓐᓂᑦᑎᓐᓂᑦ ᑲᑎᒪᔾᔪᑎᒃᓴᑦᑎᓐᓄᑦ 
ᑐᓐᖓᓱᒃᑎᑦᑎᔪᒪᔪᖓ ᐃᓘᓐᓇᔅᓯᓐᓂᑦ 
ᖁᕕᐊᓇᖅᑐᒥᑦ 
ᐱᓇᓱᐊᕈᑎᖃᖅᑐᒃᓴᐅᕋᑖᕋᓗᐊᖅᐳᓯ  

ᐃᓕᓐᓂᐊᖅᑎᓪᓗᓯ ᑕᕝᕙᓂ ᒪᓕᒐᓕᐅᕐᕕᖕᒥ 
ᐃᓕᓐᓂᐊᖅᑎᑕᐅᑲᑦᑕᖅᑎᓪᓗᓯ ᐊᒻᒪᓗᑦᑕᐅᖅ 
ᐅᖃᖃᑎᒋᓪᓗᒋᑦ ᐃᓛᑎᒍᑦ ᐊᒃᓱᐊᓗᒃ  
ᖁᕕᐊᓇᖅᑐᒥᑦ ᐱᓕᕆᕙᓪᓚᐃᓐᓂᕋᔅᓯ ᐊᒻᒪ 
ᐃᓕᑉᐹᓪᓕᖅᑐᕕᓂᐅᒐᔅᓯ, ᑐᓐᖓᓱᒃᑲᓐᓂᕆᔅᓯ ᐊᑏᒃ. 
 
ᐊᒻᒪᓗᑦᑕᐅᖅ ᖃᐅᔨᒪᖁᔨᓪᓗᖓ ᒪᒥᐊᓇᖅᑑᒐᓗᐊᖅ 
ᔭᔅᑕᓐ ᔪᐊᓇᔅ ᑭᒻᒥᕈᕐᒥᐅᑕᖅ ᑕᒪᐅᖓ 
ᑎᑭᑦᑐᓐᓇᖏᒻᒪᑦ ᖃᖓᑕᓲᖅ 
ᐊᐅᓚᐅᑎᕐᓗᐊᕿᓂᕕᓂᖓᓄᑦ, ᑕᐃᒪᓐᓇ 
ᒪᒃᑯᒃᓯᒃᑲᓐᓂᑲᐃᓐᓇᕐᓗᖓ 
ᐅᖃᖅᑎᐅᑲᐃᓐᓇᕐᓂᐊᖅᑐᖓ ᐃᓚᐅᓗᖓ 
ᒪᒃᑯᒃᑐᓄᑦ ᐱᖁᔭᓕᐅᖅᑎᐅᓐᖑᐊᖅᑎᓪᓗᒋᑦ. ᑕᒫᓂ 
ᑎᑭᓐᓂᕈᓂ ᐅᖃᖅᑎᐅᒐᔭᓚᐅᖅᑑᒐᓗᐊᖅ. 
ᖁᕕᐊᓇᖅ ᐅᓪᓗᕐᒧᑦ ᐊᑕᐅᓯᕐᒧᑦ ᐃᓚᐅᓂᐊᕋᒪ 
ᑕᕝᕙᓂ.  
 
ᑲᑎᒪᔾᔪᑎᒃᓴᖅᑎᓐᓄᐊᕐᓗᑕ ᑭᒃᑰᖕᒪᖔᑕ 
ᑲᑎᒪᔭᖅᑐᖃᑕᐅᓂᐊᖅᑐᑦ, ᑲᑎᒪᔨᐅᖃᑕᐅᔪᑦ ᑖᒃᑯᐊ 
ᑭᒃᑰᖕᒪᖔᑕ ᑕᐃᖁᓂᐊᖅᑕᒃᑲ ᑕᓚᕖᓴᒃᑯᑦ 
ᑕᑯᒃᓴᐅᓂᐊᕋᔅᓯ ᓄᓇᕗᓕᒫᒥᑦ ᑕᑯᓐᓇᖅᑕᐅᒐᔅᓯ 
ᐃᓚᓯ ᐊᒃᓱᐊᓗᒃ ᐅᐱᒍᓱᒃᑐᒃᓴᐅᕗᑦ ᐃᓕᔅᓯᓐᓂᑦ 
ᑲᑎᒪᕐᔪᐊᖅᑎᓪᓗᓯ ᑕᒫᓂ ᑕᑯᒃᓴᐅᒐᔅᓯ ᓄᓇᕗᓕᒫᒥ 
ᑕᐅᑐᒃᑕᐅᓪᓗᓯ. 
 
ᑭᓇᒃᑰᖕᒪᖔᓯ ᑕᐃᓯᓂᐊᕋᒪ. ᓴᐅᒥᖔᓐᓂᑦ 
ᐱᒋᐊᕐᓗᑎᒃ, ᓂᑯᕕᓪᓗᓯ ᑭᓇᐅᖕᒪᖔᖅᐱᑦ 
ᑕᐃᓯᖃᑦᑕᕐᓂᐊᖅᐳᓯ ᑕᒪᐅᖓ 
ᑎᑭᓐᓇᓱᖕᓂᑦᑎᓐᓂᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᑭᓇᐅᓂᖏᑦ 

 
ᐅᖃᖅᑎ (ᑐᓵᔨᑎᒍᑦ): ᐃᑯᐊ ᖃᐅᔨᒪᓐᖏᑦᑐᑦ 
ᐅᕙᖓ ᕼᐊᓐᑕ ᑐᑐᒥ ᐊᑎᖃᖅᑐᖓ ᐃᖃᓗᐃᑦ 
ᕿᑎᐊᓄᑦ ᒪᓕᒐᓕᐅᖅᑎᐅᓪᓗᖓ, ᐅᓪᓗᒥ 
ᒪᒃᑯᒃᑑᖃᑕᐅᓪᓗᖓ ᑲᑎᒪᑎᓪᓗᒋᑦ 
ᐅᖃᖅᑎᒋᔭᐅᑲᐃᓐᓇᕐᓂᐊᖅᑐᖓ ᑕᕝᕙᓂ ᒪᒃᑯᒃᑐᑦ 
ᑲᑎᒪᑎᓪᓗᒋᑦ ᐱᖁᔭᓕᐅᖅᑎᓐᖑᐊᖑᓪᓗᑎᒃ. 

ᓯᐅᓯᐊᕐᓈᖅ (ᑐᓵᓯᑎᒍᑦ): ᑕᐃᑲᓐᖓᑦ ᐱᒋᐊᕐᓗᑕ 
ᕌᒃᓵᓐ ᓯᐅᓵᕐᓇᐅᔪᖓ ᓇᐅᔮᕐᒥᐅᑕᐅᓪᓗᖓ  
ᑭᒡᒐᖅᑐᐃᔪᖓ ᔮᓐ ᓂᓐᖓᖅ ᑖᓐᓇ 
ᒪᓕᒐᓕᐅᖅᑎᒋᔭᐅᔪᖅ ᐊᑯᓪᓕᕐᒥᐅᓄᑦ.  
 
ᓇᐃᓪᕈᖅ (ᑐᓴᔨᑎᒍᑦ): ᑲᐃᑦᓚᓐ ᓇᐃᓪᕉᔪᖓ 
ᖃᒪᓂᑦᑐᐊᕐᒥᐅᑕᐅᓪᓗᖓ ᑭᒡᒐᖅᑐᐃᔪᖓ ᒨᓯᓯ 
ᐊᐅᐸᓗᒃᑐᕐᒥᒃ ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ 
ᖃᒪᓂᑦᑐᐊᕐᒥᐅᓂᑦ. ᖁᔭᓐᓇᒦᒃ. 
 
ᐊᑉᐸᖃᖅ (ᑐᓴᔨᑎᒍᑦ): ᐋᔅᓕ ᐊᑉᐸᖃᕐᒥᑦ 
ᐊᑎᖃᖅᑐᖓ ᓴᓂᑭᓗᐊᕐᒥᐅᑕᐅᓪᓗᐊᒻᒪ 
ᑭᒡᒐᖅᑐᐃᔪᖓ ᐋᓚᓐ ᕋᒻᐹᑦᒥᒃ ᒪᓕᒐᓕᐅᖅᑎᐅᔪᖅ 
ᑕᓯᐅᔭᕐᔪᐊᒧᑦ. ᖁᔭᓐᓇᒦᒃ. 
 
ᕿᐸᓐᓂᖅ (ᑐᓵᔨᑎᒍᑦ): ᕆᑭ ᕿᐸᓐᓂᐅᔪᖓ 
ᓴᓂᕋᔭᖕᒥᐅᑕᐅᓪᓗᖓ ᑭᒡᒐᖅᑐᐃᔪᖓ ᓗᐃ 
ᑕᐹᕐᔪᖕᒥᒃ ᒪᓕᒐᓕᐅᖅᑎᒋᔭᐅᔪᖅ ᐊᒥᑦᑐᕐᒥᐅᓄ. 
ᖁᔭᓐᓇᒦᒃ. 
 
ᐊᖅᑲᖅ (ᑐᓴᔨᑎᒍᑦ): ᓵᓐᑐᕋ ᐊᖅᑳᖑᔪᖓ 
ᑕᓗᕐᔪᐊᕐᒥᐅᑕᐅᔪᖓ. ᑭᒡᒐᖅᑐᐃᔪᖓ ᔩᓂ ᐅᒡᔪᖕᒥᒃ. 
ᑖᓐᓇ ᒪᓕᒐᓕᐅᖅᑎᒋᔭᐅᔪᖅ ᓇᑦᑎᓕᖕᒥᐅᓄᑦ. 
ᖁᔭᓐᓇᒦᒃ. 
 
ᐊᕐᓇᒃᑲᖅ (ᑐᓴᔨᑎᒍᑦ): ᐳᕆᓯᓚ ᐊᕐᓇᒃᑲᐅᔪᖓ 
ᐸᖕᓂᖅᑑᕐᒥᐅᑕᐅᓪᓗᖓ ᑭᒡᒐᖅᑐᐃᔪᖓ ᐄᓯᒃᑲᐃᔭ 
ᐅᓲᑖᐱᖕᒥᒃ. ᑖᓐᓇ ᒪᓕᒐᓕᐅᖅᑎᐅᔪᖅ 
ᐸᖕᓂᖅᑑᕐᒥᐅᓄᑦ. ᖁᔭᓐᓇᒦᒃ. 
 
ᐊᕿᐊᕈᖅ (ᑐᓴᔨᑎᒍᑦ): ᐊᒫᓐᑕ ᐊᕿᐊᕈᕐᒥᒃ 
ᐊᑎᖃᖅᑐᖓ ᐃᒃᐱᐊᕐᔪᖕᒥᐅᑕᐅᓪᓗᖓ. 
ᑭᒡᒐᖅᑐᐃᔪᖓ ᕌᓐ ᐃᐊᓕᐊᑦᒥᒃ. ᑖᓐᓇ 
ᒪᓕᒐᓕᐅᖅᑎᒋᔭᐅᔪᖅ ᖁᑦᑎᒃᑐᕐᒥᐅᓄᑦ. ᖁᔭᓐᓇᒦᒃ. 
 

ᑯᒪᒃᓯᐅᑎᒃᓴᖅ (ᑐᓴᔨᑎᒍᑦ): ᑲᐃᓐ ᑯᒪᒃᓯᐅᑎᒃᓴᕐᒥᑦ 
ᐊᑎᖃᖅᑐᖓ. ᑲᖏᖅᖠᓂᕐᒥᐅᑕᒥᒃ ᑭᒡᒐᖅᑐᐃᔪᖓ  
ᑕᒑᖅ ᑰᓕᒥᒃ ᒪᓕᒐᓕᐅᖅᑎᒋᔭᐅᔪᖅ ᑲᖏᖅᖠᓂᐅᑉ 
ᐅᐊᖕᓇᖓᓄᑦ. 
 
ᐱᑦᓯᐅᓛᖅ (ᑐᓴᔨᑎᒍᑦ): ᐅᕙᖓ ᓯᑎᐊᐸᓂ 
ᐱᑦᓯᐅᓛᖑᔪᖓ ᒥᑦᑎᒪᑕᓕᖕᒥᐅᑕᐅᓪᓗᖓ 
ᑭᒡᒐᖅᑐᐃᔪᖓ ᔫ ᐃᓄᖕᒥᒃ. ᑖᓐᓇ 
ᒪᓕᒐᓕᐅᖅᑎᒋᔭᐅᔪᖅ ᑐᓄᓂᕐᒥᐅᓄᑦ. ᖁᔭᓐᓇᒦᒃ. 
 
ᓛᒻᐳᕌᓐ (ᑐᓴᔨᑎᒍᑦ): ᔩᓐ ᕉᔅ ᓛᒻᐳᕌᓐᖑᔪᖓ 
ᑭᓐᖓᕐᒥᐅᓂᑦ ᑭᒡᒐᖅᑐᐃᔪᖓ ᕗᕆᐊᑦ ᓯᐊᓪᒥᒃ 
ᒪᓕᒐᓕᐅᖅᑎᒋᔭᐅᔪᖅ ᕿᑭᖅᑖᓘᑉ ᓂᒋᐊᓄᑦ. 
ᖁᔭᓐᓇᒦᒃ. 
 
ᐊᖓᔪᖅᑳᖅ ᑲᐃᑦᓕᓐ Hᐊᐃᓐᓄᒃ (ᑐᓴᔨᑎᒍᑦ): 
ᑲᐃᑦᓕᓐ ᕼᐊᐃᓐᓅᔪᖓ ᑲᖏᖅᑐᒑᐱᖕᒥᐅᑕᐅᔪᖓ 
ᑭᒡᒐᖅᑐᐃᔪᖓ ᔭᐃᒥᓯ ᐋᕆᐊᖕᒥᒃ 
ᒪᓕᒐᓕᐅᖅᑎᒋᔭᐅᔪᖅ ᐅᖅᑯᕐᒥᐅᓄᑦ. ᖁᔭᓐᓇᒦᒃ. 
 
ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᑯᕆᔅᑎ-ᓖᔅ ᔅ ᒋᐱᓐᔅᓐᖑᔪᖓ ᐊᕐᕕᐊᕐᒥᐅᑕᐅᓪᓗᖓ 
ᑭᒡᒐᖅᑐᐃᔪᖓ ᑖᓂᐅᓪ ᓯᐅᑦᓴᒃᒥᑦ. ᑖᓐᓇ 
ᒪᓕᒐᓕᐅᖅᑎᒋᔭᐅᔪᖅ ᐊᕐᕕᐊᓄᑦ. ᖁᔭᓐᓇᒦᒃ. 
 
ᐊᖓᔪᖅᑳᖅ  ᐸᑐᕆᓴ ᐅᕇᓇ (ᑐᓵᔨᑎᒍᑦ): 
ᐸᑐᕆᓴ ᐅᕇᓇᐅᔪᖓ ᖁᓪᓗᖅᑑᕐᒥᐅᑕᐅᓪᓗᖓ 
ᑭᒡᒐᖅᑐᐃᔪᖓ ᐲᑕ ᑕᑉᑑᓇᒥᒃ. ᑖᓐᓇ 
ᒪᓕᒐᓕᐅᖅᑎᒋᔭᐅᔪᖅ ᖁᕐᓗᖅᑑᕐᒥᐅᓄᑦ. 
ᖁᔭᓐᓇᒦᒃ. 
 
ᓯᕗᓕᖅᑎ ᐅᑲᓕᖅ ᑎᒥᓛᖅ (ᑐᓵᔨᑎᒍᑦ): ᐅᑲᓕᖅ 
ᑎᒥᓛᖑᔪᖓ ᑭᓐᖓᕐᒥᐅᑕᐅᓪᓗᖓ ᑭᒡᒐᖅᑐᐃᔪᖓ 
ᐄᕙ ᐋᕆᐊᖕᒥᒃ. ᑕᐃᓐᓇ ᒪᓕᒐᓕᐅᖅᑎᒋᔭᐅᔪᖅ 
ᐃᖃᓗᐃᑦ ᑲᓇᖕᓇᖓᓄᑦ. ᖁᔭᓐᓇᒦᒃ. 

ᐊᖓᔪᖅᑳᖅ  ᒥᐊᓕ ᐅᒨᓕ (ᑐᓵᔨᑎᒍᑦ): ᒥᐊᕆ 
ᐅᒫᓕᐅᔪᖓ ᐃᖃᓗᖕᓂᕐᒥᐅᑕᐅᔪᖓ. ᑭᒡᒐᖅᑐᐃᔪᖓ  
ᒫᓂᑲ ᐃᐅᓪᒥᒃ. ᑖᓐᓇ ᒪᓕᒐᓕᐅᖅᑎᒋᔭᐅᔪᖅ 
ᐃᖃᓗᐃᑦ ᐱᖓᖕᓇᖓᓄᑦ. ᖁᔭᓐᓇᒦᒃ. 
 
ᐊᖓᔪᖅᑳᖅ ᒋᓕᓐ ᐆᓕᐊᑦ (ᑐᓴᔨᑎᒍᑦ): ᒋᓕᐊᓐ 
ᐅᓪᔫᔪᖓ ᖃᒪᓂᑦᑐᐊᕐᒥᐅᑕᐅᔪᖓ ᑭᒡᒐᖅᑐᐃᔪᖓ 
ᓗᐊᓐ ᑯᓱᒐᕐᒥᒃ ᒪᓕᒐᓕᐅᖅᑎᒋᔭᐅᔪᖅ 
ᖃᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᓪᓗ. 
ᖁᔭᓐᓇᒦᒃ. 
 
ᐊᖓᔪᖅᑳᖅ  ᓯᕚᓐ ᐱᓚᐃ (ᑐᓴᔨᑎᒍᑦ): ᓴᕚᓐ 
ᐱᓚᐃᓐᖑᔪᖓ ᐃᖃᓗᒃᑑᑦᑎᐊᕐᒥᐅᑕᐅᓪᓗᖓ ᑮᑦ 
ᐲᑕᓴᓐᒥᒃ ᑭᒡᒐᖅᑐᐃᔪᖓ ᒪᓕᒐᓕᐅᖅᑎᐅᔪᖅ 
ᐃᖃᓗᒃᑑᑦᑎᐊᕐᒧᑦ. ᖁᔭᓐᓇᒦᒃ. 
 
ᐅᑦᑐᕿ (ᑐᓵᔨᑎᒍᑦ): ᓇᑖᓴ ᐅᑦᑐᕿᐅᔪᖓ 
ᓴᓪᓕᕐᒥᐅᑕᐅᓪᓗᖓ ᑭᒡᒐᖅᑐᐃᔪᖓ ᔮᓐ 
ᓂᖏᐅᖓᓐᒥᒃ. ᑖᓐᓇ ᒪᓕᒐᓕᐅᖅᑎᒋᔭᐅᔪᖅ 
ᓇᓄᓕᖕᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 
ᑲᑎᒪᔨᐅᖃᑕᐅᔪᑦ. ᐊᒃᓱᐊᓗᒃ ᐱᓕᕆᑦᑎᐊᕋᑖᕋᔅᓯ. 
ᒫᓐᓇ ᓱᖏᐅᑎᔪᒃᓴᐅᕗᓯ 
ᑰᒃᓴᓱᖏᓐᓂᖅᓴᐅᕙᓪᓚᐃᓕᕋᔅᓯ. 
 
ᑲᑎᒪᔾᔪᑎᒃᓴᑦᑎᓐᓄᑦ ᓅᓐᓂᐊᖅᐳᖓ. ᑲᒥᓯᓇᐅᑉ 
ᒪᑐᐃᖅᓯᒋᐊᕈᑎᖓ. ᑖᓐᓇ ᑎᑎᕋᖅᑏ 
ᐊᐃᔪᓐᓇᖅᐱᐅᒃ ᑲᒥᓴᓇ, ᐃᐊᑦᓇ ᐃᓚᐃᐊᔅ 
ᐃᓯᕈᓐᓇᖅᓯᖕᒪᖔᑦ ᑕᕝᕗᖓ? 
 

ᑲᑎᒪᔾᔪᑎᒃᓴᖅ 4: ᑲᒥᓯᓇᐅᑉ ᒪᑐᐃᕈᑎᖓ 
 
ᑲᒥᓴᓇ ᐃᑦᓇ ᐃᓚᐃᔭᔅ (ᑐᓵᔨᑎᒍᑦ) ᐃᖏᓪᓗᓯ. 
ᑕᑯᒥᓇᖅᑐᒻᒪᕆᐊᓘᔪᓯ ᐊᒻᒪᓗ ᐱᒻᒪᕆᐊᓘᔮᖅᑐᓯ 
ᑏᕖᒃᑯᑦ ᐊᖓᔪᖅᑳᓯ ᐱᖃᓐᓇᕆᔭᓯᓗ  
ᐅᐱᒍᓱᑦᑎᐊᖅᑐᑦ ᑕᐃᒫᒃ ᐱᓐᖑᐊᖅᑎᓪᓗᓯ.  

(ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑯᑦ ᐊᒻᒪ  
ᑐᓐᖓᓱᒋᑦᑎ. (ᑐᓵᔨᑎᒍᑦ) ᑕᐃᒪ ᐊᔾᔨᒌᖏᒻᒪᒍ 
ᐅᖃᐅᓯᕋ ᐃᓄᒃᑎᑐᑦ. 
 
(ᑐᓵᔨᑎᒎᖏᑦᑐᖅ) ᐃᓕᑉᓯᖕᓂᒃ ᐃᓚᐅᔪᓐᓇᕋᒪ 
ᐅᓂᑉᑳᖑᓂᐊᖅᑎᓪᓗᒋᑦ ᐅᑯᐊ ᐊᖕᒪᖅᑎᕈᑎᒃᓴᑦ 
2012-ᖑᑎᓪᓗᒍ ᓄᓇᕗᑦᒥᐅᑦ ᐃᓄᓪᕋᒻᓃᑦ 
ᒪᓕᒐᓕᐅᖅᑎᐅᓂᖏᓐᓄᑦ.  
 
ᐅᓇ ᕼᐃᑕᒪᐅᖕᒪᑦ ᐃᓄᓗᕋᒻᓃᑦ 
ᒪᓕᒐᓕᐅᖅᑎᐅᓂᐊᑦ ᑕᐃᒪᓐᖓᑦ ᓄᓇᕗᑦ 
ᓇᐅᓂᖓᓂᑦ 1999ᒥ. 
 
(ᑐᓵᔨᑎᒍᑦ) ᒪᓕᒐᓕᐅᖅᑎᑦ ᐅᐱᒍᓱᑦᑎᐊᖅᐳᑦ 
ᑖᒃᑯᓂᖓ ᑐᓐᖓᓱᒃᑎᑦᑎᔪᓐᓇᕐᒪᑕ ᐊᒻᒪᓗ 
ᖁᕕᐊᓱᒍᑎᒋᔪᒪᕙᒃᑲ ᐱᓕᕆᐊᕆᔭᓯ ᑕᒫᓂ 
ᐱᓇᓱᐊᕈᓯᕐᒥ ᖁᕕᐊᓲᑎᕙᑦᓯ ᓂᕈᐊᖅᑕᐅᒐᑦᓯ 
ᑭᒡᒐᖅᑐᐃᓂᐊᖅᑎᓪᓗᓯ ᓂᕈᐊᖅᑕᐅᕕᒋᓯᒪᔭᑦᓯᓐᓂᑦ. 
ᖃᑕᕐᖑᑎᓯ ᐃᓕᓐᓂᐊᕐᕕᓯᓗ ᓄᓇᓕᑦᓯᓗ 
ᐅᐱᒍᓱᒃᑐᑦᓯᐊᖅᑐᑦᓴᐅᕗᑦ ᐃᓕᒃᓯᓐᓂᒃ. 
 
(ᑐᓴᔨᑎᒎᖏᑦᑐᖅ) ᐃᓄᓪᕋᒻᓃᑦ ᒪᓕᒐᓕᐅᖅᑎᓐᓄᑦ 
ᐃᓪᕕᑦ ᑭᒡᒐᖅᑐᐃᓕᕋᕕᑦ ᓄᓇᕗᑦ 19-ᖑᔪᑦ 
ᓂᕈᐊᖅᑕᐅᕝᕖᖕᓂᒃ. ᒪᓕᒐᓕᐅᖅᑎᐅᓪᓗᓯ 
ᐊᔪᓐᖏᒻᓃᑦ ᐊᑐᕐᓗᒍ ᐱᑦᑎᐊᕐᓂᐊᕋᕕᑦ 
ᐅᖃᕆᓂᐊᖅᓱᒋᑦ ᐃᓂᕋᒋᔭᐅᔪᑦ ᓄᓇᖕᓂᑦ 
ᐊᖏᒐᓗᐊᖅᐸᑦ ᒥᑭᒐᓗᐊᖅᐸᓪᓘᓐᓃᑦ. 
ᓂᑉᓕᐅᑎᒋᓂᐊᕋᑉᑭᑦ ᑖᑉᑯᐊᑦ ᐃᓱᒫᓘᑎᒋᔭᐃᑦ 
ᓄᓇᖃᑎᒃᐱᑦ ᐃᓄᕐᕋᕐᒥᓂᑦ ᐃᓄᑐᖃᓂᓪᓗ. 
 
(ᑐᓵᔨᑎᒍᑦ) ᐅᓪᓗᒥ ᑲᑎᒪᓂᕐᒥᑦ, ᐱᕕᖃᕐᓂᐊᕋᕕᑦ 
ᐅᖃᕈᓐᓇᖅᑎᑕᐅᓗᑎᑦ ᐱᒋᐊᖅᑎᑦᓯᓗᑎᑦ 
ᑐᓴᖅᑎᑦᑎᓗᑎᑦ ᓄᑖᓂᒃ ᒐᕙᒪᒃᑯᑦ 
ᐱᒋᐊᖅᑎᑕᖏᓐᓂᒃ ᐊᒻᒪᓗ  ᐊᐱᖅᓱᕐᓗᓯ 
ᓯᕗᓕᖅᑎᒥᒃ ᒥᓂᔅᑕᓂᓪᓗ. 
 
(ᑐᓵᔨᑎᒎᓐᖏᑦᑐᖅ) ᐊᐱᕆᔭᐅᓂᐊᖅᑐᓯᓗ 

ᐃᓱᒪᒃᓴᖅᓯᐅᖁᔭᐅᓗᓯ ᐃᒃᐱᖕᓇᖅᑐᒥᒃ ᒪᓕᒐᒃᓴᒥᒃ. 
ᐅᖃᕆᔭᐅᖃᑦᑕᕐᒪᑦ ᑐᓴᕐᓇᖃᑦᑕᖅᓱᓂᓗ 

ᐃᓄᓗᕋᒻᒦᓐᖒᖅ ᐅᑉᓗᒥ ᓯᕗᓕᐅᖅᑎᐅᒻᓂᐊᕐᒪᑕ 

ᐊᖃᒍ ᓯᕗᓂᑉᑎᓐᓂ. ᑕᐃᒫᒃ  

ᑕᐃᒪᐃᓕᓂᐊᖅᑲᑦ ᐃᓄᓗᕋᒻᓃᑦ 
ᓯᕗᓕᖅᑎᐅᓂᐊᓕᖅᐸᑕ ᐃᓕᑉᓯ ᓵᓐᖓᓂᐊᕋᑉᕼᐃᐅᒃ 
ᐊᒥᒐᐃᑦᑐᓄᑦ ᑐᓗᖅᑕᐅᑎᓄᑦ ᐊᑉᓗᒐᒃᓴᓄᑦ; 
ᑖᑉᑯᐊᓪᓗ ᑲᒪᒋᔭᓴᓯ ᐊᒥᒐᐃᓐᓂᐊᕐᒪᑕ 

ᐱᓕᕆᔭᕆᐊᒃᓴᓯ. 
 
(ᑐᓵᔨᑎᒍᑦ) ᑕᐃᒪᓐᓇᒃ ᕿᓄᕕᒋᕙᔅᓯ 
ᐊᒃᓱᕉᑎᖃᖁᓪᓗᓯ ᐃᓕᓐᓂᐊᖅᑕᓯᓐᓂᑦ, 
ᓇᓕᕌᕆᐊᖃᓛᕋᔅᓯ ᐃᓱᓕᒃᑯᑦᑎ ᐃᓕᓐᓂᐊᕐᓂᓯᓐᓂᑦ 
ᐊᒻᒪᓗ ᐃᓱᓕᓂᐅᔾᔮᒐᓂᓗ ᑕᒪᓐᓇ ᐊᓯᐊᓂᒃ 
ᒪᑐᒧᐊᑐᐃᓐᓇᕐᓂᐊᕐᒥᒐᑦᑎ. ᖁᕝᕙᓯᓐᓂᖅᓴᒥᒃ 
ᐃᓕᓐᓂᐊᕐᓂᖅ ᐊᒻᒪ ᐃᓅᓯᓕᒫᒧᑦ 
ᐃᓕᓐᓂᐊᖏᓐᓇᕐᓂᓯᓐᓄᑦ 
ᓯᕗᒧᐊᕐᓂᖃᑦᑎᐊᕐᓂᐊᕋᑦᑎ. 
 
ᐊᒥᓲᕗᑦ ᐱᕕᒃᓴᐅᔪᑦ ᑕᒫᓂ ᓄᓇᕗᒻᒥᐅᓄᑦ. ᐊᒻᒪᓗ 

ᐅᖃᕈᒪᓪᓗᖓ ᑕᐃᒫᒃ ᐱᕕᒃᓴᖃᑦᑐᐊᕆᐊᖅ ᑐᓱᔪᒍᑦ 
ᐃᓕᑦᓯᓐᓂᒃ ᐱᕕᑦᓴᖃᑦᓯᐊᖅᑎᑕᐅᒐᑦᑎ ᑕᐃᒫᒃ 
ᐱᔪᓐᓇᓚᐅᓐᖏᑕᑦᑎᓐᓂᒃ. ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᓯ ᐱᓕᕆᐊᒋᔪᒪᒍᑦᓯᐅᒃ. 
ᑲᔪᓯᑐᐃᓐᓇᕐᓂᐊᖅᑯᓯ ᐃᓕᓐᓂᐊᖏᓐᓇᕐᓗᓯ 
ᐃᓅᓯᑦᓯᓐᓂ ᓄᖅᑲᕈᓐᓇᖏᒻᒪᑦ ᐃᓕᑉᐸᓪᓕᐊᓂᖅ. 
ᑕᒪᓐᓇ ᒪᑐᐃᖓᑦᓯᐊᕐᒪᑕ ᑕᒪᒃᑯᐊ 

ᐱᕕᑦᓴᕆᔪᓐᓇᖅᑕᓯ ᑭᓱᒥᒃ ᐃᖅᑲᓇᐃᔮᖃᕈᒪᒍᑦᓯ 
ᐊᓯᖏᓐᓂᓪᓗ. ᓯᕗᓂᒃᓴᒥᒃ ᑕᒪᒃᑯᐊ 

ᓄᖅᑲᖅᑎᑕᐅᒍᓐᓇᕐᒪᑕ ᑭᓯᐊᓂ ᐱᒍᒪᓐᖏᓐᓂᕐᓄᑦ. 
ᑕᒪᒃᑯᐊ ᓴᐱᓕᖅᑕᐃᓕᑦᓯᐊᕆᐊᖃᖅᑐᑎᑦ ᐃᒪᓐᓇ 

ᐱᒍᒪᔭᕐᓂᒃ ᐊᒃᓱᕉᑎᖃᐃᓐᓇᕐᓗᑎᑦ. 
 
ᓄᓇᕗᒻᒥ ᓯᓚᑦᑐᖅᓴᕐᕕᒃ 
ᐃᓕᓐᓂᐊᕈᑎᑦᓴᖃᖃᑦᑕᕐᒪᑕ ᒪᑯᓄᖓ 

ᐃᖅᑲᓇᐃᔮᒃᓴᓄᑦ; ᓲᕐᓗ, ᐋᓐᓂᐊᖅᑐᓕᕆᓂᕐᒧᑦ, 
ᐃᓕᓴᐃᓂᕐᒧᑦ 
ᓇᖕᒥᓂᖃᕐᓂᕐᒥᑦ ᐊᐅᓚᑦᑎᔪᓐᓇᕐᓂᕐᒧᑦ, 
ᐅᔭᕋᖕᓂᐊᕐᓂᐅᔪᑦ, ᑕᒪᒃᑯᐊ ᖃᑦᑏᓐᓇᐃᑦ ᑕᐃᔭᒃᑲ 
ᐃᖅᑲᓇᐃᔮᕆᒍᓐᓇᖅᑕᓯ. ᑖᒃᑯᐊ ᑕᕐᕆᔭᓕᐅᖅᑏᑦ 
ᑕᑯᒃᑭᑦ ᑖᒃᑯᐊ ᑕᒪᔾᔭ ᐃᖅᑲᓇᐃᔮᕆᒍᓐᓇᖅᑕᓯ 
ᐱᕕᒃᓴᐅᔪᑦ ᖃᓄᑐᐃᓐᓇᖅ. ᑕᒪᒃᑯᐊᓗ 
ᐃᖅᑲᓇᐃᔮᖃᐃᓐᓇᖅᑐᑦ ᕿᔪᓕᕆᔩᑦ, 
ᐊᐅᓚᐅᑎᓕᕆᔩᑦᑕᐅᖅ ᑕᒪᔾᔭᑦᑕᐅᖅ ᖁᕕᐊᓇᖅᑐᑦ 
ᐃᖅᑲᓇᐃᔮᕆᓗᒋᑦ ᐊᒻᒪᓗ ᐸᓖᓯᐅᓗᓂᓘᓐᓃᑦ, 
ᐅᓇᑕᖅᑐᒃᓴᓃᓪᓗᓂᓘᓐᓃᑦ. 
 

ᖃᐅᔨᒪᒐᔅᓯ ᑖᒃᑯᐊ ᒐᕙᒪᒃᑯᑦ ᒪᑐᐃᖅᓯᕋᑖᓚᐅᕐᒪᑕ 
ᓄᓇᕗᒻᒥ ᓄᑖᒥᒃ ᓴᓇᔭᐅᓂᖅᓴᕐᒧᑦ 
ᐃᓕᓐᓂᐊᕐᕕᖕᒥᑦ ᑲᖏᖅᖠᓂᕐᒥ.  
 
 
 
ᐊᒥᓲᓪᓗᓯ ᖃᐅᔨᒪᔪᖓ ᑖᒃᑯᐊ ᑐᓴᖅᓯᒪᒐᑦᓯ 
ᓄᓇᕗᑦ ᓯᕗᓂᒃᓴᕗᒻᒥ ᑖᓐᓇ 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᑐᖅ ᑖᓐᓇ 
ᐊᔾᔨᐅᓐᖏᓐᓂᖅᐹᖑᓪᓗᓂ ᐃᒪᓐᓇ 
ᐃᓕᓐᓂᐊᒃᑲᓐᓂᕈᑕᐅᔪᓐᓇᖅᑐᖅ ᖃᓪᓗᓈᑦ 
ᓄᓇᖓᓐᓂᑦ ᐊᒻᒪᓗ ᐊᒥᓱᓄᑦ ᐅᕕᒃᑲᓄᑦ 
ᐅᑭᐅᖃᑎᔅᓯᓐᓄᑦ ᐃᓕᓐᓂᐊᖅᑕᐅᖃᑦᑕᖅᑐᑦ. ᑕᐃᒪ 
ᐃᓕᓐᓂᐊᕆᐊᒃᑲᓐᓂᖁᕙᔅᓯ ᐋᑐᕚᒥᓘᓐᓃᑦ, ᐃᒪᓐᓇ 
ᖃᓄᖅ ᐃᓅᒐᓱᐊᕆᐅᕐᓗᓂ ᖃᑕᕐᖑᑏᓪᓗ 
ᐅᖓᓯᑦᑎᓪᓗᒋᑦ, ᑮᓇᐅᔭᓂᓪᓗ ᑲᒪᒋᐊᑦᓴᖅ ᑕᒪᒃᑯᐊ 
ᓄᓇᕗᑦ ᓯᕗᓂᒃᓴᒃᑯᓐᓂᑦ ᐃᓕᑉᐸᓪᓕᐊᒍᓐᓇᖅᑕᓯ 
ᐃᓕᓐᓂᐊᖅᓯᓐᓈᑦ ᑖᒃᑯᓂᖓ ᓄᓇᑖᕈᑎᓂᑦ 
ᐃᓕᓐᓂᐊᖅᐸᓪᓕᐊᓗᑎᒃ ᖃᓄᐃᖃᑦᑕᖅᓯᒪᓂᖓᓂᑦ. 
ᑕᒪᓐᓇ ᐊᑑᑎᖃᑦᓯᐊᖅᓯᒪᖕᒪᑦ 
ᐃᓕᓐᓂᐊᖅᑎᑦᑎᒡᒍᑕᐅᓪᓗᓂ 
ᐊᓪᓗᕆᐊᕈᑕᐅᓯᒪᓪᓗᓂᓗ ᐊᒥᓱᓄᑦ 
ᐃᓐᓇᕈᖅᓯᒪᓕᖅᑐᓄᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᓕᖅᑐᑦ ᓄᓇᕗᓕᒫᒥᑦ. ᑕᒪᓐᓇᑦᑕᐅᖅ 
ᐱᕕᒃᓴᕆᑦᑎᐊᕈᓐᓇᖅᑕᓯ.  
 
ᖃᔅᓯᑲᓪᓚᐃᑦ ᑖᒃᑯᐊ ᐋᖅᑭᒃᑕᐅᓯᒪᔪᑦ ᑮᓇᐅᔭᑎᒍᑦ 
ᐃᑲᔫᑎᒃᓴᑦ ᐃᓕᓐᓂᐊᒃᑲᓐᓂᕈᒪᒍᕕᑦ 
ᓯᓚᑦᑐᖅᓴᕐᕕᒻᒥ, ᓯᓚᑦᑐᖅᓴᕐᕕᔾᔪᐊᓂᓪᓘᓐᓃᑦ. 
(ᑐᓴᔨᑎᒍᑦ ᓄᖅᑲᖅᑐᖅ) ᑐᓱᒋᔭᐅᒐᕕᑦ ᓄᑕᖅᑲᓂᑦ 
ᐃᓄᓪᕋᕐᒥᓂᓪᓗ ᓄᓇᓐᓂᑦ, ᑕᐅᑐᒃᑕᐅᒐᕕᑦ 
ᐃᓄᓪᕋᒥᐅᒡᓗᑎᑦ ᑕᐃᒫᒃ ᓴᔾᔭᓴᒪᓃᑦᑐᑎᓪᓗ 
ᑐᓱᒋᔭᐅᔪᑎᑦ ᒪᓕᒃᑕᐅᓂᐊᖅᑐᑎᑦ ᖃᑲᒍ ᐋᓪᓚᓂᑦ 
ᑐᓄᓐᓂ. (ᑐᓵᔨᑎᒍᑦ) ᑕᐃᒪᐃᒻᒪᑦ 
ᐃᓐᓇᐅᓗᐊᕈᓐᓇᖏᑦᑐᑎᑦ ᐃᒪᓐᓇ ᓄᓇᓖᑦ 
ᐱᐅᓂᖅᓴᐅᑎᒐᓱᐊᕐᓂᐊᕐᓗᒍ ᓲᕐᓗ 
ᐆᒃᑑᑎᑦᑎᐊᕙᐅᓗᑎᒃ ᐃᓚᐅᓗᑎᓪᓗ ᑕᒪᒃᑯᓄᖓ 
ᐱᐅᓯᕚᓪᓕᕈᑎᒃᓴᓄᑦ ᓄᓇᓕᖕᓂᑦ ᑕᒪᓐᓇ 
ᑕᑯᒃᓴᐅᑎᑦᑎᖕᒪᑦ ᐃᑲᔪᕈᒪᓂᕐᓂᑦ. 
 
(ᑐᓴᔨᑎᒍᑦ ᓄᖅᑲᖅᑐᖅ)  ᐊᒃᓱᕈᕐᓃᑦ 
ᑕᐃᒫᖅᑕᐃᓕᓪᓗᑎᑦ ᐃᓕᓐᓂᐊᕐᓃᑦ ᐃᒃᐱᓐᓇᖅᑐᖅ. 
ᐅᑉᓗᖅᓯᐅᑎᒃᑯᑦ ᐊᑐᖅᐸᒐᑦ ᐃᓕᓐᓂᐊᖅᑕᕐᓄᑦ  

ᐃᑲᔪᖅᑐᑎᓪᓗ ᓄᓇᓐᓂᑦ 
ᐊᑭᓕᖅᑐᖅᑕᐅᓐᖏᒃᑲᓗᐊᖅᑎᓪᓗᓯ. ᐅᓕᓗᑳᖅᑐᓂ 
ᐃᑲᔪᕐᓂᖅ ᑕᐃᒫᒃ ᐃᓕᑕᕆᔭᐅᓂᐊᖅᑐᖅ ᓯᕗᓂᕐᓂᑦ 
ᖃᑲᒍ, ᐃᓚᐅᓱᒻᒫᖅᐸᒡᓗᓯ. ᓯᕗᓂᒃᓴᑦ ᐃᓪᕕᑦ 
ᑎᒍᒥᐊᕋᕕᐅᒃ. (ᑐᓵᔨᑎᒍᑦ) ᑕᒪᓐᓇ ᓯᕗᓂᒃᓴᖅ  
ᑎᒍᒥᐊᕋᕕᐅᒃ ᐊᒃᓱᕉᑎᒋᓂᐊᖅᑲᐃᑦ ᑖᓐᓇ 
ᑐᕌᕋᓱᐊᖅᑕᐃᑦ ᑕᒪᒃᑯᐊ ᐱᒍᒪᔭᑎᑦ 
ᐱᕈᖅᐸᓪᓕᐊᓯᓂᐊᖅᑐᑦ ᑭᖑᓂᐊᒍᑦ. ᑕᐃᒪ 
ᑲᔪᓯᕙᓪᓕᐊᑎᓪᓗᑕ ᓂᕆᐅᒃᑲᑦᑕ ᑕᐃᒫᒃ 
ᓴᔪᕈᔪᑦᑐᑦᓴᐅᒐᔅᓯ. 
 
ᑕᐃᒫᒃ ᑏᕖᒃᑯᑦ ᑕᐅᑐᕋᑖᕋᔅᓯ 
ᖃᓄᐃᓐᖏᑦᑎᐊᖅᑑᔮᖅᑐᓯ ᓴᔪᕈᔪᓐᖏᓪᓗᓯ, 
ᐅᕙᖓᑦᑕᐅᖅ ᑕᐃᒪᐃᖃᑦᑕᕐᒥᔪᖓ ᐃᓛᓐᓂᒃᑯᑦ 
ᑭᓯᐊᓂ ᒪᓕᒐᓕᐅᖅᑏᑦ ᐊᖏᖅᑎᑕᐅᒑᖓᒥᑦ 
ᒪᓕᒐᓕᐅᕐᕕᒻᒦᓕᕌᖓᒥᒃ ᑕᐃᒫᑦᑕᐅᖅ 
ᓯᕘᕋᓂᖃᖃᑦᑕᖅᑐᑦ. ᑕᐃᒪᓐᓇ ᖃᐅᔨᔪᒃᓴᐅᓕᖅᑯᓯ 
ᖃᓄᖅ ᐃᒃᐱᓐᓂᐊᓚᐅᕐᒪᖔᑕ ᐊᕐᕌᒍᐃᑦ 
ᖃᑦᓯᐅᓕᖅᑐᑦ. 
 
ᐄ, ᑕᐃᒪ ᐱᒻᒪᕆᐅᕗᖅ ᐃᖅᑲᐅᒪᒋᐊᖃᖅᑐᒍᑦ 
ᑖᓐᓇ ᓄᓇᕗᑦ ᐊᖏᖃᑎᒌᒐᓱᐊᖅᑎᐅᓪᓗᑎᒃ 
ᒐᕙᒪᐅᖕᒪᑕ ᐊᒻᒪᓗ ᐊᑐᖃᑦᑕᖅᑐᑎᒃ ᐃᒃᐱᒍᓱᑦᑐᑎᒃ 
ᑕᒪᒃᑯᓇᓐᖓᑦ ᐊᐃᕙᐅᑕᐅᖃᑦᑕᖅᑐᓂᒃ 
ᐅᖃᐅᓯᐅᖃᑦᑕᖅᑐᓂᓪᓗ. (ᑐᓴᔨᑎᒍᑦ ᓄᖅᑲᖅᑐᖅ) 
ᐅᑉᓗᒥ ᐅᖃᕆᔭᐅᓂᐊᖅᑎᓪᓗᒋᑦ ᐃᕼᐅᒫᓘᑕᐅᔪᑦ 
ᓂᑉᓕᐅᑎᒋᓂᐊᖅᑕᑎᑦ ᑭᒡᒐᖅᑐᖅᕼᐅᒋᑦ 
ᓂᕈᐊᖅᑎᑎᑦ, ᑲᓐᖑᕼᐅᕼᐃᒪᐃᑦᑐᒥᒃ, ᓂᐊᖁᑦ 
ᖁᕝᕙᐅᒪᓗᒍ, ᑎᒦᓪᓗ (ᑐᓴᔨᑎᒍᑦ) ᒪᑭᒪᓗᒍ, ᓂᐲᑦ 
ᐊᑐᕐᓗᒍ. (ᑐᓵᔨᑎᒍᑦ) ᑖᒡᒐ ᓂᐱᒋᔭᐅᒐᕕᑦ 
ᓂᕈᐊᖅᑕᐅᕕᒋᓯᒪᔭᕐᓄᑦ. ᖃᓄᖅ ᐅᖃᐅᓯᕆᔪᒪᔭᓯ 
ᐅᖃᐅᓯᕆᖃᑦᑕᕐᓗᒋᑦ ᐃᒪᓐᓇ 
ᐃᑲᔫᑎᒍᓐᓇᕐᓂᐊᕐᒪᑕ. 
 
ᑕᐃᒪ ᑕᐅᑐᒍᒪᓂᐊᕋᒪ ᑕᒫᓂ 
ᒪᓕᒐᓕᐅᖅᑎᐅᓐᖑᐊᖑᑎᓪᓗᓯ ᐊᒻᒪᓗ 
ᓯᕗᒧᐊᑦᓯᐊᓂᐊᖅᑐᓯ ᓇᓗᓇᖏᒻᒪᑦ ᐊᒻᒪᓗ 
ᓯᕗᒧᐊᑦᓯᐊᖁᓪᓗᓯ. ᑕᑯᓂᐊᖅᑯᒍᑦ ᐅᓪᓘᑉ 
ᓄᓐᖑᐊᓂ. 
 
ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ 
ᑲᑎᒪᔾᔪᑎᒃᓴᑦᑎᓐᓄᑦ. 5. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑕ ᑎᒥᓛᖅ.  

 
ᑲᑎᒪᔾᔪᑎᒃᓴᖅ 5: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 001 - 4(1): 

ᖁᑦᑎᓂᖅᓴᓂ ᐃᓕᓐᓂᐊᓂᕐᒥᒃ ᐃᓱᓕᒃᓯᓂᖅ 
ᓄᓇᕗᒻᒥ (ᑎᒥᓛᖅ) 

 
ᓯᕗᓕᖅᑎ ᐅᑲᓕᖅ ᑎᒥᓛᖅ (ᑐᓵᔨᑎᒍᑦ): 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑕᐃᒃᑯᐊ 
ᐃᓕᓐᓂᐊᕌᓂᒃᑐᓂᑦ ᖁᕕᐊᓲᑎᖃᓚᐅᖅᑐᑦ. . .   
 
ᑕᒪᓐᓇ ᐃᓕᓐᓂᐊᕌᓂᒃᑐᓄᑦ ᐊᓂᒎᑎᓚᐅᖅᑐᓂᑦ 
ᖁᕕᐊᓲᑎᖃᓚᐅᕐᖓᑕ ᐊᒻᒪᓗ ᐱᒻᒪᕆᐅᖕᒪᑦ 
ᑕᒪᒃᑯᐊ ᖃᑕᓐᖑᑎᒌᑦ ᓄᓇᓖᓪᓗ 
ᐱᕕᒃᓴᖃᕆᐊᖃᕐᓂᖏᑦ ᕿᓂᕈᓐᓇᕐᓗᑎᑦ 
ᐃᖅᑲᓇᐃᔮᑦᓴᓂᑦ ᐊᒻᒪᓗ ᖁᕕᐊᓱᒍᑎᒃᓴᖏᓐᓂ. 
 
ᑭᓯᐊᓂ ᐅᒡᒍᐊᕐᓇᐅᒐᓗᐊᖅ ᑕᒪᒃᑯᐊ 
ᐃᓕᓐᓂᐊᕌᓂᒃᑐᑦ ᐱᐊᓂᓚᐅᖅᑎᓐᓇᒋᑦ ᑕᒪᓐᓇ 
ᐃᓚᖏᑦ ᐃᓕᓐᓂᐊᕐᕕᖕᒨᕐᓂᐊᖅᑐᒃᓴᐅᔪᑦ. ᑕᒪᓐᓇ 
ᐊᑲᐅᓐᖏᓕᐅᕈᑕᐅᖃᑦᑕᕐᒪᑦ ᐊᒥᓱᓗᐊᑦ 
ᐃᓕᓐᓂᐊᖅᑏᑦ ᐱᐊᓂᖃᑦᑕᖏᒻᒪᑕ 
ᐃᓕᓐᓂᐊᖅᑕᒥᓂᒃ, ᐊᒻᒪᓗ ᐱᖃᑦᑕᕋᑎᒃ 
ᐃᓕᓴᕆᔭᐅᔾᔪᑎᓂᒃ. 
 
ᒫᓐᓇᐅᔪᖅ ᑐᓴᖅᑎᑦᑎᒍᒪᒐᒪ ᐊᓯᔾᔨᐅᑕᐅᔪᖅ 
ᐱᒋᐊᕐᓗᒍ 2015-ᒥᑦ ᑕᒪᒃᑯᐊ ᐃᓕᓐᓂᐊᕐᕕᐊᓗᖕᒥᑦ 
ᐃᓕᓐᓂᐊᕌᓂᒃᑐᑦ ᐱᐊᓂᖃᑦᑕᕐᓂᐊᖅᑐᑦ ᐊᕐᕌᒍ 
ᐅᖓᑎᐊᓂ. ᑕᒪᓐᓇ ᐱᔾᔪᑎᖃᖅᑐᖅ ᐃᓄᖕᓄᑦ 
ᐊᑲᐅᓂᖅᓴᐅᖁᓪᓗᒍ ᓄᓇᕗᒥ, ᑕᒪᓐᓇ ᑲᔪᓯᔪᑦ 
ᐃᓕᓐᓂᐊᕌᓂᒃᑐᑦ ᐱᒋᐊᕈᑎᖃᖃᑦᑕᖁᓪᓗᒋᑦ ᐊᕐᕌᒍ 
ᐱᐊᓂᖕᓂᖅ ᐱᔾᔪᑎᒋᓪᓗᒍ.  
 
ᑕᐃᒪ ᑎᓕᐅᕈᒪᒐᒃᑭᑦ ᑖᒃᑯᐊ ᐃᓕᓐᓂᐊᖅᑎᓕᒫᑦ  

ᐃᓕᓐᓂᐊᕐᕕᖕᒦᖏᓐᓇᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. 
ᑲᑎᒪᔾᔪᑎᒃᓴᖅ 5. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᐃᒡᓗᓕᕆᔨᕐᔪᐊᑯᓐᓂᑦ. ᒥᓂᔅᑕ ᐅᕇᓇ. 
 
ᐊᖓᔪᖅᑳᑉ ᐅᖃᐅᓯᖓ 002 - 4(1): 

ᐃᒡᓗᑭᒃᓴᕐᓂᖅ ᓄᓇᕗᒻᒥ (ᐅᕇᓇ) 
 
ᐊᖓᔪᖅᑳᖅ ᐸᑐᕆᓴ ᐅᕇᓇ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓂᑭᕕᑦᑐᖓ ᐅᓪᓗᒥ 
ᐅᖃᐅᓯᖃᕈᒪᓪᓗᖓ ᓄᓇ ᐊᑲᐅᓐᖏᓕᐅᕈᑕᐅᔪᓂᑦ 
ᐃᒡᓗᓂᑦ.  
 
ᑕᒪᓐᓇ ᐊᑲᐅᓐᖏᓕᐅᕈᑎᒋᒐᑦᑎᒍᑦ ᐊᑯᓂᖓᓗᒃ 
ᐊᒻᒪᓗ ᖃᓄᐃᓘᕈᑎᒋᔪᒪᓪᓗᒍ. ᑕᒪᓐᓇ ᐱᔾᔪᑎᒋᔭᕋ 
ᐅᖃᐅᓯᖃᕈᒪᓪᓗᖓ ᑕᒪᒃᑯᐊ ᐃᓐᓇᐃᑦ 
ᐃᒡᓗᒥᐅᖃᑎᖃᕐᒪᑕ ᐃᕐᖑᑕᕐᒥᓂᒃ ᑕᒪᓐᓇ 
ᐊᑲᐅᓐᖏᓕᐅᕈᑕᐅᓗᐊᓕᕐᒪᑦ ᓄᓇᕗᒻᒥ 
ᐱᕈᖅᐸᓪᓕᐊᑎᓪᓗᒋᑦ ᐃᓄᐃᑦ. 
 
ᐅᖃᖅᑏ, ᑐᓴᒐᒃᓴᖃᕋᒪ ᐅᓪᓗᒥ 
ᑮᓇᐅᔭᖃᒃᑲᓐᓂᕆᐊᖃᕋᑦᑕ ᐃᒡᓗᓕᐅᕈᑎᒃᓴᓂᑦ 
ᑲᑎᖕᒪᔪᓂᒃ, ᑕᒪᒃᑯᐊ ᐃᒡᓗᐃᑦ 
ᐱᑕᖃᕆᐊᖃᒻᒪᕆᖕᒪᑕ ᐃᓄᖕᓄᑦ ᐃᒡᓗᖃᖏᑦᑐᓄᑦ.  
 
ᑕᐃᒪ ᖃᐅᔨᒪᒐᕕᑦ, ᐅᖃᖅᑏ, ᑕᒪᓐᓇ 
ᐋᖅᑭᒐᓱᐊᕋᓗᐊᕋᒃᑯ ᐊᑲᐅᓐᖏᓕᐅᕈᑕᐅᔪᖅ 
ᑕᑯᖃᑦᑕᖅᓯᒪᓪᓗᒍ ᐅᕙᖓ ᓇᖕᒥᓂᖅ ᐊᒻᒪᓗ 
ᐱᓗᐊᑦᓱᓂ ᖁᔭᓈᕋᑦᓴᐅᒍᓐᓃᕐᖓᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑲᑎᒪᔾᔪᑎᒃᓴᖅ 5. ᒥᓂᔅᑕ ᑲᒪᔪᖅ ᐊᕙᑎᓕᕆᓂᕐᒧᑦ 
ᒥᓂᔅᑕ ᕼᐊᐃᓐᓄᒃ. 

 
ᐊᖓᔪᖅᑳᑉ ᐅᖃᐅᓯᖓ 003 - 4(1): ᐊᕙᑎᕗᑦ 

ᓴᓗᒪᐃᓐᓇᕋᓱᓪᓗᒍ (Hᐊᐃᓐᓄ) 
 
ᐊᖓᔪᖅᑳᖅ ᑲᐃᑦᓕᓐ Hᐊᐃᓐᓄ: ᖁᔭᓐᓇᒦᒃ, 
ᐅᖃᖅᑏ. ᒥᓂᔅᑕᐅᑉ ᐅᖃᐅᓯᖏᑦ 
ᐅᖃᓪᓚᓚᐅᖏᓐᓂᕐᓂᑦ  
ᑕᕝᕙᐅᕗᑏᕈᒪᔭᒃᑲ ᑲᖏᖅᑐᒑᐱᒻᒥᐅᑦ ᐊᒻᒪ 
ᓄᓇᕗᒻᒥᐅᓕᒫᑦᑎᐊᑦ. 
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᐅᖃᐅᓯᖃᕈᒪᓪᓗᖓ ᐊᕙᑎᕗᑦ ᓴᓗᒪᑦᑎᐊᖁᓪᓗᒍ.  
 
ᑲᔾᔮᕐᓇᖅᑐᐊᓗᖕᒥᑦ ᓄᓇᖃᕋᑦᑕ ᓄᓇᕗᑦ 
ᐊᖏᕐᕋᕆᔭᐅᔪᖅ ᐆᒪᔪᕐᓄᑦ, ᖃᖅᑲᓕᐊᓗᒃ ᐊᒻᒪ 
ᐃᒪᖃᐅᑦᑎᐊᖅᑐᖅ. ᒪᒥᐊᓇᖅᑑᒐᓗᐊᖅ 
ᐅᓄᓗᐊᖅᑐᑦ ᐃᒋᑦᑎᐅᖅᑲᐃᖃᑦᑕᓕᕐᒪᑕ ᓴᓂᕐᒥᓂᒃ 
ᑕᒪᐅᖓᑐᐃᓐᓇᖅ. ᐊᒃᓱᐊᓗᒃ ᖁᕕᐊᓱᒃᑐᖓ 
ᐊᕙᑎᓕᕆᔨᒃᑯᑦ ᐃᑲᔪᖅᑐᐃᖃᑦᑕᕐᒪᑕ ᓄᓇᓕᖕᓂᑦ 
ᓴᓗᒻᒪᖅᓴᐃᓪᓗᑎᑦ ᑭᓯᐊᓂ 
ᐱᒋᐊᓪᓚᒃᑲᓐᓂᕆᐊᖃᕋᑦᑕ. 
 
ᐅᓪᓗᒥ ᑐᓴᖅᑎᑦᑎᔪᒪᔪᖓ ᓴᓗᒪᓂᖅᐹᖑᔪᖅ 
ᓄᓇᓕᒃ ᐱᒃᑯᓱᐊᕐᔪᐊᕐᓂᐊᕐᒪᑕ ᓄᓇᓖᑦ 
ᓴᓗᒻᒪᖅᓴᐃᓚᐅᑲᖃᑦᑕᖅᑎᓪᓗᒋᑦ ᐊᕐᕌᒍᑕᒫᑦ, 
ᐱᒃᑯᓱᐊᕐᔪᐊᕐᓂᐊᕐᒪᑕ ᓇᓕᐊᒃ ᓄᓇᓕᐅᔪᖅ 
ᓴᓗᒪᓂᖅᐹᖑᖕᒪᖔᑦ. ᑖᒃᑯᐊ ᐊᔾᔨᓐᖑᐊᑎᒍᑦ 
ᐊᔾᔨᓕᐅᖅᑕᐅᑲᑕᓚᐅᑲᒡᓗᑎᒃ ᒪᐃᔭᓂᒃ 
ᐱᑲᑕᖕᓂᐊᖅᐸᕗᑦ. ᐊᔾᔨᓕᐅᖅᑕᐅᔪᓪᓗ ᑖᒃᑯᐊ 
ᓯᒡᔭᒥ ᐊᔾᔨᓕᐅᕈᑏᑦ, ᐱᓐᖑᐊᕐᕕᖕᓂᑦ, 
ᐊᖏᕐᕋᕆᔭᐅᔪᓪᓗ ᖃᓂᒋᔭᖏᓐᓂᑦ, ᓄᓇᓖᓪᓗ 
ᐱᓐᖑᐊᕐᕕᖓᑕ ᓴᓂᐊᓂ, ᒐᕙᒪᒃᑯᓪᓗ ᓴᓂᐊᓂ, 
ᓂᐅᕕᕐᕕᐅᓪᓗ ᓴᓂᐊᓂ, ᐃᓕᓐᓂᐊᕐᕕᐅᓪᓗ 
ᓴᓂᐊᓂ. ᑖᓐᓇ ᓴᓚᒃᓴᐅᓯᐊᕐᓂᐊᖅᑐᖅ $2,500-ᓂᒃ 
ᓄᓇᓕᖕᓄᑦ ᓴᓗᒪᓂᖅᐹᖑᔪᑦ 
ᓂᕆᕕᒡᔪᐊᕈᑎᑖᕐᓂᐊᕐᒪᑕ ᐊᕐᕌᒍᑕᒫᑦ.  
 
ᖁᕕᐊᓱᒃᑐᖓᑦᑕᐅᖅ ᑐᓴᖅᑎᑦᑎᔭᕆᐊᒃᓴᖅ 
ᒥᓂᔅᑕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐅᖃᖃᑎᖃᕆᐊᖅᑐᕐᓗᑕ ᐃᓕᓐᓂᐊᖅᑎᓂᒃ 
ᐊᕙᑎᐅᑉ ᒥᒃᓵᓄᑦ ᐊᒻᒪᓗᑦᑕᐅᖅ ᓴᓂᕐᓂᑦ 
ᐃᒋᑦᑎᐅᖅᑲᐃᖃᑦᑕᖁᓇᒍ, ᑕᐃᒪᓐᓇ ᐊᕐᕌᒍᑕᒫᑦ 
ᓴᓗᒻᒪᖅᓴᕆᐊᑭᓐᓂᖅᓴᐅᖃᑦᑕᕐᓂᐊᕐᒪᑦ ᓄᓇᕗᑦ, 
ᐅᐱᓐᓇᖅᑑᓗᓂᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑲᑎᒪᔾᔪᑎᒃᓴᖅ 5. ᒥᓂᔅᑕ ᑲᒪᔪᖅ ᓄᓇᕗᒻᒥ 
ᓯᓚᑦᑐᓴᕐᕕᒻᒥ, ᒥᓂᔅᑕ ᒋᐱᓐᓯ. 
 
ᐊᖓᔪᖅᑳᑉ ᐅᖃᐅᓯᖓ 004 - 4(1): ᓄᓇᕗᑦ 

ᓯᓚᑦᑐᓴᕐᕕᒃ (ᒋᐱᓐᓯ) 
 
ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᐅᖃᐅᓯᖃᕈᒪᓪᓗᖓ ᓄᑖᓂᒃ ᐱᓕᕆᐊᒃᓴᓂᑦ 
ᓄᓇᕗᒻᒥ ᓯᓚᑦᑐᓴᕐᕕᐅᑉ ᐊᑐᕐᓂᐊᖅᑕᖏᓐᓂᑦ.  
 
ᓯᓚᑦᑐᓴᕐᕕᖃᕋᓗᐊᖅᑐᒍᑦ ᓄᓇᑦᑎᓐᓂᑦ ᑭᓯᐊᓂ 
ᐊᑕᐅᓯᕐᒥᑦ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᐊᕐᕌᒍᑕᒫᑦ. 
ᒥᓂᔅᑕᕆᔭᐅᓪᓗᖓ ᓄᓇᕗᒻᒥ ᓯᓚᑦᑐᓴᕐᕕᖕᒥ 
ᑕᑯᔪᒪᒐᒪ ᐅᓄᕐᓂᖅᓴᓂᒃ 
ᐃᓕᓐᓂᐊᕈᑕᐅᖃᑦᑕᖅᑐᓂᒃ ᐊᕐᕕᐊᓂ ᐊᓯᖏᓐᓂᓪᓗ 
ᓄᓇᓕᖕᓂᑦ. ᐃᓕᓐᓂᐊᕈᑕᐅᖃᑦᑕᖅᑐᑦ ᓲᕐᓗ 
ᐱᓕᕆᔨᐅᓂᕐᒧᑦ, ᓄᑖᓂᒡᓗ ᐱᓕᕆᐊᒃᓴᐅᓂᕐᒥᒃ 
ᐅᐊᔭᓕᕆᔨᐅᓂᕐᒧᑦ, ᓱᓪᓗᓕᕆᔨᐅᓂᕐᒧᑦ, 
ᐃᓐᓇᕐᓄᓪᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓄᐃᑦ 
ᐃᓕᖅᑯᓯᖏᓐᓂᑦ ᐊᖑᓇᓱᖕᓂᕐᒧᑦ ᐊᒻᒪ 
ᓄᔭᓕᕆᓂᕐᒥᑦ. ᐃᓕᓐᓂᐊᖅᑐᑦ ᑕᒪᒃᑯᐊ 
ᐱᔭᕇᖅᓯᓯᒪᔪᑦ ᓱᓪᓗᓕᕆᔨᐅᑦᑎᐊᕈᓐᓇᕐᓂᐊᕐᒪᑕ 
ᐃᓕᓐᓂᐊᕈᓐᓇᕐᓗᑎᒡᓗ ᐅᐊᔭᓕᕆᔨᐅᓂᕐᒥᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒋᐱᓐᓯ. 
ᑲᑎᒪᔾᔪᑎᒃᓴᖅ 5. ᒥᓂᔅᑕᐃᑦ ᐅᖃᐅᓯᒃᓴᐃᑦ. 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᒥᓂᔅᑕᒋᔭᐅᔪᖅ, ᒥᓂᔅᑕ 
ᐅᒨᓕ. 
 
ᐊᖓᔪᖅᑳᑉ ᐅᖃᐅᓯᖓ 005 - 4(1): 

ᐊᖏᕐᕋᖃᓐᖏᓐᓂᖅ ᓄᓇᕗᒻᒥ (ᐅᒫᓕ) 
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓴᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᐅᖃᐅᓯᖃᕈᒪᓪᓗᖓ ᐊᖏᕐᕋᖃᓐᖏᑦᑐᓂᑦ ᓄᓇᕗᒻᒥ.  
 
ᐊᖏᕐᕋᖃᓐᖏᑦᑐᒃᑯᕖᑦ ᐊᑐᐃᓐᓇᐅᔪᑦ ᓄᓇᕗᒻᒥ 
ᑭᓯᐊᓂ ᓄᓇᓕᓕᒫᓂ ᐊᑐᐃᓐᓇᐅᑎᑕᐅᓐᖏᒻᒪᑕ 
ᐊᖏᕐᕋᖃᓐᖏᑦᑐᒃᑯᕕᐅᔪᑦ. 
ᐸᕐᓇᐃᖅᑐᒻᒪᕆᐊᓘᖃᑦᑕᖅᖢᑎᒡᓗ 
ᐋᓐᓂᐊᖅᑖᕈᑕᐅᖃᑦᑕᖅᑐᑎᒃ ᐸᕐᓇᐃᖅᑖᖅᑎᓪᓗᒋᑦ. 
ᑮᓇᐅᔭᓂᒃ ᐱᑕᖃᕆᐊᖃᖅᑐᒍᑦ  

ᓄᓇᓕᖕᓂ ᐊᖏᕐᕋᖃᓐᖏᑦᑐᒃᑯᕕᒃᑖᖅᑐᕐᓂᐊᕐᒪᑕ 
ᐊᖑᑏᑦ, ᐊᕐᓇᐃᓪᓗ, ᓱᕈᓰᓪᓗ ᐅᑭᐅᖃᖅᑐᑦ 
ᐊᔾᔨᒌᓐᖏᑦᑐᓂᒃ. ᖁᕕᐊᓱᒃᑐᖓ 
ᐃᖅᑲᓇᐃᔭᖃᑎᖃᕆᐊᒃᓴᖅ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓂᑦ ᑕᒪᑐᒧᖓᓕᕆᓂᕐᒥᑦ.  
 
ᑕᐃᒃᑯᐊ ᐊᖏᕐᕋᖃᓐᖏᑦᑐᑦᑕᐅᖅ 
ᑲᒪᒋᔭᐅᑦᑎᐊᕆᐊᖃᕐᒪᑕ 
ᐋᓐᓂᖅᑕᐅᔭᕆᐊᖃᓐᖏᑦᑐᑦ ᑕᐃᒃᑯᐊ 
ᐊᖏᕐᕋᖃᓐᖏᑦᑐᒃᑯᕕᖕᒦᑦᑐᑦ ᑕᐃᒃᑯᐊ 
ᑲᒪᒋᔭᐅᑦᑎᐊᖃᑦᑕᕆᐊᓖᑦ 
ᐊᑦᑕᕐᓇᖅᓯᓚᐅᖏᓐᓂᖏᓐᓂᑦ. ᕿᒫᕖᑦ ᑕᒪᒃᑯᐊ 
ᐊᖏᕐᕋᖃᓐᖏᑦᑐᒃᑯᕖᑦ 
ᐊᑐᕐᓂᕐᓗᒃᑕᐅᖃᑦᑕᖏᓪᓗᑎᒃ ᐋᓐᖓᔮᕐᓇᖅᑐᓪᓗ 
ᑕᐃᑲᓃᖃᑦᑕᖏᓪᓗᑎᒃ. ᑕᒪᒃᑯᐊ 
ᐊᑲᐅᓐᖏᓕᐅᕈᑕᐅᔪᑦ ᑲᒪᒋᔭᐅᑦᑎᐊᖃᑦᑕᕐᓗᑎᒃ 
ᐊᖏᕐᕋᖃᓐᖏᑦᑐᑦ ᑕᒪᒃᑯᐊ ᑕᐃᒪᓐᓇ ᓲᕐᓗ 
ᐊᖏᕐᕋᖃᓐᖏᑦᑑᑎᑕᐅᒃᑲᓐᓂᕆᐊᖃᖏᒻᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑲᑎᒪᔾᔪᑎᒃᓴᖅ 5. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᓪᓗ, 
ᒥᓂᔅᑕ ᐆᓕᐊᑦ. 
 
ᐊᖓᔪᖅᑳᑉ ᐅᖃᐅᓯᖓ 006 - 4(1): 

ᐃᑭᑦᑐᖃᑦᑕᐃᓕᑎᑦᑎᓂᖅ ᐊᒻᒪ 
ᑐᐊᕕᕐᓇᖅᑐᓕᕆᔨᒃᑯᑦ (ᐆᓕᐊᑦ) 

 
ᐊᖓᔪᖅᑳᖅ ᒋᓕᓐ ᐆᓕᐊᑦ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᖏᓐᓂᓐᓂᑦ 
ᕼᐊᓘᕈᒪᓪᓗᒋᑦ ᖃᒪᓂᑦᑐᐊᕐᒥᐅᑦ, ᑲᖏᖅᖠᓂᕐᒥᐅᑦ 
ᐊᒻᒪᓗ ᓄᓇᕗᒻᒥᐅᑦ. 
 
ᐅᖃᖅᑏ, ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᒪᕐᕉᖕᓂᒃ ᐃᑯᐊᓪᓚᒃᑕᐃᓕᒪᑎᑦᑎᓂᖅ ᐊᒻᒪᓗᑦᑕᐅᖅ 
ᑐᐊᕕᕐᓇᖅᑐᓕᕆᓂᖅ.  
 
ᑖᓐᓇ ᐃᑯᐊᓪᓚᒃᑕᐃᓕᒪᑎᑦᑎᓂᖅ 
ᐃᓕᓐᓂᐊᖅᑎᑕᐅᖃᑦᑕᕆᐊᓖᑦ ᐃᓕᓐᓂᐊᕐᕕᖕᒥ 
ᖃᓄᖅ ᐃᑯᐊᓪᓚᒃᑕᐃᓕᒪᑎᑦᑎᔪᓐᓇᕐᒪᖔᑕ. 
ᑐᓴᖅᑎᑦᑎᕗᖓ ᓄᑖᒥᒃ ᐃᑲᔪᖅᑐᐃᒍᑎᓂᒃ  

ᐃᑯᐊᓪᓚᑦᑕᐃᓕᓂᕐᒧᑦ ᐱᕐᕈᓗᐊᓕᒪᓂᕐᒧᓪᓗ  
ᑐᕌᖓᔪᓂᑦ ᓄᓇᕗᒻᒥ ᐃᓕᓐᓂᐊᕐᕕᓕᒫᓂ 
ᓄᓇᓕᓐᓂᓗ. ᐃᑯᐊᓪᓚᒃᑕᐃᓕᒪᑎᑦᑎᓂᕐᒧᑦ 
ᑎᓕᐅᕆᖃᑦᑕᕐᓗᑎᒃ ᑲᔪᖏᖅᓴᐃᖃᑦᑕᕐᓗᑎᒡᓗ 
ᖃᑦᑎᕆᔨᓐᖑᖅᓴᐃᖃᑦᑕᕐᓗᑎᒃ ᓄᓇᓕᖕᓂᑦ 
ᑕᐃᒪᓐᓇ, ᐱᓐᖑᐊᕐᕕᖏᓐᓂᓪᓗ.  
 
ᐅᖃᖅᑏ, ᐃᑯᐊᓪᓚᖃᑦᑕᖅᑐᑦ ᓄᓇᕗᒻᒥ ᐊᒃᓱᐊᓗᒃ 
ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᑐᔪᒻᒪᕆᐊᓘᖕᒪᑕ 
ᑕᐃᒪᓐᓇ ᐊᑭᑭᓐᓂᖅᓴᐅᖕᒪᑦ 
ᐃᑯᐊᓪᓚᒃᑕᐃᓕᒪᑎᑦᑎᖃᑦᑕᕐᓂᕐᒧᑦ 
ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ, ᓲᕐᓗ 
ᑲᔪᖏᖅᓴᐃᔾᔪᑎᖃᕐᓗᑎᒃ. ᑕᐃᒃᑯᐊ ᓴᓂᐊᒍᑦ 
ᓱᕋᒃᓯᒪᔪᓕᕆᖃᑦᑕᑦᑎᐊᕐᓗᑎᒃ ᐃᒡᓗᓂᒃ, ᓱᕋᒃᓯᒪᔪᑦ 
ᓴᓇᔭᐅᑦᑎᐊᖃᑦᑕᕐᓗᑎᒃ, 
ᖃᐅᔨᓴᖅᑕᐅᖃᑦᑕᕐᓂᖅᓴᐅᓪᓗᑎᒃ 
ᐊᑦᑕᕐᓇᖏᓐᓂᖅᓴᐅᓕᕐᓂᐊᕋᓗᐊᕐᒪᖔᑕ.  
 
ᑐᐊᕕᕐᓇᖅᑐᒃᑯᑦ ᑕᐃᒃᑯᐊ ᑭᐅᔨᐅᔪᑦ ᑎᓕᐅᕆᕙᒃᑲ 
ᑕᐃᒃᑯᐊ ᐊᑭᓕᖅᓱᖅᑕᐅᓐᖏᓪᓗᑎᒃ ᐃᓚᐅᖁᓪᓗᒋᑦ 
ᐸᖅᓴᐃᔩᑦ, ᕿᓂᖅᑏᑦ ᐊᒻᒪᓗᑦᑕᐅᖅ ᐱᓕᕆᐊᒃᓴᓂᑦ 
ᐃᓕᓐᓂᐊᖅᑎᑦᑎᖃᑦᑕᕐᑎᓗᑎᒃ. ᓈᓚᐅᑎᒃᑯᑦ 
ᑐᓴᒐᒃᓴᑎᒍᓪᓗ ᑐᓴᐅᒪᑎᑦᑎᖃᑦᑕᕐᓗᑎᑦ ᖃᓄᖅ 
ᐃᓚᐅᔪᓐᓇᕐᒪᖔᑕ, ᑕᒪᒃᑯᐊ ᐱᒻᒪᕆᐊᓘᖕᒪᑕ 
ᓄᓇᓕᖕᓄᑦ ᐃᑲᔪᖅᑐᐃᔾᔪᑎᒋᔭᓯ 
ᐃᓕᓴᕆᔭᐅᓂᐊᖅᑐᑦ. 
 
ᐱᔭᕇᓚᐅᖏᓐᓂᓐᓂᑦ ᖁᔭᓐᓇᒦᕈᒪᔭᒃᑲ ᐊᖑᑏᑦ 
ᐊᕐᓇᐃᓪᓗ ᐃᓅᓯᕐᒥᖕᓂᒃ ᑐᓂᓯᓯᒪᔪᑦ ᐅᕙᑦᑎᓐᓂ 
ᓴᐳᒻᒥᔾᔨᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᔾᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑲᑎᒪᔾᔪᑎᒃᓴᖅ 5. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐱᓚᐃ. 

 
ᐊᖓᔪᖅᑳᑉ ᐅᖃᐅᓯᖓ 007 - 4(1): ᑮᓇᐅᔭᐃᑦ 

ᓄᓇᕗᒻᒥ: ᐅᖓᓯᒃᑐᒧᑦ ᑐᑭᓕᐊᕆᒐᓱᓐᓂᖅ 
(ᐸᓚᐃ) 

ᐊᖓᔪᖅᑳᖅ ᓯᕚᓐ ᐱᓚᐃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᑮᓇᐅᔭᓂᑦ.  
 
ᖃᐅᔨᒪᔪᒃᓴᐅᒐᑦᑕ ᐊᒃᓱᐊᓗ ᐱᐅᔪᒥᑦ ᓄᓇᕗᒻᒥ 
ᓄᓇᖃᕋᑦᑕ ᑕᐃᒪᓐᓇ 
ᑮᓇᐅᔭᖃᑦᑎᐊᕆᐊᖃᕆᓪᓗᑕᓗ. ᑖᒃᑯᐊ ᐊᕐᕌᒍᓄᑦ 
ᐊᒡᒋᖅᑐᓄᑦ ᓄᓇᕗᑦ ᒐᕙᒪᒃᑯᓐᓂᑦ 
ᑮᓇᐅᔭᖁᑎᒋᔭᖏᑦ ᑕᒪᒃᑯᐊ ᐊᒃᓱᑦ ᑮᓇᐅᔭᓂᑦ 
ᐊᑐᑦᑎᐊᕆᐊᖃᕋᑦᑕ. ᒫᓐᓇ 
ᑮᓇᐅᔭᓕᐅᖅᑳᕆᐊᖃᕋᑦᑕ ᑮᓇᐅᔭᓕᐊᑦᑕ ᐅᖓᑖᓄᑦ 
ᐊᑭᓕᖅᓱᐃᔾᔪᑎᖃᕈᓐᓇᖏᓐᓇᑦᑕ 
ᑮᓇᐅᔭᖅᑐᕈᑎᒃᓴᕗᑦ ᐅᖓᑕᐅᔾᔨᔭᕆᐊᖃᖏᒻᒪᑕ. 
ᑮᓇᐅᔭᖅᑐᕈᑎᒃᓴᐃᓪᓗ ᑕᒪᒃᑯᐊ ᐊᒥᐊᒃᑯᖃᕐᓗᑎᑦ 
ᑕᐃᒪᓐᓇ ᐊᑭᓕᒃᓴᖃᓗᐊᓚᐅᖏᓐᓂᑦᑎᓐᓂ. 
 
ᒐᕙᒪᒃᑯᑦ ᐸᕐᓇᐅᑎᖃᖅᑐᑦ $1.4 ᐱᓕᐊᓂᑦ 
ᐊᑐᕈᒪᓪᓗᑎᑦ ᐊᒻᒪ ᐱᑎᑕᐅᓂᐊᖅᑐᑦ $1.52 
ᐱᓕᐊᓂᑦ ᐋᖅᑭᒋᐊᖅᑕᐅᑎᓪᓗᒋᑦ 
ᐊᑭᔪᖅᑐᕈᑎᒃᓴᐃᑦ ᓇᐅᑦᑎᐅᒪᑎᑕᐅᔪᓪᓗ 
ᐊᒥᐊᒃᑯᖃᕐᓂᐊᖅᑐᒋᔪᒍᑦ $12 ᒥᓕᐊᓂᑦ ᑖᒃᑯᐊ 
ᐊᐅᓚᑦᑐᓐᓇᑐᐊᕈᑦᑎᒍᑦ. ᐱᓕᕆᕖᑦ 
ᓯᕗᓪᓕᐅᑎᔭᐅᓯᒪᓂᐊᖅᑐᑦ ᐅᑯᐊᖑᓂᐊᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᑦ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑯᑦ. 
 
ᑮᓇᐅᔭᓂᑦ ᐊᑐᑦᑎᐊᕐᓂᖅᓴᐅᓗᑎᑦ 
ᐊᖏᕐᕋᖃᑦᑎᐊᕐᓂᖅᓴᐅᓗᑎᒡᓗ, 
ᓘᒃᑖᖃᕐᓂᖅᓴᐅᓗᑎᒡᓗ 
ᑮᓇᐅᔭᓕᐅᕈᓐᓇᕐᓂᖅᓴᐅᓂᐊᕐᒪᑕ ᓄᓇᕗᒻᒥ 
ᑕᐃᒪᓐᓇ ᑮᓇᐅᔭᓂᑦ ᐊᑐᕈᓐᓇᕐᓂᖅᓴᐅᓂᐊᕐᒪᑕ 
ᓄᓇᕗᒻᒥ, ᓄᓇᖃᖅᑐᑐᐃᓐᓇᐅᖏᑦᑐᑦ ᑭᓯᐊᓂ 
ᑮᓇᐅᔭᓕᐅᖅᑏᑦ ᐳᓚᕋᖅᑏᓪᓗ ᓯᓚᕐᔪᐊᓕᒫᒥᒃ. 
ᑕᐃᒪᓐᓇᐃᓕᒍᑦᑕ ᑮᓇᐅᔭᓕᐅᕈᑎᕗᑦ 
ᖁᕝᕙᖅᐹᓪᓕᕐᓂᐊᖅᑐᖅ.  

ᖁᕝᕙᖅᐹᓪᓕᖅᐸᑦ ᐊᑭᑭᒡᓕᒋᐊᖅᐸᑕᓗ ᐊᑭᓕᒃᓴᕗᑦ, 
ᓄᓇᕗᑦ ᒐᕙᒪᒃᑯᖏᓐᓂᑦ ᑮᓇᐅᔭᖁᑎᖏᑦ ᑕᒪᒃᑯᐊ 
ᐊᑐᐃᓐᓇᐅᓕᕐᓗᑎᑦ ᓄᓇᓕᖕᓂᑦ 
ᐱᕚᓪᓕᕈᑕᐅᔪᓐᓇᕐᓂᐊᕐᒪᑕ.  
 
ᑕᐃᒪᓐᓇ ᑮᓇᐅᔭᓕᒫᑦ ᑕᒪᒃᑯᐊ ᓄᓇᕗᒻᒥ 
ᐱᕚᓪᓕᕈᑕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᔾᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑲᑎᒪᔾᔪᑎᒃᓴᖅ 6. ᑲᑎᒪᔩᑦ ᐅᖃᐅᓯᒃᓴᖏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ. ᒥᔅ ᓯᐅᓵᕐᓇᖅ. 
 
ᑲᑎᒪᔾᔪᑎᒃᓴᖅ 6: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 4(1): 

ᐃᒡᓗᓕᕆᓂᖅ ᓄᓇᕗᒻᒥ (ᓯᐅᓵᕐᓈᖅ) 
 
ᓯᐅᓵᕐᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᖃᕈᒪᓪᓗᖓ ᓄᓇᕗᒻᒥ ᐃᒡᓗᑭᒃᓴᕐᓂᕐᒧᑦ.  
 
ᐅᖃᖅᑏ, ᐅᓄᖅᑐᒻᒪᕆᐊᓗᐃᑦ ᑕᒪᒃᑯᐊ 
ᐃᒡᓗᑭᒃᓴᓗᐊᕐᒪᑕ ᓄᓇᕗᒥ. ᑖᓐᓇ 
ᐊᑲᐅᓐᖏᓕᐅᕈᑎᕐᔪᐊᖑᖕᒪᑦ ᓄᓇᕗᒥ. 
ᐃᓕᓐᓂᐊᖅᑎᑕᐅᑦᑎᐊᕆᐊᖃᕐᒪᑕ ᓄᓇᕗᒥ 
ᐃᒡᓗᓕᐅᓂᕐᒥᑦ ᓇᖕᒥᓂᖅ, ᑕᒪᓐᓇ 
ᐊᓯᔾᔨᖅᑕᐅᒋᐊᓕᒃ.  
 
ᒪᒃᑯᒃᑐᑦ ᑕᑯᒍᒪᔭᕋᓗᐊᒃᑲ ᑕᐃᒪᓐᓇ ᓇᖕᒥᓂᖅ 
ᐃᒡᓕᐅᕐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᔾᑎᒍᑦ): ᖁᔭᓐᓇᒦᒃ ᐃᓚᒋᔭᐅᔪᖅ 
ᓯᐅᓵᕐᓈᖅ. ᑲᑎᒪᔾᔪᑎᒃᓴᖅ 6. ᑲᑎᒪᔩᑦ 
ᐅᖃᐅᓯᒃᓴᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ. ᒥᔅ 
ᓇᐃᓪᕈᖅ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 4(1): 

ᐃᓕᓐᓂᐊᕐᓂᑭᒃᓴᕐᓂᖅ (ᓇᐃᓪᕈᖅ) 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᐅᖃᐅᑎᔪᒪᓪᓗᑎᑦ, ᐅᓄᖅᑐᑦ ᖃᐅᔨᒪᒐᑦᑕ 
ᐅᓄᖅᑐᐊᓗᖕᓂᑦ ᐊᑲᓐᖏᓕᐅᕈᑎᖃᕋᑦᑕ 
ᐃᓕᓐᓂᐊᕐᓂᐅᑉ ᒥᒃᓵᓄᑦ ᒥᑭᑦᑑᑕᐅᔪᓐᓇᖅᑐᑦ 
ᐊᖏᔫᑕᐅᔪᓐᓇᖅᑐᑦ ᑭᓯᐊᓂ ᑖᓐᓇ 
ᐋᖅᑭᒃᑕᐅᒋᐊᓕᒃ. 
 
ᐃᓕᓐᓂᐊᕐᓂᖅ ᐱᒻᒪᕆᐅᔪᖅ ᐅᕙᑦᑎᓂ ᑭᓯᐊᓂ 
ᓲᕐᓗ ᐃᓕᓐᓂᐊᖅᑎᑕᐅᓯᒪᖏᒃᑯᑦᑕ ᓲᕐᓗ 
ᑲᒪᔪᐊᓘᖃᑦᑕᕋᔭᖅᑐᒍᑦ ᑕᓚᕖᓴᒃᑯᑦ 
ᐱᓐᖑᕈᑎᒃᑯᓪᓗ ᐊᑐᖅᑐᓂᑦ. 
ᐃᓕᓐᓂᐊᖅᑎᑕᐅᓯᒪᖏᑯᑦᑕ ᑕᒪᒃᑯᓂᖓ 
ᐱᖃᕋᔭᖏᑦᑐᒍᑦ. 
 
ᐃᓕᓐᓂᐊᕐᓂᖅ ᑕᒪᓐᓇ ᐊᒃᓱᐊᓗᒃ ᐱᒻᒪᕆᐅᖕᒪᑦ 
ᐃᓕᓐᓂᐊᕈᑕᐅᕙᓪᓕᐊᓪᓗᑎᒃ. 
ᐃᓕᑉᐹᓪᓕᖃᑦᑕᖅᖢᑕᓗ ᐱᓕᕆᑎᓪᓗᑕ 
ᐃᓐᖏᕌᖓᑦᑕ, ᑎᑎᕋᐅᔭᖅᖢᑕ, ᐳᐃᔾᔪᕌᖅᖢᑕ 
ᐊᓯᖏᓐᓂᓪᓗ ᐱᓕᕆᑎᓪᓗᑕ ᑕᒪᒃᑯᐊ 
ᐃᓕᓐᓂᐊᕈᑎᑦᑎᐊᕙᐅᖕᒥᖕᒪᑕ.  
 
ᐃᓕᓐᓂᐊᑦᑎᐊᖅᓯᒪᖏᓪᓗᑕ 
ᐃᖅᑲᓇᐃᔭᖅᑎᑕᐅᔪᓐᓇᕋᑎᒃ 
ᐊᑭᓕᖅᓱᖅᑕᐅᕌᕐᔪᑯᓗᒡᓗᑕ ᐅᕝᕙᓘᓐᓃᑦ 
ᐊᑭᓕᖅᓱᑕᐅᖏᓪᓗᑕ ᑳᑦᑎᐊᓕᖃᑦᑕᕐᓗᑕ 
ᐃᓕᓐᓂᐊᖅᓯᒪᓐᖏᑎᓪᓗᑕ, 
ᐃᓕᓐᓂᐊᖅᓯᒪᓐᖏᑎᓪᓗᒋᑦ ᑕᐃᒪᐃᒻᒪᑦ. 
 
ᑭᓯᐊᓂ ᐅᖃᐅᓯᖃᕈᒪᖏᑦᑐᖓ ᐱᒻᒪᕆᐅᓂᖓᓂ 
ᐃᓕᓐᓂᐊᕐᓂᓕᕆᓂᖅ ᑭᓯᐊᓂ ᐅᓂᒃᑳᕈᒪᔪᖓ 
ᐊᑲᐅᓐᖏᓕᐅᕈᑎᒋᔭᕗᑦ ᑕᐃᒪ ᐅᖃᐅᓯᕆᔪᒪᓪᓗᒋᑦ 
ᖃᓄᖅ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕐᓂᕆᔭᕗᑦ 
ᐱᐅᓯᒋᐊᖁᓪᓗᒋᑦ. 
 
ᐃᓚᖏᑦ ᐊᑲᐅᓐᖏᓕᐅᕈᑎᒋᔭᕗᑦ 
ᐃᓕᓐᓂᐊᕈᑎᐅᖃᑦᑕᖅᑐᑦ ᐊᔾᔨᒌᖏᑦᑑᖃᑦᑕᕐᒪᑕ 
ᐱᕕᑭᑦᑐᑯᓘᖃᑦᑕᕋᑦᑕ ᑐᑭᓯᕕᒃᓴᑦᑎᓐᓂ 
ᑕᒪᒃᑯᓂᖓᓗ ᐃᓕᓐᓂᐊᕈᑎᐅᖃᑦᑕᖅᑐᓂᒃ  

ᐱᓕᕆᐊᒃᓴᓕᒻᒪᕆᐊᓗᖃᑦᑕᕐᒥᖕᒪᑕ ᓯᓚᑖᓂᒃ 
ᐃᓕᓐᓂᐊᕐᕕᐅᑉ, ᑕᐃᒪᓐᓇ 
ᐊᖑᒻᒪᑎᔪᓐᓇᐃᓪᓕᖃᑦᑕᕋᑦᑕ. ᑕᒪᒃᑯᐊ 
ᐃᓕᓐᓂᐊᖅᑎᑕᐅᓗᑎᒃ ᐃᑲᔪᖅᑕᐅᓗᑎᒃ ᐊᐅᔭᒃᑯᑦ. 
 
ᑖᓐᓇ ᐋᓐᓂᐊᖅᑕᐃᓕᒪᓂᖅ ᑕᐃᒪᓐᓇᐃᖃᑦᑕᕐᒪᑕ 
ᐃᓚᖏᑦ ᓄᓇᕗᒻᒥᓗ ᐋᓐᓂᐊᖃᖃᑦᑕᖅᖢᑎᒃ 
ᐃᓚᖏᓪᓗ ᐊᑯᓂᐊᓗᒃ 
ᐊᖏᕐᕋᖅᓯᒪᖏᑦᑕᕆᐊᖃᖅᖢᑎᒃ. ᑕᐃᒪᓐᓇ 
ᐊᖏᕐᕋᖅᑎᑕᐅᒍᑎᒃ ᐊᑲᐅᓂᖅᓴᐅᒐᔭᕐᒥᔪᖅ 
ᐋᓐᓂᕆᐊᖅᑐᖅᓯᒪᑎᓪᓗᒋᑦ. ᐃᖅᑲᓇᐃᔭᖅᑎᒧᓪᓗ 
ᐅᐸᒃᑕᐅᖃᑦᑕᕐᓗᑎᒃ ᐋᓐᓂᐊᕕᖕᒦᑦᑎᓪᓗᒋᑦ 
ᑕᐃᒃᑯᐊ. 
 
ᐊᒻᒪᓗᑦᑕᐅᖅ ᐊᑲᐅᓐᖏᓕᐅᕈᑎᐅᓂᖅᐹᖑᔪᖅ 
ᑕᐃᒃᑯᐊ ᓲᖑᓴᖃᑦᑕᕐᓂᖏᑦ ᐃᓕᓐᓂᐊᖃᑕᐅᔪᑦ 
ᐋᓐᓂᖅᓯᖃᑦᑕᕐᒪᑕ ᐃᓅᖃᑎᒋᔭᒥᖕᓂᒃ ᐃᓱᒪᖏᑎᒍᑦ 
ᑕᐃᒪᓐᖓᑦ ᑲᑉᐱᐊᓵᖅᑕᐅᓪᓗᑎᒃ ᓲᖑᓴᒡᕕᐅᓪᓗᑎᒃ 
ᐃᓕᓐᓂᐊᖅᑎᐅᖃᑎᒋᔭᖏᓐᓄᑦ. ᓲᕐᓗ ᑕᒪᒃᑯᐊ 
ᑎᑎᕋᕈᑕᐅᓗᑎᒃ ᖃᓄᖅ ᓲᖑᓴᒃᑕᐃᓕᔪᓐᓇᕐᒪᖔᑕ 
ᐃᓕᓐᓂᐊᕈᑕᐅᖃᑦᑕᕐᓗᑎᒃ 
ᐋᖅᑭᒋᐊᕈᓐᓇᖅᐸᓪᓚᐃᔪᖅ ᓲᖑᓴᓗᐊᖃᑦᑕᕐᓂᖅ 
ᐃᓕᓐᓂᐊᖅᑎᐅᖃᑎᒥᓄᑦ. 
 
ᐊᑲᐅᓐᖏᓕᐅᕈᑎᐅᖕᒥᔪᖅ ᐊᕙᑎᓕᕆᓂᕐᒧᑦ ᑖᒃᑯᐊ 
ᐃᓚᖏᑦ ᓯᓚᒧᑦ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ 
ᐱᖅᓯᖅᑐᒧᑦ ᐅᕙᓘᓐᓃᑦ ᓯᓚ ᓂᒡᓚᓱᓗᐊᖅᑎᓪᓗᒍ 
ᒫᓐᓇ ᖃᕆᓴᐅᔭᖃᓕᕋᑦᑕ, ᐅᓪᓗᒥᐅᓕᖅᑐᖅ ᑖᓐᓇ 
ᑕᕙ ᖃᕆᓴᐅᔭᒃᑯᑦ ᐱᑕᕋᕆᐊᓕᒃ ᐃᓕᓴᐃᔨᑦ 
ᓴᖅᑭᑦᓯᖃᑦᑕᕐᓂᐊᕐᒪᑕ ᐃᓕᓐᓂᐊᖅᑎᑦ 
ᐃᓕᓐᓂᐊᒐᒃᓴᖏᓐᓂᒃ. 
 

ᖃᕋᓴᐅᔭᖃᖏᑉᐸᑕ ᐃᓕᓐᓂᐊᖅᑎᑦ ᐊᓯᖏᓐᓂᒃ 
ᑐᓴᖅᑎᑦᑎᐊᓪᓚᒡᓗᑎᒃ ᖃᕆᓴᐅᔭᖃᖏᑦᑐᒥᒃ.  
ᑕᐃᒪᓐᓇ ᓯᕗᒧᐊᖕᓂᐊᖅᑎᓪᓗᒍ 
ᐱᖅᓯᖅᑎᓪᓗᒍᓘᓐᓃᑦ ᖃᐅᑉᐸᓐᖑᖅᐸᑦ 
ᐱᖅᓯᕐᓂᐊᖅᑎᓪᓗᒍ ᐊᖏᕐᕋᐅᔾᔨᖃᑦᑕᕐᓂᐊᕐᒪᑕ 
ᐃᓕᓐᓂᐊᖅᑎᑦ ᐱᓕᕆᐊᒃᓴᒥᓐᓂᒃ. 
 
ᐃᓕᓐᓂᐊᕐᓂᕐᒥ ᑕᒪᓐᓇ ᐱᓕᕆᖃᑦᑕᖅᑕᕗᑦ 
ᐃᓚᒋᑦᓯᐊᕐᒪᒍ ᐃᓅᓯᑦᑎᓐᓂ ᐊᕐᕌᒍᖓᓐᓂ 2012 
ᓄᓇᖃᓕᕋᑦᑕ ᐃᓕᖅᑯᓯᕗᑦ 
ᐊᓯᔾᔨᖅᐸᓪᓕᐊᓪᓚᕆᓕᕐᒪᑦ ᐊᒻᒪᓗᑦᑕᐅᖅ 
ᕿᒧᒃᓯᖃᑦᑕᕈᓐᓃᕋᑦᑕ ᓂᕿᒃᓴᖅᓯᐅᖅᐸᒍᓐᓃᕋᑦᑕ. 
ᑭᓯᐊᓂᓕ ᐃᓕᓐᓂᐊᖅᑎᑦᓯᔭᕆᐊᖃᖅᑐᒍᑦ.  
 
ᑕᒪᒃᑯᐊ ᓲᕐᓗ ᐃᓕᓐᓂᐊᖅᑐᓕᕆᑎᓪᓗᑕ ᐃᒡᓗᓯ 
ᓲᕐᓗ ᑕᑯᓐᓇᓐᖑᐊᖅᐳᖓ 
ᐊᖏᕐᕋᒋᔭᐅᕙᓚᐅᖅᓯᒪᒻᒪᑕ. ᐃᓕᓐᓂᐊᕐᓂᖅ 
ᑕᒪᓐᓇ ᐱᒻᒪᕆᐅᖕᒪᑦ ᐊᒻᒪ ᐃᓚᒋᓪᓗᓂᐅᒃ 
ᐃᓅᓯᑦᑕ. ᓲᕐᓗ ᐊᖏᕐᕋᒋᔭᕗᑦ ᑕᐃᑲᓂ 
ᓄᑖᑦᑎᐊᓂᒃ ᐃᓕᑉᐸᓪᓕᐊᖃᑦᑕᕈᑦᑕ ᖃᐅᑕᒫᑦ. 
ᑕᐃᒪᓕ ᐃᓕᓐᓂᐊᕐᓂᕆᔭᕗᑦ ᐊᖏᓂᖅᓴᐅᖁᓪᓗᒍ 
ᓴᓐᖏᓂᖅᓴᐅᖁᓪᓗᒍ ᐃᑲᔪᖅᑕᐅᔪᒪᕗᖓ? 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᐃᓪᕈᖅ. 
ᑲᑎᒪᔾᔪᑎᒃᓴᖅ 6. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ ᒥᔅ ᐊᑉᐸᖃᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 4(1): 

ᓂᕿᑖᕐᕕᑲᓐᓃᑦ ᓄᓇᕗᒻᒥ (ᐊᑉᐸᖃᖅ) 
 
ᐊᑉᐸᖃᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᓐᓄᓴᒃᑯᓪᓗ ᐃᖃᓗᖕᒥᐅᑦ ᓴᓂᑭᓗᐊᕐᒥᐅᑦ 
ᓄᓇᕗᒻᒥᐅᓪᓗ. ᐅᖃᖅᑎ, ᓂᑯᕕᑉᐳᖓ ᐅᓪᓗᒥ 
ᐅᖃᐅᓯᖃᕈᒪᓪᓗᖓ ᐃᒪᓐᓇ ᓂᕿᑦ ᓂᕿᑖᕐᕕᒃ 
ᓂᕿᑕᖃᒃᑲᓐᓂᕆᐊᖃᕐᒪᑦ ᓄᓇᕗᓕᒫᒥ. 
 
ᑕᐃᒪ ᐃᓱᒫᓘᑎᒋᓂᖅᐹᕋ ᑕᒪᓐᓇ 
ᓂᕿᑖᕐᕕᑕᖃᕆᐊᖃᕐᒪᑦ ᐊᔪᖅᓴᖅᑐᓄᑦ. ᑕᒪᒃᑯᐊ  
ᐃᓄᐃᑦ ᐊᒥᓲᓂᖅᓴᑦ  

ᐃᓕᓐᓂᐊᖅᓯᒪᖏᑦᑐᑦ ᐃᒪᓐᓇ 
ᐃᖅᑲᓇᐃᔮᖅᑖᕈᓐᓇᑦᓯᐊᖏᒻᒪᑕ ᐃᒪᓐᓇ 
ᓂᕆᒍᑎᑦᓴᖏᓐᓂᒃ ᐃᓚᖏᑦᑕ.  
 
ᑮᓇᐅᔭᓕᐅᕐᕕᒃᓴᐃᑦ ᐱᑕᖃᑦᑎᐊᖅᑎᓐᓇᒋᑦ ᑕᒪᒃᑯᐊ 
ᐃᖅᑲᓇᐃᔮᒃᓴᐃᑦ ᐊᔪᕐᓇᕐᓂᖅᓴᐅᓕᕆᓪᓗᑎᒃ. 
ᑕᐃᒪᐃᒻᒪᑦ ᐃᓄᐃᑦ ᐱᐊᓂᒍᓐᓇᐃᓕᖃᑦᑕᕐᒪᑕ 
ᐃᓕᓐᓂᐊᖅᑕᒥᓂᒃ ᐊᒻᒪᓗ ᑕᒪᒃᑯᓂᖓ 
ᓈᓴᐅᑎᕆᓂᕐᒥᒃ ᖃᓪᓗᓇᐅᔭᕆᐅᖅᓴᓂᕐᒥᒃ. ᑕᒪᒃᑯᐊ 
ᖃᐅᔨᒪᔭᐅᒋᐊᖃᖅᑐᑦ ᐃᖅᑲᓇᐃᔮᖃᑦᓯᐊᕐᓗᓂ, 
ᑕᒪᒃᑯᐊ ᐃᓕᓐᓂᐊᕌᓂᒃᓯᒪᖏᑦᑐᑦ ᑕᒪᒃᑯᓂᖓ 
ᖃᑕᓐᖑᑎᒌᓄᑦ ᐊᖑᓇᓱᐊᖅᑎᑕᐅᒍᓐᓇᖅᑐᑦ 
ᓇᖕᒥᓂ ᐊᒋᓕᓐᖏᓪᓗᒍ. 
 
ᑕᐃᒪᐃᒻᒪᑦ ᐊᑐᓕᖁᔨᔪᖓ ᓂᕿᑖᕐᕕᑦ ᑕᒪᒃᑯᓄᖓ 
ᐊᔪᖅᓴᕐᓂᖅᓴᓄᑦ ᐱᑕᖃᕐᓂᖅᓴᐅᖁᓪᓗᒋᑦ, 
ᓂᕿᖃᕐᓂᖅᓴᐅᖁᓪᓗᒋᑦ ᐊᒥᓲᓂᖅᓴᐃᑦ. 
ᑕᐃᒪᑦᑕᐅᖅ ᐊᑐᖅᑕᐅᒍᓐᓇᕐᒥᔪᖅ ᐊᖑᓇᓲᑎᒃᓴᓂᒃ 
ᐱᑕᖃᖅᑎᑦᓯᓗᓂ ᓴᒃᑯᓂᓪᓗ ᐊᒻᒪᓗ ᖁᑭᐅᑎᓂᒃ 
ᐊᖑᓇᓲᑎᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᑉᐸᖃᖅ. 
ᑲᑎᒪᔾᔪᑎᒃᓴᖅ 6. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᕿᐸᓐᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 4(1): 

ᐊᕕᑦᑐᓚᐅᕐᓕᑦ ᐃᓕᓐᓂᐊᕐᕖᑦ ᓴᓂᕋᔭᒻᒥ 
(ᕿᐸᓐᓂᖅ) 

ᕿᐸᓐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᓴᕆᔪᒪᒐᒃᑯ ᓚᐃᓇ ᐃᕙᓗᐊᕐᔪᒃ ᐃᒡᓗᓕᖕᒥ 
ᑕᒫᓃᒻᒪᑦ ᐅᓪᓗᒥ ᒪᓕᒐᓕᐅᕐᕕᖕᒥ.  
 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᒃᑐᖓ 
ᐅᖃᐅᓯᖃᕈᒪᓪᓗᖓ ᑖᒃᑯᐊ ᐃᓕᓐᓂᐊᖅᑎᑦ 
ᐊᕗᒃᑎᑕᐅᒐᔭᕐᓂᒪᑕ . ᑖᒃᑯᐊ  

ᑲᑎᒪᓗᐊᓕᕐᒪᑕ ᐃᓕᓐᓂᐊᕐᕕᑦ ᐊᑯᓂᓗᐊᕌᓗᒃ. 
ᐊᒻᒪᓗ ᑖᒃᑯᐊ ᐃᓕᓴᐃᔨᖕᒥᓂᒃ ᓈᓚᖃᑦᑕᕈᓐᓃᕐᒪᑕ 
ᐃᓕᓐᓂᐊᖅᑎᑦ. ᑕᒪᒃᑯᐊ ᐅᕕᒃᑲᐅᓂᖅᓴᐃᑦ 
ᑕᐅᑐᓗᐊᖅᓯᒪᖕᒪᑕ ᐅᑭᐅᖅᑯᖅᑐᓂᖅᓴᓂᒃ.  
 
ᑕᐃᒫᒃ ᐊᔪᕐᓇᓗᐊᓐᖏᒻᒪᑦ ᑕᒪᒃᑯᐊ 
ᐃᓕᓐᓂᐊᖅᑎᑉᐸᓪᓕᐊᓗᒋᑦ. ᑕᐃᒪ ᑭᓯᐊᓂ ᐅᓪᓗᒥ 
ᓈᓚᓗᐊᖏᒻᒪᑕ. ᑕᐃᒫᒃ ᑕᐅᑐᖃᑦᑕᓕᕈᑎᒃ 
ᑕᐃᒪᓐᓇᐃᓕᐅᖅᑐᓂᒃ ᓇᖕᒥᓂᖅ 
ᐊᑐᓕᑐᐃᓐᓇᕐᓂᐊᕐᒥᖕᒪᑕ. ᑕᐃᒫᒃ 
ᕿᑲᐅᔭᑐᐃᓐᓇᖏᓪᓗᑎᒃ ᓈᓚᒋᐊᖃᕋᓗᐊᕐᖓᑕ 
ᐃᓕᓴᐃᔨᒥᓂᒃ. ᑕᐃᒫᑦᑕᐅᖅ 
ᐃᖅᑲᓇᐃᔭᖅᐸᓪᓕᐊᔪᓂᒃ ᓱᕈᓯᐅᖃᑎᒥᓂᒃ 
ᑕᑯᖃᑦᑕᓕᕈᑎᒃ ᑐᓱᓕᕋᔭᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕿᐸᓐᓂᖅ. 
6. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ ᒥᔅ ᐊᖅᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 4(1): 

ᑕᓗᕐᔪᐊᕐᒥ ᐸᐃᕆᕕᖃᕆᐊᓕᒃ (ᐊᖅᑲᖅ) 
 
ᐊᖅᑲᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
ᕼᐊᓘᕈᒪᒐᒃᑭᑦ ᐅᖅᓱᖅᑑᕐᒥᐅᑦ, ᑕᓗᕐᔪᐊᒥᐅᑦ. 
ᐅᖃᖅᑎ, ᐃᒪᓐᓇ ᐸᐃᕆᕕᖃᕆᐊᖃᕐᓂᑦᑎᓐᓂᒃ 
ᓄᓇᓕᑦᑎᓐᓂ ᑕᓗᕐᔪᐊᕐᒥ.  
 
ᖃᑕᕐᖑᑎᒌᑦ ᕿᑐᕐᖓᖅᑖᕌᖓᑕ ᐊᒻᒪᓗ 
ᐃᓕᓐᓂᐊᕈᒪᑎᓪᓗᒋᑦ ᐃᖅᑲᓇᐃᔭᕈᒪᑎᓪᓗᒋᓪᓘᓐᓃᑦ 
ᐱᔭᕆᐊᑐᖃᑕᕐᒪᑦ. ᑕᒪᒃᑯᐊ ᐊᖓᔪᖅᑳᖑᔪᑦ 
ᑮᓇᐅᔭᓕᐅᕆᐊᖃᕐᒪᑕ ᓂᕿᖃᕈᑎᒃᓴᓂᒃ 
ᐊᖏᕐᕋᖃᕈᑎᒃᓴᓂᒃ ᐊᒻᒪᓗ ᖃᐅᑕᒫᑦ 
ᐃᓅᔾᔪᑎᒃᓴᓂᒃ, ᐃᓕᓐᓂᐊᕌᓂᖁᓪᓗᒋᑦ.  



ᕿᑎᖅᑰ, ᓄᕕᐱᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᔪᖅᓯᖅᑎᑦᑎᔨᑕᖃᖃᑦᑕᖏᒻᒪᑦ ᑕᐃᒪᐃᒻᒪᑦ 
ᓇᔪᖅᓯᖅᑎᑖᕈᒪᔪᒍᑦ ᓄᓇᓕᑦᑎᓐᓂ. 
 
ᖃᐅᔨᒪᒐᕕᑦ ᑕᒪᒃᑯᐊ ᐅᕕᒃᑲᐃᑦ ᐅᓄᕐᓂᖏᑦ 
ᐊᒥᓱᓐᖑᖅᐸᓪᓕᐊᑐᐃᓐᓇᓕᕐᒪᑕ. ᐊᒻᒪᓗ ᑕᐃᒪᒃ 
ᓯᕗᒧᐊᒃᑲᓐᓂᕈᒪᒐᓗᐊᕐᒪᑕ ᐊᖓᔪᖅᑳᓐᖑᕌᖓᒥᒃ 
ᑭᓯᐊᓂ ᓇᔪᖅᓯᖅᑎᑖᕈᓐᓇᐃᓕᖃᑦᑕᕐᒪᑕ 
ᐃᖅᑲᓇᐃᔭᕈᒪᓕᕋᓗᐊᖅᓱᑎᒃ. 
 
ᑕᒪᒃᑯᐊ ᐅᕕᒃᑲᐃᑦ ᐊᖓᔪᖅᑳᕆᔭᐅᔪᐃᑦ 
ᐃᓕᓐᓂᐊᕐᕕᖕᒥ ᐱᒻᒪᕆᐅᑎᑦᑎᓚᐅᕋᓗᐊᖅᓱᑎᒃ 
ᑭᓯᐊᓂ ᐃᓕᓐᓂᐊᕐᓂᖏᑦ 
ᐊᖅᐸᖅᐸᓪᓕᐊᓕᖃᑦᑕᕐᒪᑕ ᐃᓕᓐᓂᐊᑦᓯᐊᕈᒪᓂᖏᑦ 
ᓇᔪᖅᓯᖅᑎᖃᑦᓯᐊᖏᓐᓂᖏᓐᓄᑦ. 
ᐃᓕᓐᓂᐊᕋᖅᓴᖅᑕᖃᓕᕌᖓᑦ ᐃᓐᓇᕐᓄᑦ 
ᐅᕕᒃᑲᓄᓪᓗ ᑕᒪᒃᑯᐊᓗ ᐃᓕᓐᓂᐊᕈᒪᖃᑦᑕᕐᒪᑕ. 
ᑕᐃᒪᐃᒻᒪᑦ ᐃᓕᓐᓂᐊᕈᒪᔫᒐᓗᐊᑦ 
ᐃᓕᓐᓂᐊᕈᓐᓇᐃᓪᓕᖃᑦᑕᖅᑐᑦ 
ᓇᔪᖅᓯᖅᑎᖃᖏᓐᓂᖏᓐᓄᑦ. 
 
ᑕᐃᒫᒃ ᓴᓐᖏᓂᖅᓴᐅᖃᑦᑕᓕᕋᔭᕐᒪᑕ 
ᖃᓄᐃᓐᖏᑦᓯᐊᓐᖏᓂᖅᓴᐅᓗᑎᓪᓗ ᓄᓇᓕᑦ 
ᑭᒃᑯᑐᐃᓐᓇᐃᑦ ᑕᖅᑲᒃᑯᐊ ᐃᖅᑲᓇᐃᔭᑦᓯᐊᓕᖅᐸᑕ 
ᐃᓕᓐᓂᐊᕐᓗᑎᓪᓗ ᑕᓗᕐᔪᐊᕐᒥᐅᑦ 
ᐸᐃᕆᕕᖃᕆᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᖅᑲᖅ. 
ᑲᑎᒪᔾᔪᑎᒃᓴᖅ 6. ᒪᓕᒐᓕᐅᖅᑎᑦ ᑎᑎᕋᐅᑎᖏᑦ. 
ᐄ, ᑕᐃᒫᒃ ᑕᒻᒪᕋᓗᐊᕐᓗᓂ ᖃᓄᐃᓐᖏᑦᑐᖅ 
ᑕᒻᒪᕋᑖᕋᒪ, ᑕᐃᒪᐃᒻᒪᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᖕᓂᖅᑑᒧᑦ 
ᒪᓕᒐᓕᐅᖅᑎ ᒥᔅ ᐊᕐᓇᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 4(1): 

ᐱᕋᔭᖃᑦᑕᕐᓂᐊᓗᒃ ᓄᓇᑦᑎᓐᓂ (ᐊᕐᓇᒃᑲᖅ) 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎ, ᓂᑯᕕᒃᑐᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 
ᐃᓱᒫᓘᑕᐅᔪᒥᒃ ᓄᓇᑦᑎᓐᓂ.  
 
ᑖᓐᓇ ᐊᑲᐅᓐᖏᓕᐅᕈᑕᐅᒻᒪᕆᒻᒪᑦ 
ᐅᓄᓗᐊᕐᓂᖏᓐᓂᒃ ᐱᕋᔭᖃᑦᑕᖅᑐᑦ ᐸᖕᓂᖅᑑᒥ. 
ᐆᑦᑑᑎᒋᓗᒍ, ᑖᒃᑯᐊ ᐃᓵᖅᓴᖃᑦᑕᖅᑐᑦ ᐃᒡᓗᓄᑦ. 
ᐃᓄᐃᑦ ᑕᐃᒪᐃᓕᐅᕌᖓᑕ ᐃᓵᖅᓴᕌᖓᑕ ᑕᒪᓐᓇ 
ᑐᑭᖃᖃᑦᑕᕐᒪᑦ ᐃᑉᐱᒍᓱᑦᓯᐊᖏᒻᒪᑕ  ᐊᓯᖏᑕ 
ᐱᖁᑎᖏᓐᓂᒃ. ᑕᒪᓐᓇ ᐱᔾᔪᑎᒋᓪᓗᒍ 
ᒪᓕᒐᖃᖅᑐᒍᑦ. ᑕᒪᒃᑯᐊ ᐃᓄᐃᑦ 
ᐃᑉᐱᒍᓱᑦᑎᐊᖁᓪᓗᒋᑦ ᐱᖁᑎᒋᔭᐅᔪᓂᒃ.  
 
ᐃᓱᒪᒐᒪ ᑕᒪᓐᓇ ᐋᖅᑭᒋᐊᖅᑕᐅᑉᐸᑦ ᓄᓇᓕᑦ ᑕᓐᓇ 
ᐋᖅᑭᑉᐸᓪᓕᐊᓕᕈᓐᓇᕐᒪᑦ. ᑖᒃᑯᐊ ᑲᑎᒪᔨᕋᓛᑦ 
ᐊᐅᓚᑦᓯᐊᓂᐊᕐᒪᑕ ᐃᓄᓐᓄᑦ ᐅᖃᓕᒪᒋᐊᖃᖅᑐᒍᑦ 
ᐃᓚᐅᖁᓪᓗᒋᑦ ᑲᑎᒪᔨᓄᑦ. ᑕᐃᒃᑯᐊ ᐃᓄᐃᑦ 
ᐃᓚᐅᓂᖃᕈᒪᔪᑦ  ᑕᒪᒃᑯᓄᖓ ᑮᓇᐅᔭᓂᒃ 
ᐱᕈᖅᓴᖅᐸᓪᓕᐊᕈᑎᒃᓴᓂᒃ. ᑕᒪᓐᓇ 
ᓄᖅᑲᕈᑕᐅᓂᖅᓴᐅᒍᓐᓇᖅᑰᕐᒪᑦ 
ᐊᑲᐅᓐᖏᓕᐅᕈᑕᐅᔪᓄᑦ ᓄᓇᓕᑦᑎᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕐᓇᒃᑲᖅ. 
ᑲᑎᒪᔾᔪᑎᒃᓴᖅ 6. ᒪᕐᕈᐃᓕᖅᑐᖓ ᑕᒻᒪᓕᕋᒪ, 
ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖁᑦᓯᑦᑐᒧᑦ, ᒥᔅ 
ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 4(1): 

ᓄᓇᓕᓐᓂ ᑲᑎᒪᕕᖃᕆᐊᖃᕐᓂᖅ 
(ᐊᕿᐊᕈᖅ) 

 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᕼᐊᓘᕈᒪᒐᒃᑭᑦ ᐃᑉᐱᐊᕐᔪᖕᒦᑦᑐᑦ ᐊᒻᒪᓗ 
ᐊᐅᓱᐃᑦᑐᒥ. ᐅᓪᓗᒥ ᓂᑯᕕᒃᑐᖓ  
ᐅᖃᐅᓯᖃᕈᒪᓪᓗᖓ ᐃᓐᓇᑐᖃᐃᑦ ᐅᕕᒃᑲᐃᓪᓗ.  

ᑐᑭᓯᐅᒪᑦᓯᐊᕆᐊᖃᕐᒪᑕ ᖃᓄᖅ 
ᐱᓕᕆᓯᒪᓂᖏᓐᓂᒃ. ᑖᒃᑯᐊ ᐃᑲᔪᕈᒪᒐᑦᑎᒍ ᑖᒃᑯᐊ 
ᐊᒃᓱᕈᖃᑦᑕᕐᒪᑕ ᑕᐃᒪᓐᓇᑦᑕᐅᖅ ᐊᑐᕐᓂᐊᕐᒥᒐᑦᑕ 
ᐱᒻᒪᕆᐅᒻᒪᑦ ᑕᒪᒃᑯᐊ ᓱᕈᓰᑦ ᐃᑲᔪᕈᓐᓇᕐᒪᑕ 
ᐊᓯᒥᓂᒃ, ᐋᓐᓂᐊᖅᐸᑕᓘᓐᓃᑦ. 
 
ᑕᒪᒃᑯᐊ ᐃᓐᓇᐃᑦ 
ᐃᒃᐱᒋᔭᐅᑦᑎᐊᕐᓂᖅᓴᐅᖁᒐᓗᐊᖅᑕᒃᑲ. ᐅᕕᒃᑲᐃᑦ 
ᐃᒻᒥᓃᓐᓇᖅ ᐃᓱᒪᒋᓕᕐᒪᑕ ᐃᓐᓇᕐᒥᓂᒃ, 
ᐃᓐᓇᖁᑎᒥᖕᓂᒃ ᐃᒃᐱᒍᓱᑦᑎᐊᕋᑎᒃ ᐊᒻᒪᓗ 
ᐊᒃᓱᕉᑕᐅᖃᑦᑕᖅᑐᓂ ᖃᐅᑕᒫᑦ. ᑕᒪᓐᓇᓗ 
ᐃᑲᔫᑎᒐᔭᕐᒥᔪᖅ ᐃᒪᓐᓇ ᐃᓄᐃᑦ ᐃᓕᖅᑯᓯᖏᓐᓄᑦ 
ᑐᓂᓯᒍᑕᐅᓗᓂ ᐊᓯᖏᓐᓄᑦ. ᑕᒪᓐᓇ ᐃᓄᐃᑦ 
ᖃᐅᔨᒪᔭᖏᑦ ᑐᓂᓂᐊᕈᑦᑎᒍᑦ ᓄᓇᑦᑎᓐᓄᑦ 
ᐸᐃᕆᕕᒃᑕᖃᑦᑎᐊᕆᐊᖃᕐᓂᐊᖅᑐᖅ ᐊᒻᒪᓗ 
ᐅᕕᒃᑲᓄᑦ ᐃᐸᕝᕕᖕᓂᑦ ᐊᒻᒪᓗ 
ᑲᑎᕝᕕᒃᓴᐅᒐᔭᖅᑐᓂᒃ ᑭᒃᑯᓕᒫᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕿᐊᕈᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑯᒪᒃᓯᐅᑎᒃᓴᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 4(1): 

ᐊᖅᑯᑏᑦ ᑲᖏᖅᖠᓂᕐᒥ 
ᐋᖅᑭᐅᒪᔭᐅᑦᑎᐊᕆᐊᖃᕐᓂᖏᑦ 
(ᑯᒪᒃᓯᐅᑎᒃᓴᖅ) 

ᑯᒪᒃᓯᐅᑎᒃᓴᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐊᖅᑯᑎᕗᑦ 
ᐅᖃᐅᓯᕆᒍᒪᓪᓗᒋᑦ. ᐃᒪᓐᓇ ᐅᑭᐅᒃᑯᑦ 
ᐊᐳᑕᐃᔭᖅᑕᐅᓇᓵᓗᐊᖃᑦᑕᕐᒪᑕ ᑕᒪᒃᑯᐊ 
ᐊᑲᐅᓐᖏᓕᐅᕈᑕᐅᔪᑦ ᐃᒪᐃᒻᒪᑕ ᐃᑭᑦᑐᖃᕐᓂᖅᑲᑦ 
ᐊᖅᑯᑏᓪᓗ ᓴᓗᒪᐃᑦᑎᓪᓗᒋᑦ ᑖᒃᑯᐊ 
ᖃᑦᑎᕆᕕᖕᒨᕈᓐᓇᕋᔭᓐᖏᒻᒪᑕ 
ᓇᒧᓐᖓᕈᓐᓇᕋᔭᕋᑎᓪᓗ  

ᖃᑦᑎᕆᕕᖕᒨᕋᓗᐊᕈᑎᒃ, ᑕᐃᒪ 
ᐊᑲᐅᓐᖏᓕᐅᕈᑎᑕᖃᓚᐅᕐᒪᑦ ᑕᐃᒫᒃ ᐊᖅᑯᑏᑦ 
ᐊᑐᕋᒃᓴᐅᖏᓐᓂᖏᓐᓄᑦ ᑖᒃᑯᐊ ᐃᓄᐃᑦ 
ᐆᒪᒍᓐᓇᖅᑑᒐᓗᐊᑦ ᑐᖁᑐᐃᓐᓇᖃᑦᑕᓕᕐᒪᑕ. 
ᑕᐃᒃᑯᐊ ᐃᓕᓐᓂᐊᖅᑏᑦ ᐊᐃᔭᐅᖃᑦᑕᖅᑐᑦ 
ᐃᓕᓐᓂᐊᖅᑎᓄᑦ ᑖᒃᑯᐊᓗ ᕙᓰᑦ, ᐊᐃᒃᓯᕈᑏᑦ 
ᐃᒪᓐᓇ ᐊᐃᒃᓯᕈᓐᓇᐃᓕᖃᑦᑕᕐᒪᑕ 
ᐃᓕᓐᓂᐊᕆᐊᖃᖅᑑᒐᓗᐊᓂᒃ, ᑕᒪᓐᓇ 
ᐃᓱᒫᓘᑎᒋᔭᐅᖕᒪᑦ ᐊᖓᔪᖅᑳᕆᔭᐅᔪᓄᑦ. 
 
ᑕᐃᒪ ᐋᖅᑭᒋᐊᕈᑕᐅᒐᔭᖅᑐᑦ ᑖᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐅᓐᓄᐊᒃᑯᓪᓘᓐᓃᑦ 
ᐃᖅᑲᓇᐃᔭᖃᑦᑕᕐᓗᑎᒃ ᐊᐳᑕᐃᔭᐃᓗᑎᒃ ᑕᒪᒃᑯᐊ 
ᐃᓕᓐᓂᐊᕈᓐᓇᖁᓪᓗᒋᑦ ᖃᐅᑕᒫᑦ ᕼᐋᒻᒪᓚᒃᑯᓪᓗ 
ᑮᓇᐅᔭᓕᐅᕈᑎᖃᕐᓂᖅᓴᐅᓗᑎᒃ ᐃᖅᑲᓇᐃᔭᖅᑎᓄᑦ, 
ᐊᒻᒪᓗ ᐃᓕᓐᓂᐊᖅᑎᑦᑎᒃᑲᓐᓂᖃᑦᑕᕐᓗᑎᒃ ᓯᓚ 
ᐱᔾᔪᑎᒋᓪᓗᒍ, ᑲᖏᖅᖠᓂᐅᑉ ᐊᖅᑯᑎᖓ 
ᓴᓗᒻᒪᖅᓴᖅᑕᐅᓵᕆᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᑯᒪᒃᓯᐅᑎᒃᓴᖅ. ᑲᑎᒪᔾᔪᑎᒃᓴᓄᑦ 6. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ 
ᐱᑦᓯᐅᓛᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 4(1): 

ᐃᒡᓗ3ᔪᐊᖃᕆᐊᖃᕐᓂᖅ (ᐱᑦᓯᐅᓛᖅ) 
 
ᐱᑦᓯᐅᓛᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓯᕗᓪᓕᖅᐹᒥ ᕼᐊᓘᕈᒪᒐᒃᑭᑦ ᑖᒃᑯᐊ ᖃᑕᕐᖑᑎᒃᑲ 
ᒥᑦᑎᒪᑕᓕᖕᒥ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᐅᖃᐅᓯᖃᕈᒪᓪᓗᖓ ᐅᕕᒃᑲᐃᑦ 
ᐃᓂᖃᕆᐊᖃᕐᓂᖏᓐᓂᑦ ᒥᑦᑎᒪᑕᓕᖕᒥ.  
  
ᐅᕕᒃᑲᖁᑎᕗᑦ ᑲᑎᖃᑦᑕᕆᐊᖃᕐᒪᑕ 
ᐱᓕᕆᖃᑎᒌᓪᓗᑎᒃ ᐃᓕᑉᐸᓪᓕᐊᖃᑎᒌᓪᓗᑎᓪᓗ. 
ᑖᒃᑯᐊ ᐅᕕᒃᑲᕗᑦ ᐃᓵᖃᑦᑕᕆᐊᖃᕐᓂᐊᓐᖏᒻᒪᑕ 
ᑎᓪᓕᒐᕐᓗᑎᓪᓘᓐᓃᑦ, ᑕᐃᒫᒃ ᐱᒍᒪᔭᑦᑎᓐᓂᑦ 
ᐱᒍᓐᓇᖅᓯᓕᖅᓴᐅᓕᕐᓂᐊᕋᑦᑕ  



ᕿᑎᖅᑰ, ᓄᕕᐱᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᕐᓂᒃᑯᑦ ᑕᒪᒃᑯᐊ ᐃᓐᓇᐃᓪᓗ 
ᐅᐸᒍᓐᓇᖃᑦᑕᕋᔭᖅᑐᑦ ᓄᓇᓖᓪᓗ 
ᐋᖅᑭᒃᓱᖃᑎᒌᓪᓗᑎᒃ, ᐱᖃᑎᒌᒍᓐᓇᕋᔭᖅᑐᑦ 
ᐃᓐᓇᐃᑦ ᐅᕕᒃᑲᐃᓪᓗ.  
 
ᐃᓄᐃᓪᓗ ᑕᑯᒍᒪᒐᒃᑭᑦ ᖃᓄᖅ 
ᐃᓂᖅᑎᕆᑦᑎᐊᕈᓐᓇᕐᓂᖅᓴᐅᖕᒪᑕ ᕿᑐᕐᖓᒥᖕᓂᒃ, 
ᑕᒪᒃᑯᐊ ᐅᖃᐅᔾᔪᕆᐊᖅᑕᐅᔾᔪᑎᒋᒋᐊᖃᓕᕋᑦᑎᒍ 
ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕈᑕᐅᒐᔭᕐᒪᑕ 
ᐊᖓᔪᖅᑳᓄᑦ ᑕᒪᓐᓇ ᐃᑲᔫᑎᒐᔭᕐᒪᑦ ᐃᒪᓐᓇ 
ᐃᓕᓐᓂᐊᕐᕕᑦᑎᓐᓂᑦ ᓲᖑᓵᓐᖏᓐᓂᖅᓴᐅᓕᕐᓗᑎᒃ 
ᐃᒃᐱᒍᓱᑦᑎᐊᖃᑎᒌᓪᓗᑎᒃ. 
 
ᑕᐃᒪᐃᒻᒪᑦ ᐅᕙᒍᑦ ᐅᕕᒃᑲᕗᑦ ᑕᐃᒫᒃ 
ᐃᒃᐱᒍᓱᑦᑎᐊᕆᐊᖃᖅᑐᒍᑦ, 
ᐃᒃᐱᒍᓱᖃᑎᒌᑦᑎᐊᕐᓗᑕᓗ ᐊᒻᒪᓗ ᓂᓪᓕᕈᓐᓇᕐᓗᑕ 
ᐃᓅᖃᑎᒌᓐᓂᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐱᑦᓯᐅᓛᖅ. 
ᑲᑎᒪᔾᔪᑎᒃᓴᖅ 6. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᓂᒋᐊᓄᑦ ᕿᑭᖅᑖᓘᑉ, ᒥᔅ ᓛᒻᐳᕋᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 4(1): 

ᑕᒫᑦᑎᐊᖅ ᐅᖄᓚᕕᐅᒍᓐᓇᖅᑐᓕᐅᕐᓂᖅ 
ᐊᑦᑕᓇᖅᑐᒦᑦᑐᓄᑦ ᐃᓅᓱᒃᑐᓄᑦ (ᓛᒻᐳᕋᓐ) 

 
ᓛᒻᐳᕋᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᑦᑐᖓ ᐱᕙᓪᓕᐊᑎᔭᐅᒋᐊᖃᕐᓂᐊᕐᒪᑦ 24-ᓄᑦ 
ᐃᑲᕐᕋᓄᑦ ᒪᑐᐃᖓᖃᑦᑕᕐᓗᓂ ᐅᕕᒃᑲᕐᓄᑦ 
ᐅᖄᓚᕕᒃᓴᐃᑦ.  
 
ᒫᓐᓇᒫᖅ ᓄᓇᕗᒻᒥ 33-ᖑᔪᑦ ᐃᓄᐃᑦ ᓇᖕᒥᓂᖅ 
ᐃᓅᓯᕐᒥᓂᒃ ᓇᑲᑎᑦᑎᓚᐅᕐᒪᑕ, ᐅᕕᒃᑲᐅᓂᖅᐹᖓ 
12-ᓂᒃ ᐊᕐᕌᒍᖃᖅᑐᓂ ᐊᒻᒪᓗ ᓄᓇᕗᒻᒥ 
ᐅᓄᕐᓂᖅᐹᖑᓪᓗᑎᒃ  

ᐃᒻᒥᓃᖃᑦᑕᖅᑐᑦ ᑲᓇᑕᒥ ᐊᒻᒪᓗ ᑭᓐᖓᕐᓂ ᑕᒪᓐᓇ 
ᐊᖏᓂᖅᐹᖑᓪᓗᓂ. ᑕᒪᒃᑯᐊᓗ ᐅᕕᒃᑲᐃᑦ 
ᐃᒻᒥᓃᑐᐃᓐᓇᖃᑦᑕᓕᕐᒪᑕ ᐊᒻᒪᓗ ᐃᒻᒥᓃᖃᑦᑕᖅᑐᑦ 
ᑕᒪᒃᑯᐊ ᐅᑭᐅᖏᑦ 
ᐅᑭᐅᑭᓐᓂᖅᓴᕈᖅᐸᓪᓕᐊᑐᐃᓐᓇᖅᑐᑎᑦ.  
 
ᐅᒃᐱᕈᓱᑦᑎᐊᖅᑐᖓ ᑖᓐᓇ ᐅᖄᓚᕕᒃᓴᖅᑕᖃᓕᖅᐸᑦ 
7 ᐃᑲᕐᕋᐃᑦ ᒪᑐᐃᖓᐃᓐᓇᖃᑦᑕᕐᓗᓂ 
ᐃᒻᒥᓃᖏᓐᓂᖅᓴᐅᖃᑦᑕᕋᔭᕐᒪᑕ. ᑕᒪᓐᓇᑦᑕᐅᖅ 
ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᒋᐊᖃᕋᔭᖅᑐᖅ 
ᐊᒻᒪᓗ ᐊᒡᓚᕕᖃᕐᓗᓂ ᑖᒃᑯᐊ 
ᐅᖄᓚᕕᒃᓴᐅᒐᔭᖅᑐᖅ ᑲᓐᖑᓇᖅᑑᑎᑕᐅᒐᔭᖅᑐᑦ 
ᑕᒪᓐᓇ ᐊᑦᑕᕐᓇᖁᓇᒍ. 
 
ᒫᓐᓇᐅᔪᖅ ᐅᕕᒃᑲᐃᑦ ᐅᖄᓚᕕᒃᓴᐅᒐᓗᐊᑦ ᑭᓯᐊᓂ 
ᒪᑐᐃᖓᖃᑦᑕᖏᒻᒪᑦ 24-ᓂ ᐃᑲᕐᕋᓂᑦ, ᑕᐃᒪ 24-
ᓂ ᐃᑲᕐᕋᓂᑦ ᐅᖄᓚᕕᒃᓴᖃᓕᕈᑦᑕ ᐃᑲᔫᑎᒐᔭᕐᒪᑦ 
ᐅᕕᒃᑲᕐᓄᑦ ᑭᓐᖓᕐᓄᑦ ᐊᒻᒪᓗ ᐊᔾᔨᒌᖏᑦᑐᓄᑦ 
ᓄᓇᓕᖕᓂᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ. ᑕᒪᓐᓇ 
ᐅᓄᕈᓐᓃᖅᐹᓪᓕᒍᑕᐅᔪᓐᓇᖅᑐᖏᓛᖅ 
ᐃᒻᒥᓃᖃᑦᑕᖅᑐᓄᑦ ᑲᓇᑕᒥ ᐊᒻᒪᓗ 
ᒪᑐᐃᕐᓂᖅᓴᐅᓗᑎᑦ ᐃᖅᑲᓇᐃᔭᕐᕕᒃᓴᐃᑦ 
ᑕᒪᒃᑯᓄᖓ ᐃᑲᔪᕐᓂᖅᓴᐅᓗᑎᓪᓗ. 
 
ᑖᓐᓇ ᐱᒋᐊᕐᓂᐊᕈᑦᑎᒍᑦ 
ᐃᖅᑲᓇᐃᔭᖅᑎᑖᕆᐊᖃᕋᔭᖅᑐᒍᑦ 
ᐃᓕᓐᓂᐊᑎᑦᑎᓗᑕᓗ ᖁᓕᓂᑦ ᐃᓄᖕᓂᑦ 
ᐊᑐᕈᓐᓇᖁᓪᓗᒋᑦ ᐅᖄᓚᐅᑎᓂᑦ 
ᐱᐅᖅᓱᐊᕈᓐᓇᖁᓪᓗᑕ ᐃᓅᓯᕆᔭᐅᔪᓂᑦ ᐊᒻᒪᓗ  
ᐃᓱᓕᖁᓪᓗᒋᑦ ᑕᒪᒃᑯᐊ ᐃᒻᒥᓃᖃᑦᑕᕐᓂᐅᔪᑦ 
ᐱᓗᐊᖅᑐᒥᑦ ᑭᓐᖓᕐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓛᒻᐳᓐ. 
ᑲᑎᒪᔾᔪᑎᒃᓴᓂᑦ 6. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅ ᐅᑦᑐᕿ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 4(1): 

ᐃᓕᓐᓂᐊᖅᑐᓕᕆᓂᖅ (ᐅᑦᑐᕿ) 
 
ᐅᑦᑐᕿ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐅᓂᖓᓂᑦ 
ᐃᓕᓐᓂᐊᕐᓂᖅ.  
 
ᑕᐃᒪ ᓴᖅᑭᑦᑎᒍᒪᒐᒪ ᓯᕗᓪᓕᐅᑎᒍᒪᔭᕋᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑕᒪᓐᓇ ᓱᑲᓪᓕᒋᐊᖁᓪᓗᒍ, 
ᓄᓇᕗᒻᒥ ᐃᓕᓐᓂᐊᕐᓂᖏᑦ ᐃᓱᒪᒃᑯᑦ ᑎᒥᒃᑯᓪᓗ.  
 
ᐅᕕᒃᑲᕗᑦ ᓯᕗᓂᒃᓴᕆᒐᑦᑎᒍ. ᓄᓇᕗᑦ ᖃᓄᓕᒫᖅ 
ᐱᒐᓱᐊᕆᐊᖃᕐᒪᑦ ᐃᓕᓐᓂᐊᑦᓯᐊᖁᓪᓗᒋᑦ 
ᐃᓕᓐᓂᐊᖅᑎᖁᑎᕗᑦ. ᐊᑐᓂ ᐃᓕᓐᓂᐊᕐᕖᑦ 
ᑕᒪᒃᑯᓂᖓ ᐱᖁᑎᖃᕐᓗᑎᑦ DVD ᖃᕋᓴᐅᔭᕋᓛᓂᑦ. 
ᐃᓕᓐᓂᐊᕐᕖᓪᓗ ᐅᖃᓕᒫᒐᖃᕆᐊᖃᕐᒪᑕ ᐅᓪᓗᒥᒧᑦ 
ᐊᓐᖑᑎᓯᒪᔪᓂᑦ ᖃᕋᓴᐅᔭᒃᑰᖅᑐᓂᑦ 
ᐊᒥᓱᕈᖅᐹᓪᓕᕐᓗᑎᓪᓗ. ᐃᓕᓐᓂᐊᕐᕖᑦ 
ᖃᕋᓴᐅᔭᖃᕆᐊᖃᕐᒪᑦ ᐊᒻᒪ ᑖᒃᑯᐊ ᓱᑲᔪᒃᑯᑦ 
ᖃᕋᓴᐅᔭᒃᑯᑦ ᑐᑭᓯᒋᐊᕈᑎᒃᓴᐃᑦ ᐃᖃᐃᓕᓴᕐᕕᓂᓪᓗ. 
 
ᑕᐃᒪ ᓯᕗᓂᒃᓴᖃᑦᑎᐊᕐᓂᐊᕈᑦᑕ ᑕᒪᒃᑯᐊ 
ᐸᕐᓇᐅᑎᒋᔭᐅᓯᒪᑦᑎᐊᕆᐊᓖᑦ ᐃᖅᑲᓇᐃᔮᒃᓴᑦ 
ᐱᐅᓯᕚᓪᓕᕐᓗᑎᓪᓗ ᐅᖃᓕᒫᕐᓂᖅ, ᓈᓴᐅᓯᕆᓂᕐᓗ 
ᐊᒻᒪ ᐊᖓᔪᖅᑳᕗᑦ ᐃᑲᔪᕆᐊᖃᕐᒥᖕᒪᑕ. 
ᑕᐃᒪᐃᑎᓪᓗᒋᑦ ᓯᕗᒧᐊᒃᐸᓪᓕᐊᒍᓐᓇᖅᑐᒍᑦ. 
 
ᐊᖓᔪᖅᑳᕗᑦ ᓄᓇᓕᕗᓪᓗ ᐃᓕᓐᓂᐊᕐᕕᖁᑎᕗᓪᓗ 
ᐃᑲᔪᖅᑎᒌᓪᓗᑎᑦ, ᑕᒪᓐᓇ 
ᓇᓗᓇᖏᓐᓂᖅᓴᐅᖁᓪᓗᒍ ᐊᒃᓱᕉᑎᒋᒋᐊᖃᖅᑕᕗᑦ 
ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᑦᑐᕿ. 
ᑖᒃᑯᐊ ᐊᑎᓕᒫᑦ ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ 
ᐱᐊᓂᖕᒪᑦ. ᑲᑎᒪᔾᔪᑎᒃᓴᖅ 7. ᐃᓕᓴᖅᓯᓂᖅ 
ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅ ᐅᒨᓕ. 
 

ᑲᑎᒪᔾᔪᑎᒃᓴᖅ 7: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓕᓴᕆᒍᒪᒐᑦᑎᒍᑦ ᐊᑖᑕᒐ ᑕᒫᓂ 
ᐳᓛᕆᐊᖅᓯᒪᔪᖅ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒨᓕ. 
ᑐᓐᖓᓱᒋᑦ ᖁᔭᓐᓇᒦᒃ ᑕᕝᕗᓐᖓᖃᑕᐅᒐᕕᑦ. 
ᐃᓕᓴᖅᓯᒍᒪᔪᖃᕆᕚ ᑕᒡᕗᖓ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ. 
 
ᑯᒪᒃᓯᐅᑎᒃᓴᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᔅᑕ ᑕᒑᖅ ᑰᓕ ᑖᓐᓇ ᐃᓕᓴᕆᔪᒪᒐᒃᑯ 
ᑐᓄᒐᓃᑦᑐᖅ ᑕᒡᕙᓂ ᒪᓕᒐᓕᐅᕐᕕᖕᒦᖃᑕᐅᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ 
ᒪᓕᒐᓕᐅᕐᕕᖕᒧᑦ. ᑕᐃᒪ ᖁᕕᐊᓇᕐᓂᖅᓴᐅᔪᒃᓴᐅᔪᖅ 
ᐃᒃᓯᕙᑐᐃᓐᓇᖅᑐᓂ ᑕᐅᕙᓂ.  
 
>>ᐃᓪᓚᖅᑐᑦ 
 
ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ. 
ᖃᒪᓂᑦᑐᐊᒧᑦ ᒪᓕᒐᓕᐅᖅᑎ.  
 
>>ᐸᑦᑕᑐᖅᑐᑦ 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑐᖓ ᐃᓕᓴᖅᓯᒍᓐᓇᕋᒪ ᒪᐃᑯ ᓵᓐᓗ ᑖᓐᓇ 
ᑐᓄᒐᓃᑦᑐᖅ. ᑖᓐᓇ ᐃᓄᒃ ᑖᓐᓇ ᒪᓕᒐᓕᕆᔨᐅᔪᖅ  
ᒪᓕᒐᓕᐅᕐᕕᖕᒧᑦ ᖁᕕᐊᓱᒻᒪᕆᒃᑲᑦᑕ ᑕᐃᓐᓇ  



ᕿᑎᖅᑰ, ᓄᕕᐱᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

16 

ᑕᒡᕙᓃᒍᓐᓇᕐᒪᑦ ᐅᕕᒃᑲᐃᑦ 
ᒪᓕᒐᓕᐅᖅᑎᐅᓐᖑᐊᖅᑎᓪᓗᒋᑦ. 
 
ᐊᒻᒪᓗ ᖁᔭᓐᓇᒦᖅᑐᖓ ᐊᒻᒪᓗ ᐃᓕᓴᖅᓯᒍᒪᖕᒥᒐᒪ 
ᑖᓯ ᑯᓗᓛᖅ, ᑕᔭᓂᑦᑕᐅᖅ ᒪᓕᒐᓕᐅᕐᕕᖕᒦᑦᑐᖅ. 
ᖁᕕᐊᓱᑦᑎᐊᕐᒥᔪᖅ ᑕᒡᕙᓃᒻᒪᑦ ᐅᕙᑦᑎᓐᓂᒃ 
ᐃᑲᔪᖅᑐᐃᒋᐊᖅᑐᖅᓯᒪᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᓐᖓᓱᒋᑦ 
ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᒃᓴᖅ 7. ᐃᓕᑕᖅᓯᓂᖅ 
ᒪᓕᒐᓕᐅᕐᕕᖕᒧᑦ ᐳᓛᕆᐊᖅᑐᓂᒃ. ᒪᓕᒐᓕᐅᖅᑎ 
ᑐᓄᓂᕐᒧᑦ. 
 
ᐱᑦᓯᐅᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐃᓕᑕᖅᓯᒍᒪᖕᒥᒐᒪ ᔫ ᐃᓄᒃ 
ᒥᑦᑎᒪᑕᓕᖕᒥᐅᑕᖅ. ᑖᓐᓇ ᒪᓕᒐᓕᐅᖅᑎᐅᓪᓗᓂᓗ 
ᑐᓄᓂᕐᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ. 
ᑕᐃᒫᒃ ᒥᔅᑐ ᑰᓕᑎᑐᑦ ᐃᒃᓯᕙᑐᐃᓐᓇᕆᐊᖅ ᓯᓚᑖᓂ 
ᖁᕕᐊᓇᖅᑐᓂ.  
 
ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ. ᐊᒥᑦᑐᕐᒧᑦ 
ᒪᓕᒐᓕᐅᖅᑎ. 
 
ᕿᐸᓐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓚᐃᓄᓪ ᐃᕙᓗᐊᕐᔪᒃ ᐃᒡᓗᓕᖕᒥᐅᑕᖅ 
ᐃᓕᓴᕆᔪᒪᒐᒃᑯ ᑕᕙᓃᑦᑐᖅ. ᑕᕙᓂ 
ᒪᓕᒐᓕᐅᕐᕕᖕᒦᒻᒪᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ. 
ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᒧᑦ. 
 
ᐊᑉᐸᖃᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒻᒪᕆᒃᑲᒪ ᑖᒃᑯᓂᖓ ᐃᓕᓴᖅᓯᔪᓐᓇᕋᒪ  

ᕕᓕᑉ ᐊᒻᒪᓗ ᑖᒪᔅᒥᒃ, ᑕᒡᕙᓂ ᐃᖅᑲᓇᐃᔭᖅᑐᑦ  
ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᐃᑲᔪᓚᐅᖅᑐᑎᒃ 
ᐅᕙᑦᑎᓐᓂᒃ ᑕᒪᒃᑯᓂᖓ ᐊᑐᕐᓂᐊᖅᑕᑎᓐᓂᒃ 
ᕿᒥᕐᕈᑎᓪᓗᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ. ᑲᑎᒪᔾᔪᑎᒃᓴᖅ 
7. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  
 
ᒫᓐᓇᐅᓂᖓᓂ ᖁᔭᓐᓇᒦᕈᒪᓪᓗᒋᑦ 
ᐃᓕᓴᕆᔪᒪᓪᓗᒋᑦᑕᐅᖅ ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ ᒪᓕᒐᓕᐅᕐᕕᖕᒥ ᑕᕙᓃᖃᑕᐅᔪᑦ 
ᐃᑲᔪᖅᑐᐃᓚᐅᖅᑐᑦ ᐱᓕᕆᑎᓪᓗᓯ. ᐅᓪᓗᒥ 
ᑲᑎᒪᒡᔪᐊᕐᓂᕆᔭᓯ ᓯᕗᒧᑦᓯᐊᖁᓪᓗᒍ. 
ᑕᑯᔭᐅᓗᐊᖃᑦᑕᖏᑦᑑᒐᓗᐊᑦ 
ᐃᖅᑲᓇᐃᑦᓯᐊᖃᑦᑕᖅᑐᑦ ᖁᔭᓐᓇᒦᕈᒪᓪᓗᒋᑦ 
ᐃᓕᓴᕆᔪᒪᓪᓗᒋᓪᓗ, ᒪᓕᒐᓕᐅᕐᕕᒻᒧᓪᓗ 
ᐳᓛᕆᐊᖅᓯᒪᔪᑦ ᐊᒻᒪ ᑕᑯᓐᓇᕆᐊᖅᓯᒪᔪᑦ ᑕᕗᖓ. 
 
ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 8. 
ᐅᖃᐅᓯᒃᑯᑦ ᐊᐱᖅᑯᑎᑦ. ᐊᑏ, ᐃᓵᖃᑦᑕᕐᓂᐊᖅᐳᓯ 
ᐊᐱᖅᑯᑎᑦᓴᖃᕌᖓᑦᓯ ᒥᓂᔅᑕᒧᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᕐᒧᑦ ᒥᔅ ᓇᐃᓪᕈᖅ. 
 

ᑲᑎᒪᔾᔪᑎᒃᓴᖅ 8: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 001 - 4(1): ᐱᔭᕆᐊᖃᓐᖏᑎᑕᐅᔪᑦ 

ᐋᖓᔮᕐᓇᖅᑐᐃᑦ (ᓇᐃᓪᕈᖅ) 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 
ᒪᓕᒐᓕᕆᔨᒃᑯᑦ.  
 
ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. ᑕᐃᒃᑯᐊ ᒪᒃᑯᒃᑐᑦ 
ᑖᒃᑯᐊ ᐋᖓᔮᓐᓇᖅᑐᑦ ᐱᔾᔪᑎᒋᓪᓗᒋᑦ 
ᐊᑐᖅᑕᐅᖃᑦᑕᕐᒪᑕ. ᐊᐱᖅᑯᑎᒐ ᑕᐃᒪᓕ 
ᑎᑎᖅᑲᓂᐊᕐᕕᓕᒫᓂ ᕿᓂᖃᑦᑕᕐᓂᐊᖅᐱᓯ, 
ᕿᓂᕈᑎᓂᒃ ᐱᑕᖃᕐᓂᐊᖅᐸ ᑕᐃᒃᑯᐊ 
ᐊᖁᑎᒻᒧᐊᓚᐅᖏᓐᓂᖏᓐᓂ ᐋᖓᔮᓐᓇᖅᑐᑦ 
ᑲᒪᒋᔭᐅᖃᑦᑕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 



ᕿᑎᖅᑰ, ᓄᕕᐱᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

17 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᐃᓪᕈᖅ. 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᒋᐱᓐᓯ. 
 
ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ, ᐊᒻᒪᓗᑦᑕᐅᖅ ᒪᓕᒐᓕᐅᖅᑎ 
ᓇᐃᓪᕈᖅ.  ᐅᖃᖅᑎ, ᑕᐃᒃᑯᐊ ᖃᐅᔨᓴᕈᑎᑦ 
ᑎᑎᖅᑲᕐᓂᐊᕐᕕᑎᒍᑦ ᓄᓇᓕᖕᓂ ᒥᑭᑦᑑᑕᐅᓈᖅᑐᓂᒃ 
ᐊᖏᔫᑕᐅᓂᖅᓴᓂᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐃᓚᒋᐊᕈᑎᑦ, ᒥᔅ ᓇᐃᓪᕈᖅ. 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᑕᐃᒃᑯᐊ ᐋᖓᔮᕐᓇᖅᑐᑦ 
ᓄᓇᑦᑎᓐᓃᑦᑕᐃᓕᒍᓐᓇᖃᑦᑕᖅᐱᒋᑦ 
ᖃᓄᐃᓕᐅᕐᓗᑎᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᐃᓪᕈᖅ. 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᒋᐱᓐᓯ. 
 
ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐸᕐᓇᐅᑎᐅᖕᒥᔪᖅ ᑕᐃᒃᑯᓄᖓ 
ᐋᖓᔮᕐᓇᖅᑐᑦ ᓄᓇᑦᑎᓐᓃᖁᓇᒋᑦ ᑕᐃᒃᑯᐊ 
ᓂᐅᕕᕐᕕᐅᖃᑦᑕᖅᑐᑦ ᖃᕆᓴᐅᔭᒃᑯᑦ ᒪᑐᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᒡᓕᐊᓂ 
ᐃᓚᒋᐊᕈᑎᑦ ᒥᔅ ᓇᐃᓪᕈᖅ. 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᒪᓕᒐᓕᕆᓂᕐᒧᑦ , ᐄ, ᑕᒪᒃᑯᐊ 
ᑐᓴᕈᒥᓇᖅᑐᑦ ᑭᓯᐊᓂ ᐊᑭᓖᑎᑕᐅᖃᑦᑕᕋᔭᖅᑐᑦ 
ᐋᖓᔮᕐᓇᖅᑐᒥᒃ ᓂᐅᕐᕈᑎᖃᕋᓱᒃᑎᓪᓗᒋᑦ 
ᖃᓄᐃᒃᑲᔭᖅᐱᓯ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓᑦ 
ᒪᓕᒐᓕᕆᔨᒃᑯᑦ. 
 

ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᑦᑕᐅᖅ ᒥᔅ ᓇᐃᓪᕈᖅ 
ᐊᐱᕆᒐᕕᑦ. ᑕᐃᒃᑯᐊ ᓱᒋᐊᕈᑕᐅᖃᑦᑕᖅᑐᑦ 
ᐊᑭᓖᑎᑕᐅᖃᑦᑕᕐᓗᑎᒃ ᐅᕝᕙᓘᓐᓃᑦ 
ᐱᕋᔭᕐᔪᐊᖅᓯᒪᔪᓪᓗ ᑎᒍᔭᐅᖃᑦᑕᕐᓗᑎᒃ. 
ᓱᒋᐊᕈᑎᐅᖃᑦᑕᖅᑐᑦ ᐋᓐᖓᔮᕐᓇᖅᑐᓄᑦ 
ᓂᐅᕐᕈᑎᖃᖃᑦᑕᕐᓂᕐᒧᑦ 
ᐊᓄᓪᓚᒃᓰᕕᒻᒧᐊᖃᑦᑕᕐᓗᑎᒃ ᐊᕐᕌᒍᑕᒫᑦ 
ᐅᕝᕙᓘᓐᓃᑦ ᐱᕋᔭᑦᑕᐃᓕᒪᖃᑦᑕᕐᓗᑎᒃ. 
 
ᓱᒋᐊᕈᓐᓇᖏᓐᓇᑦᑎᒍ ᑕᐃᒃᑯᐊ 
ᐋᓐᖓᔮᕐᓇᖅᑐᖅᑐᖃᑦᑕᖅᑐᑦ ᐱᔾᔪᑎᒋᓪᓗᒍ 
ᓄᖅᑲᖅᑎᑦᑐᓐᓇᖏᓐᓇᑦᑎᒍ, ᐃᒻᒥᓂᒃ 
ᓄᖅᑲᕆᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒋᐱᓐᓯ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᓇᐃᓪᕈᖅ. 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕ ᑖᒃᓱᒥᖓ 
ᐱᓕᕆᓇᓱᒃᓯᒪᖕᒪᑦ ᐋᓐᖓᔮᕐᓇᖅᑐᓂᒃ 
ᐊᑐᓐᖏᓂᖅᓴᐅᖁᓪᓗᒋᑦ ᓄᓇᓕᓐᓂᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᐃᓪᕈᖅ. 
ᒥᓂᔅᑕᖓᑦ ᒪᓕᒐᓕᕆᔨᒃᑯᑦ, ᒥᓂᔅᑕ ᒋᐱᓐᓯ. 
 
ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎ 
ᓇᐃᓪᕈᖅ ᐊᐱᖅᑯᑎᒋᔭᐃᑦ 
ᖁᔭᓐᓇᒦᕈᑎᒋᑐᐃᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒋᐱᓐᓯ. 
8. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ 
ᒪᓕᒐᓕᐅᖅᑎ, ᒥᔅ ᓯᐅᓵᕐᓈᖅ.  
 
ᐊᐱᖅᑯᑦ 002 - 4(1): ᐊᖏᕐᕋᖃᓐᖏᑦᑐᑦ 

ᖃᔅᓯᐅᓂᖏᑦ ᓄᓇᕗᒻᒥ (ᓯᐅᓵᕐᓈᖅ) 
 
ᓯᐅᓵᕐᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ.  
 
ᐅᐊᑦᑎᐊᖅ ᐅᖃᐅᓯᖃᖅᑲᐅᒐᒪ ᒪᓕᒐᓕᐅᖅᑏᑦ 
ᐅᖃᐅᓯᖏᑎᒍᑦ ᐊᑯᓂᐊᓗᒃ ᐅᑕᖅᑭᓕᕐᒪᑕ  

ᓇᖕᒥᓂᖅ ᐃᒡᓗᑖᕋᓱᒃᑐᑦ. ᒥᓂᔅᑕ ᖃᐅᔨᒪᕚ 
ᖃᑦᑎᐅᖕᒪᖔᑕ ᐊᖏᕐᕋᖃᓐᖏᑦᑐᑦ ᓄᓇᕗᒻᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓯᐅᓵᕐᓇᖅ. 
ᒥᓂᔅᑕ ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᓂᔅᑕ ᐅᒨᓕ.  
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪ ᖁᔭᓐᓇᒦᖅᐸᕋ ᕌᒃᓵᓐ. ᐅᖃᖅᑏ, 
ᖃᐅᔨᒪᔪᖓ ᐅᓄᖅᑐᒻᒪᕆᐊᓗᐃᑦ 
ᐊᖏᕐᕋᖃᓐᖏᒻᒪᑕ ᓄᓇᕗᒻᒥ ᐊᒻᒪᓗ ᖃᐅᔨᒪᔪᖓ 
ᑖᒃᑯᐊ ᐊᔾᔨᒌᓐᖏᑦᑐᓂᑦ ᐱᔾᔪᑎᖃᐅᕐᒪᑕ 
ᐊᖏᕐᕋᖃᓐᖏᑦᑐᑦ; ᐃᒻᒥᒧᑦ ᑐᕌᖓᒍᓂ ᐅᕝᕙᓘᓐᓃᑦ 
ᐃᒡᓗᑭᒃᓴᕐᓂᕐᒧᑦ. ᐃᒻᒥᒧᑦ ᑐᕌᖓᒃᐸᑦ ᑕᐃᒪᐃᓛᒃ 
ᒥᓂᔅᑕ ᐅᖃᐅᓯᕆᖅᑲᐅᔭᖓ ᓯᕗᒧᐊᑦᑎᐊᖅᑎᒍᒪᔭᕋ 
ᐃᖅᑲᓇᐃᔭᖃᑎᒋᔪᒪᓪᓗᒍ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᑦ ᑮᓇᐅᔭᓂᒃ ᑐᓂᓯᕚᓪᓕᖁᓪᓗᒋᑦ 
ᐊᖏᕐᕋᖃᓐᖏᑦᑐᒃᑯᕕᖕᒧᑦ.  
 
ᑕᐃᒃᑯᐊᓕ ᐊᖏᕐᕋᒃᓴᖅᓯᐊᕈᓐᓇᖏᑦᑐᑦ ᒥᓂᔅᑕᖓᑦ 
ᐃᒡᓗᓕᕆᔨᒃᑯᑦ ᑐᓴᖅᑎᓐᓂᐊᖅᐸᕋ 
ᐃᒡᓗᑖᕈᓐᓇᖅᑎᓐᓂᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐅᒨᓕ. 
ᐃᓚᒋᐊᕈᑏᑦ, ᒥᔅ ᓯᐅᓯᐊᕐᓈᖅ. 
 
ᓯᐅᓯᐊᕐᓈᖅ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑎᒍᑦ 
ᑕᐃᒪᓐᓇ ᐊᖏᕐᕋᖃᓐᖏᑦᑐᓕᕆᓂᖅ ᑕᐃᒃᑯᐊ 
ᓇᖕᒥᓂᖅ ᐃᓪᓗᑖᖅᑎᒃᓴᕆᐊᒃᓴᖅ 
ᐃᓕᓐᓂᐊᖅᑎᑕᐅᔪᓐᓇᖅᐹᑦ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᔅ ᐅᒫᓕ. 
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᖁᕕᐊᓱᑦᑐᖓ ᑖᒃᑯᓂᖓ 
ᐃᖅᑲᓇᐃᔭᖃᑎᖃᕐᓂᐊᕋᒪ ᐃᒡᓗᓕᕆᔨᒃᑯᑦ 
ᒥᓂᔅᑕᖓᓐᓂᑦ ᑮᓇᐅᔭᖃᖅᑎᑦᑎᖁᓪᓗᑕ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ. ᑖᒃᑯᐊ  

ᐃᓕᓐᓂᐊᕈᑕᐅᖃᑦᑕᕐᓂᐊᕐᒪᑕ ᐃᒡᓗᓕᐅᕐᓂᕐᒧᑦ 
ᓴᓇᔭᕆᐅᖅᓴᕐᓂᕐᒧᓪᓗ ᐊᑐᖅᑕᐅᓂᐊᕐᓗᑎᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐅᒨᓕ. 
ᐃᓚᒋᐊᕈᑏᑦ, ᒥᔅ ᓯᐅᓯᐊᕐᓈᖅ.  
 
ᓯᐅᓯᐊᕐᓈᖅ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᒃᑲᓐᓂᕐᓂᒃ 
ᑐᓂᓯᔪᓐᓇᖅᐹ ᐊᖏᕐᕋᓐᖏᑦᑐᑦ ᑕᒪᒃᑯᐊ ᓇᖕᒥᓂᖅ 
ᐃᒡᓗᓕᐅᕈᓐᓇᖅᓯᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓯᐅᓵᕐᓇᖅ. 
ᒥᓂᔅᑕ ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᓂᔅᑕ ᐅᒨᓕ. 
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᖅᑲᓇᐃᔭᖃᑎᒋᓚᐅᕐᓗᒍ 
ᐃᒡᓗᓕᕆᔨᒃᑯᑦ ᒥᓂᔅᑕᖓᑦ 
ᐃᓕᓐᓂᐊᕈᑎᒃᓴᖅᑖᖅᑎᓚᐅᕐᓗᒋᑦ 
ᐊᖏᕐᕋᖃᓐᖏᑦᑐᑦ ᑕᐃᒃᑯᐊ ᐃᒡᓗᒃᓴᓕᐅᕐᓂᕐᒧᑦ 
ᐃᓕᓐᓂᐊᖅᑎᑕᐅᔪᓐᓇᖅᓯᒐᔭᖅᑐᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐅᒨᓕ. ᒥᔅ 
ᓯᐅᓯᐊᕐᓈᖅ.  
 
ᓯᐅᓯᐊᕐᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᐸᕐᓇᒃᓯᒪᕚ ᐃᒡᓗᖃᖅᑎᑦᑎᖁᓪᓗᒋᑦ 
ᑕᐃᒃᑯᐊ ᒫᓐᓇ ᐊᑐᖅᑕᐅᔭᕆᐊᖃᖅᐸᑕ ᖃᖓ 
ᐃᒡᓗᓕᐅᕋᓱᒋᐊᓕᕐᓂᐊᖅᐸ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓯᐅᓵᕐᓇᖅ. 
ᒥᓂᔅᑕ ᐅᒨᓕ. 
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᖓ ᒥᓂᔅᑕ ᐃᒡᓗᓕᕆᔨᒃᑯᑦ 
ᐊᒃᓱᕈᑦᑎᐊᖅᑐᓂ ᐃᖅᑲᓇᐃᔭᓕᕐᒪᑦ 
ᐃᒡᓗᑖᖅᑎᑎᒃᑲᓐᓂᕋᓱᑦᑐᓂ. ᒫᓐᓇᐅᔪᕐᓕ 
ᓴᓇᓯᒪᖏᓐᓇᔅᓯ ᓱᓕ ᐸᕐᓇᐅᑎᓂ ᑖᒃᑯᓇᓐᖓᑦ 
ᑭᓯᐊᓂ ᐅᖃᖃᑎᖃᕈᒪᔪᖓ  



ᕿᑎᖅᑰ, ᓄᕕᐱᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

19 

ᐃᒡᓗᓕᕆᔨᕐᔪᐊᑯᓐᓂᑦ ᖃᓄᐃᓘᕈᑎᖃᕈᓐᓇᕐᒪᖔᑕ 
ᑕᐃᒃᑯᐊ ᐊᖏᕐᕋᕆᔭᐅᔪᓂᑦ ᓴᓇᑦᑎᐊᕈᓐᓇᕐᒪᖔᑕ 
ᑕᐃᒃᑯᐊ ᐊᖏᕐᕋᖃᖏᑦᑐᑦ 
ᐊᖏᕐᕋᖅᑖᕆᐊᓕᐅᒐᓗᐊᑦ. ᖁᔭᓐᓇᒦᒃ ᕌᒃᓵᓐ 
ᐊᒻᒪᓗ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᓄᑦ 
ᒪᓕᒐᓕᐅᖅᑎ. ᒥᔅ ᐊᑉᐸᖃᖅ. 
 
ᐊᐱᖅᑯᑦ 003 - 4(1): 

ᑮᓇᐅᔭᖃᕆᐊᖃᖅᑎᑕᐅᓂᖏᑦ ᓂᕿᑖᕐᕖᑦ 
(ᐊᑉᐸᖃᖅ) 

ᐊᑉᐸᖃᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ.  
 
ᒥᓂᔅᑕ ᖃᐅᔨᒪᖕᒪᑦ ᓄᓇᕗᒻᒥ ᑳᑦᑐᖃᐅᕐᒪᑕ ᑳᑦᑐᑦ 
ᐱᔾᔪᑎᒋᓪᓗᒍ ᓂᕿᑖᕈᓐᓇᖏᓐᓂᖅ. 
ᐃᓕᓐᓂᐊᖅᓯᒪᓐᓂᖏᕐᒨᑐᕐᓗ ᑭᓯᐊᓂᓕ 
ᐃᓕᓐᓂᐊᕈᓐᓇᖅᓯᖃᑕᐅᓚᐅᖅᓯᒪᖏᒻᒪᑕ. 
 
ᒫᓐᓇ ᓂᕿᑖᕐᕕᒃᓴᓂᑦ ᐊᑭᖃᖏᑦᑐᓂᑦ 
ᐱᑕᖃᒃᑲᓐᓂᕆᐊᓕᕐᒪᑦ ᐅᓪᓗᒥᐅᖏᑦᑐᖅ 
ᐱᓇᓱᐊᕈᓯᒋᓂᐊᖅᑕᑎᓐᓂ ᑭᓯᐊᓂ ᒫᓐᓇ, ᒫᓐᓇ 
ᐊᑐᖅᑕᐅᒃᑲᓐᓂᕆᐊᖃᓕᕐᒪᑕ. ᒥᓂᔅᑕ 
ᑮᓇᐅᔭᓕᕆᔨᒃᑯᓐᓂᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ 
ᑮᓇᐅᔭᓂ ᒪᑐᐃᖅᓯᒍᓐᓇᕐᒪᖔᑦ 
ᓂᕿᑖᕐᕕᐅᖃᑦᑕᕈᓐᓇᕐᓂᐊᖅᑐᓂᑦ ᑕᐃᒃᑯᓂᖓ 
ᐊᑭᖃᖏᑦᑐᓂᑦ ᐊᐃᒃᓯᕐᕕᐅᖃᑦᑕᕐᓗᑎᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᑉᐸᖃᖅ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅ ᐸᓚᐃ. 
 
ᐊᖓᔪᖅᑳᖅ ᓯᕚᓐ ᐸᓚᐃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᔅ ᐊᑉᐸᖃᖅ.  

ᐃᑲᔪᖅᑐᐃᖏᓐᓇᐅᔭᖃᑦᑕᕋᒪ ᑕᐃᒃᑯᓂᖓ 
ᐊᔪᖅᓴᖅᑐᓂᑦ ᓂᕿᖃᖅᑎᑦᑎᖃᑦᑕᕐᓂᕐᒧᑦ ᑕᒪᒃᑯᐊ. 
ᑕᒪᒃᑯᓂᖓ ᓄᓇᓕᖕᓂ ᐊᑐᕐᓂᖅᓴᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᓂᔅᑕ 
ᑮᓇᐅᔭᓕᕆᔨᒃᑯᓐᓂᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᑕᐃᒃᑯᓂᖓ ᑖᒃᓯᑎᒍᑦ ᓯᒡᒐᓕᐊᓂᑦ ᐱᔭᐅᔪᓂᑦ 
ᐃᒥᐊᓗᖕᓂᓪᓗ ᐊᑐᕈᓐᓇᕐᓂᐊᖅᐹ ᑕᐃᒃᑯᓄᖓ  
ᓂᕿᑖᕈᑎᐅᖃᐊᑦᑕᖅᑐᓄᑦ ᐊᐃᒃᓯᕐᕕᐅᕙᒃᑐᓄᑦ 
ᐊᑐᖅᑕᐅᖔᓕᕐᓗᑎ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᑉᐸᖃᖅ. 
 
ᐊᑉᐸᖃᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕ ᑮᓇᐅᔭᓕᕆᓂᕐᒧᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᐊᖏᕈᒪᒐᔭᖅᐹ ᑖᒃᓰᔭᐅᑕᐅᕙᒃᑐᑦ 
ᓯᒡᒐᓕᐊᖅᑖᕈᑎᓄᑦ ᐃᒥᐊᓗᒃᑖᕈᑎᓄᓪᓗ 
ᓴᓂᕐᕙᖅᑕᐅᖁᓪᓗᒋᑦ ᓂᕿᖃᕐᕕᓐᓄᑦ ᓄᓇᕘᒥ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᑉᐸᖃᖅ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅ ᐸᓚᐃ. 
 
ᐊᖓᔪᖅᑳᖅ ᓯᕚᓐ ᐸᓚᐃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᒃᓱᕈᕐᓇᓗᐊᓕᕐᒪᑦ ᓯᒡᒐᓕᐊᓕᒫᑦ 
ᐃᒥᐊᓗᐃᓪᓗ ᑕᐃᒃᑯᐊ GST-ᖃᕐᒪᑕ ᑭᓯᐊᓂ GST 
ᑲᓇᑕᐅᑉ ᒐᕙᒪᒃᑯᖏᓐᓅᖅᑐᑦ, ᒫᓐᓇ ᑕᐃᒃᑯᐊ 
ᐊᐅᓚᑦᑐᓐᓇᕈᓐᓇᖏᓐᓇᒃᑭᑦ ᑮᓇᐅᔭᐃᑦ. 
ᖃᐅᔨᒪᔪᖓᓗ ᑕᐃᒃᑯᐊ ᑖᒃᓰᔭᕈᑕᐅᖃᑦᑕᕐᒪᑕ 
ᓯᒡᒐᓕᐊᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᒥᐊᓗᐃᓪᓗ. 
ᑭᓯᐊᓂ ᑖᒃᑯᓇᓐᖔᖅᑐᑦ ᐊᑐᖅᑕᐅᔭᕆᐊᓖᑦ 
ᐊᔪᓕᕈᑎᖃᖃᑦᑕᖅᑐᓄᑦ ᐊᑐᖅᑕᐅᖔᕈᑎᒃ 
ᐊᑲᐅᓂᖅᓴᐅᓱᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐱᓚᐃ. 
ᑕᐃᒫᖅᐲᑦ? ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ 
ᒪᓕᒐᓕᐅᖅᑎ ᒥᔅᑕ ᕿᐸᓐᓂᖅ. 
 
ᐊᐱᖅᑯᑦ 004 - 4(1): ᐃᒡᓗᒃᓯᐅᕙᐅᓐᖏᑦᑐᑦ 

ᓴᓂᕋᔭᒻᒥ (ᕿᐸᓐᓂᖅ) 
 
ᕿᐸᓐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑕᐃᒃᑯᓄᖓ 
ᐃᒡᓗᓕᕆᔨᕐᔪᐊᒃᑯᓐᓄᑦ.  

ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓘᓕᖅᐸᑦ ᐸᖕᒥᐅᖅᑐᓂᑦ 
ᓴᓂᕋᔭᖕᒥᐅᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕿᐸᓐᓂᖅ. 
ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᐅᕇᓇ. 
 
ᐊᖓᔪᖅᑳᖅ ᐸᑐᕆᓴ ᐅᕇᓇ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᑦᑕᐅᖅ ᒪᓕᒐᓕᐅᖅᑎ 
ᕿᐸᓐᓂᖅ ᐊᐱᕆᖕᒪᑦ. ᑖᒃᑯᐊ ᑮᓇᐅᔭᐃᑦ ᑕᒪᒃᑯᐊ 
ᐱᓕᕆᖃᑦᑕᖅᓯᒪᓕᕋᑦᑎᒍ ᓴᓂᕋᔭᖕᒥᑐᐊᖑᖏᑦᑐᖅ 
ᓄᓇᕗᓕᒫᒥᑦ ᑭᓯᐊᓂ. ᐸᕐᓇᐃᕙᓪᓕᐊᖕᒥᔪᒍᑦ 
ᐃᒡᓗᓕᐅᖃᑦᑕᕐᓂᐊᕐᓗᑕ ᐃᒡᓗᓂᑦ ᑲᑎᓐᖓᐅᖅᑐᓂᑦ 
ᐃᒡᓗᑳᕐᓂᖅᓴᐅᖁᓪᓗᒋᑦ ᓄᓇᓕᖕᓃᑦᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐃᓚᒋᐊᕈᑏᑦ ᓯᕗᓪᓕᖅᐹᖅ, ᒥᔅᑕ ᕿᐸᓐᓂᖅ 
 
ᕿᐸᓐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᓂᕋᔭᖕᓂ 900-ᖏᓐᓃᖂᕐᒪᑕ 200-ᖏᓐᓃᑐᓪᓗ 
ᐅᖓᑖᓂᒃᖢᑎ ᐃᒡᓗᐃᑦ. ᖃᖓᓕ 
ᐃᒡᓗᓕᕆᔨᒃᑯᓐᓄᑦ ᐃᒡᓗᓕᐅᒃᑲᓐᓂᕐᓂᐊᖅᐸᑦ 
ᐊᒻᒪᓗᑦᑕᐅᖅ ᑐᓴᖅᑎᑦᑎᓂᐊᖅᐸ ᖃᖓ ᐃᒡᓗᐃᑦ 
ᐱᔭᕆᐊᖃᓪᓚᕆᒃᑕᕗᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕿᐸᓐᓂᖅ. 
ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 
ᒥᓂᔅᑕ ᐅᕇᓇ. 
 
ᐊᖓᔪᖅᑳᖅ ᐸᑐᕆᓴ ᐅᕇᓇ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑕᒪᓐᓇ 
ᐱᒋᐊᕐᓂᐊᓕᕋᑦᑎᒍ 
ᓇᓂᓕᒫᑦᑎᐊᖅ, ᓴᓂᕋᔭᒻᒥᑑᓐᖏᑦᑐᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐅᕇᓇ. 
ᑐᒡᓕᐊᓂ ᐃᓚᒋᐊᕈᑏᑦ, ᒥᔅᑕ ᕿᐸᓐᓂᖅ. 
 
ᕿᐸᓐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᓄᕐᓕ ᒥᓂᔅᑕ ᑮᓇᐅᔭᓂᒃ ᐱᒃᑲᓐᓂᕐᓂᐊᕐᒪᑦ  

ᐃᒡᓗᓕᐅᕈᑎᒃᓴᐅᓂᐊᖅᑐᓂᒃ ᓴᓂᕋᔭᖕᒥ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕿᐸᓐᓂᖅ. 
ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᐅᕇᓇ. 
 
ᐊᖓᔪᖅᑳᖅ ᐸᑐᕆᓴ ᐅᕇᓇ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᑕᒃᑲ 
ᒐᕙᒪᑐᖃᒃᑯᑦ ᑮᓇᐅᔭᓂᒃ, ᐅᖃᖅᑲᐅᒐᒪᐃᓛᒃ ᑖᒃᑯᐊ 
ᓄᓇᕗᑦ ᐊᒥᒐᖅᓯᒻᒪᕆᒻᒪᑕ ᐃᓪᓗᑭᔅᓴᖅᑐᑎᒃ. ᑖᓐᓇ 
ᑕᕝᕙ ᐱᓕᕆᐊᕆᕙᕗᑦ. ᐃᖅᑲᓇᐃᔭᖅᑎᑖᓚᐅᖅᑐᒍᑦ 
ᐃᒡᓗᓕᐅᕐᓂᐊᖅᑐᓂᒃ ᑖᓐᓇ ᑮᓇᐅᔭᖅ 
ᐱᑐᐊᕈᑦᑎᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐅᕇᓇ. 
ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ.  
ᐊᓯᐊᓄᐊᕐᓗᑕ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᖅᑲᖅ. 
 
ᐊᐱᖅᑯᑦ 005 - 4(1): ᐸᐃᕆᕕᖃᓐᖏᓐᓂᖅ 

(ᐊᖅᑲᖅ) 
ᐊᖅᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐸᐃᕆᕕᖃᓐᖏᑦᑎᐊᕐᒪᑦ ᑕᓗᕐᔪᐊᕐᒥ, ᑖᓐᓇ 
ᐊᒃᑐᐃᓯᒪᖕᒪᑦ ᑭᒃᑯᑐᐃᓐᓇᓕᒫᑦᑎᐊᑦ 
ᐃᖅᑲᓇᐃᔭᕈᑎᒃᓴᖏᓐᓄᑦ. ᑖᒃᑯᐊ ᖃᓄᐃᓕᐅᓕᖅᐸᑦ 
ᐸᐃᕆᕕᖃᓐᖏᑎᓪᓗᒋᑦ ᑕᓗᕐᔪᐊᕐᒥᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᖅᑲᖅ. 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, ᒥᓂᔅᑕ 
ᑎᒥᓛᖅ. 
 
ᓯᕗᓕᖅᑎ ᐅᑲᓕᖅ ᑎᒥᓛᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᐊᖅᑲᖅ. 
ᒥᓂᔅᑕᐅᑎᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᓱᒫᓘᑎᖃᕋᒪ ᑕᒪᓐᓇ ᐊᑲᐅᓐᖏᓕᐅᕈᑎ  

ᐋᖅᑭᒍᒫᖅᑐᖅ ᐊᕐᕌᒍᒋᓛᖅᑕᑦᑎᓐᓂᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑎᒥᓛᖅ. 
ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅ ᐊᖅᑲᖅ.  
 
ᐊᖅᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᓕᕆᕕᓯ ᖃᓄᖅ ᐸᕐᓇᐃᕙ ᑮᓇᐅᔭᖃᖁᓪᓗᒋᑦ  
ᐃᒡᓗᒃᓴᐃᑦ, ᐃᓕᓴᐃᔩᑦ ᐊᒻᒪ ᑮᓇᐅᔭᖅ ᖃᓄᖅ 
ᐊᑐᐃᓐᓇᕈᕐᓂᐊᖅᐸ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᖅᑲᖅ. 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᑎᒥᓛᖅ. 
 
ᓯᕗᓕᖅᑎ ᐅᑲᓕᖅ ᑎᒥᓛᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᐅᔪᖅ ᐸᕐᓇᐃᔪᖅ 
ᑮᓇᐅᔭᖃᖅᑎᑦᑎᔪᒪᓪᓗᑎᒃ ᐃᒡᓗᓂᒃ ᐃᓕᓴᐃᔨᓄᑦ 
ᓱᓇᑯᑖᕐᓗᑦ ᑮᓇᐅᔭᖅᑖᕐᕕᖃᖃᑦᑕᕐᓗᑎᒃ 
ᐊᑐᐃᓐᓇᕈᕐᓗᑎᒡᓗ ᐱᒋᐊᓕᓵᖅᐸᑦ 2013. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑎᒥᓛᖅ. 
ᑐᒡᓕᐊᓂ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅ ᐊᖅᑲᖅ.  
 
ᐊᖅᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓄᓇᓕᖓ ᑕᓗᕐᔪᐊᕐᒥᐅᑦ ᐃᑲᔪᕈᓐᓇᖅᐹ 
ᒥᓂᔅᑕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᑲᔪᑦᑎᐊᕐᓂᖅᓴᐅᖁᓪᓗᒍ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᖅᑲᖅ. 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᔪᖅ, ᒥᓂᔅᑕ 
ᑎᒥᓛᖅ. 
 
ᓯᕗᓕᖅᑎ ᐅᑲᓕᖅ ᑎᒥᓛᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᓗᕐᔪᐊᕐᒥᐅᑦ ᐃᑲᔪᕈᓐᓇᖅᑐᑦ 
ᑮᓇᐅᔭᒥᒃ ᐱᕈᖅᓴᐃᓗᑎᒃ ᐸᐃᕆᕕᒃᓴᒧᑦ. 
ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᒃᓴᓂᑦ ᕿᓂᕈᓐᓇᕐᒥᔪᑦ 
ᐊᓯᖏᓐᓂᑦ ᑮᓇᐅᔭᖅᑖᕐᕕᐅᕙᒃᑐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑎᒥᓛᖅ. 
ᑲᔪᓯᓗᑕ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ.  

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᐊᕐᓇᒃᑲᖅ. 
 
ᐊᐱᖅᑯᑦ 006 - 4(1): ᐅᖃᐅᓯᓕᕆᓂᖅ 

ᐃᓕᓐᓂᐊᕕᒻᒥ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᐊᐱᖅᑯᑎᒐ ᒥᓂᔅᑕᖓᓐᓄᑦ 
ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᐱᖅᑯᓯᓕᕆᔨᒃᑯᓐᓄᑦ.  
 
ᓄᓇᓕᑦᑎᓐᓂᑦ ᐅᖃᐃᓐᓇᕋᑦᑕ ᐃᓄᒃᑎᑐᑦ ᑭᓯᐊᓂ 
ᐃᓚᐃᑎᒍᑦᑕᐅᖅ ᐅᖃᐅᓯᑦᑎᓐᓂᑦ ᔭᒐᐃᓕᕋᑦᑕ 
ᐊᒻᒪᓗ ᐊᓯᖏᓐᓂᑦ ᓄᓇᓕᖕᓂ. ᑖᓐᓇ ᒥᓂᔅᑕ 
ᐊᐱᕆᒍᒪᒐᒃᑯ ᐃᓕᓐᓂᐊᑎᑦᑎᒃᑲᓐᓂᕈᓐᓇᕐᒪᖔᑕ 
ᐃᓄᒃᑎᑐᑦ ᐃᓕᓐᓂᐊᕐᕕᑦᑎᓐᓂᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕐᓇᒃᑲᖅ. 
ᒥᓂᔅᑕ ᐱᓕᕆᐊᖃᖅᑐᖅ ᐃᓕᖅᑯᓯᓕᕆᓂᕐᒧᑦ, 
ᐱᖅᑯᓯᓕᕆᓂᕐᒧᓪᓗ ᒥᔅ ᕼᐊᐃᓐᓄ. 
 
ᐊᖓᔪᖅᑳᖅ ᑲᐃᑦᓕᓐ Hᐊᐃᓐᓄ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕆᕙᕋ 
ᒪᓕᒐᓕᐅᖅᑎ ᐊᕐᓇᒃᑲᖅ.  
ᐄ, ᑖᓐᓇ ᐊᖓᔪᖅᑳᖓᑦ ᐃᓕᓐᓂᐊᕐᕖᑦ 
ᐅᖃᕐᕕᒋᓂᐊᖅᑕᕋ ᐊᒻᒪᓗ 
ᐅᖃᓕᒪᖃᑎᖃᕈᓐᓇᕐᓂᐊᖅᑐᒃᓴᐅᔪᖅ ᐃᓕᓴᐃᔩᑦ 
ᐊᖓᔪᖅᑳᖏᓐᓂᑦ ᐊᓯᖏᓐᓂᑦ ᓄᓇᓕᐅᔪᓂᑦ 
ᖃᓄᖅ ᐃᓕᓴᐃᒃᑲᓐᓂᕈᓐᓇᕋᔭᕐᒪᖔᑕ 
ᐅᖃᐅᓯᒃᓴᖏᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑑ. 
ᓯᕗᓪᓕᖅᐹᒥ ᐃᓚᒋᐊᕈᑏᑦ. ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ (ᑐᓴᔨᑎᒍᑦ): ᑕᐃᒪᑦᑕᐅᖅ 
ᐊᐱᕆᔪᒪᖕᒥᒐᒃᑯ ᒥᓂᔅᑕ ᐊᑐᕐᓂᖅᓴᐅᓕᕈᑦᑕ 
ᐅᖃᐅᓯᑦᑎᓐᓂ ᑕᒪᓐᓇ ᑐᓴᖃᑦᑕᐅᑎᓕᕆᔾᔪᑏᑦ 
ᐊᑐᕋᔭᕆᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕐᓇᒃᑲᖅ. 
ᒥᓂᔅᑕ ᐱᓕᕆᐊᖃᖅᑐᖅ  

ᐃᓕᖅᑯᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ. ᒥᔅ 
ᕼᐊᐃᓐᓄ. 
 
ᐊᖓᔪᖅᑳᖅ ᑲᐃᑦᓕᓐ Hᐊᐃᓐᓄ (ᑐᓴᔨᑎᒍᑦ): ᐄ, 
ᑕᒪᒃᑯᐊ ᐅᕕᒃᑲᐃᑦ ᐅᖃᐅᓯᑦᑎᓐᓂ 
ᐃᓕᓐᓂᖅᓴᐅᒃᐸᑕ 
ᑐᓴᐅᒪᖃᑎᖃᕈᓐᓇᑦᑎᐊᕐᓂᖅᓴᐅᓕᕋᔭᖅᑐᑦ 
ᐊᓯᖏᓐᓂᑦ ᐃᓄᖕᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᒡᓕᐊᓂ 
ᐊᐱᖅᑯᑎᒃᓴᖃᖅᐲᑦ ᒥᔅ ᐊᕐᓇᒃᑲᖅ? ᐋᒡᒑ? 
ᑲᔪᓯᒋᕐᓗᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᑦᑎᒃᑐᒧᑦ. ᒥᔅ ᐊᕿᐊᕈᖅ. 
 
ᐊᐱᖅᑯᑦ 007 - 4(1): ᓄᓇᓕᓐᓂ 

ᑲᑎᒪᕕᖃᓐᖏᓐᓂᖅ (ᐊᕿᐊᕈᖅ) 
 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ 
ᐃᓕᖅᑯᓯᓕᕆᔨᒃᑯᓐᓄᑦ.  
 
ᑖᓐᓇ ᓄᓇᓕᕗᑦ ᐃᒪᓐᓇ ᐱᓐᖑᐊᕐᕕᖃᕆᐊᖃᓕᕐᒪᑦ 
ᑖᓐᓇ ᒥᓂᔅᑕ ᓴᓇᒍᓐᓇᖅᐹ ᐱᓐᖑᐊᕐᕕᑦᓴᐅᔪᒥᑦ 
ᓄᓇᓕᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕿᐊᕈᖅ. 
ᒥᓂᔅᑕ ᐱᓕᕆᐊᖃᖅᑐᖅ ᐱᖅᑯᓯᓕᕆᓂᕐᒧᓪᓗ. ᒥᔅ 
ᕼᐊᐃᓐᓄ. 
 
ᐊᖓᔪᖅᑳᖅ ᑲᐃᑦᓕᓐ Hᐊᐃᓐᓄ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎ 
ᐊᕿᐊᕈᖅ ᑖᓐᓇ ᐊᐱᕆᕋᑖᕐᒪᑦ. ᑖᓐᓇ ᒪᐃᔭᖓᑦ 
ᑭᐅᓯᒪᖅᑰᖅᑐᖅ ᑖᑦᓱᒥᖓ ᐊᐱᖅᑯᑕᐅᔪᒥᑦ, ᑖᓐᓇ 
ᒪᐃᔭᖓ ᓴᓇᒃᐸᑦ ᓄᑖᒥ ᐱᓐᖑᐊᕐᕕᒃᓴᒥᑦ ᓴᓇᑉᐸᑦ 
ᐱᐅᓂᖅᓴᐅᓇᔭᖅᑰᖅᑐᖅ ᑮᓇᐅᔭᖃᖏᓐᓇᑦᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑐᓴᖃᑦᑕᓕᕐᓂᐊᓯᕗᓯᓕ ᑕᐃᒪᓐᓇᐃᑦᑐᓂᑦ. 
 

>>ᐃᓪᓚᖅᑐᑦ 
 
ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᑎᒍᑦ): ᑖᒃᑯᐊ ᐱᓐᖑᐊᕐᕕᒃᓴᒥᑦ 
ᓴᓇᒍᓐᓇᖏᑉᐸᑕ ᖃᓄᐃᓘᖁᔨᒐᔭᖅᐸᓕ ᑖᓐᓇ 
ᒥᓂᔅᑕᐅᔪᖅ. ᖃᓄᖅ ᖃᐅᑕᒫᑦ ᐊᒃᓱᕉᑕᐅᔪᓂᑦ 
ᑲᒪᒍᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕿᐊᕈᖅ. 
ᒥᓂᔅᑕ ᐱᓕᕆᐊᖃᖅᑐᖅ ᐱᖅᑯᓯᓕᕆᓂᕐᒧᓪᓗ. ᒥᔅ 
ᕼᐊᐃᓐᓄ. 
 
ᐊᖓᔪᖅᑳᖅ ᑲᐃᑦᓕᓐ Hᐊᐃᓐᓄ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓄᓇᓕᓯ ᓂᐅᕐᕈᑎᖃᖅᐸᑕ 
ᐱᓐᖑᐊᕐᕕᑐᖃᕐᒥᑦ ᐊᒻᒪᓗ ᑮᓇᐅᔭᓕᐅᕈᑎᖃᖅᐸᑕ 
ᓄᑖᒧᑦ ᐊᑐᕋᔭᖅᑐᒧᑦ ᓄᓇᓕᓯ 
ᐱᓐᖑᐊᕐᕕᑦᑖᕈᓐᓇᕋᔭᖅᑐᑦ ᓄᑖᒥᑦ. 
 
ᐊᒻᒪᑦᑕᐅᖅ ᐃᓕᓐᓂᐊᕌᓂᑦᑐᓂᑦ ᐃᑲᔫᑎᑕᖃᖅᐸᑦ 
ᐊᖑᓇᓱᐊᕐᓂᕐᒧᓪᓘᓐᓃᑦ. 
ᑕᐃᒪᓐᓇᐃᓕᖓᒐᔭᖏᒃᑲᓗᐊᖅᑐᒍᑦ ᒫᓐᓇᐅᔪᖅ, 
ᑕᐃᒃᑯᐊ ᐃᑲᔪᖅᓱᕈᓐᓇᖅᑕᕋᓗᐊᒃᑲ ᑕᒪᒃᑯᓂᖓ 
ᐃᑲᔫᑎᒃᓴᓂᑦ ᐱᒍᒪᔪᑦ ᓄᓇᓕᔅᓯᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᒡᓕᐊᓂ 
ᐊᐱᖅᑯᑏᑦ, ᒥᔅ ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᑎᒍᑦ): ᑕᐃᒃᑯᐊᓕᑭᐊᖅ ᓱᕈᓰᑦ 
ᐸᐃᕆᕕᖃᕆᐊᖃᖅᑐᑦ ᐸᐃᕆᕕᒃᑕᖃᖏᒻᒪᑦ 
ᐃᒃᐱᐊᕐᔪᒻᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕿᐊᕈᖅ. 
ᒥᓂᔅᑕ ᐱᓕᕆᐊᖃᖅᑐᖅ ᐱᖅᑯᓯᓕᕆᓂᕐᒧᓪᓗ. ᒥᔅ 
ᕼᐊᐃᓐᓄ. 
 
ᐊᖓᔪᖅᑳᖅ ᑲᐃᑦᓕᓐ Hᐊᐃᓐᓄ (ᑐᓵᔨᑎᒍᑦ): 
ᐃᒻᒪᖄ ᐊᐱᖅᓱᖔᕈᕕᐅᒃ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᖓᑦ. ᖁᔭᓐᓇᒦᒃ, ᐅᖃᖅᑏ. 

>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᐅᔾᔪᑎᑦᑎᐊᕙᒃ. ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑲᖏᖅᖠᓂᐅᑉ ᐅᐊᖕᓇᖓᓄ. ᒥᔅᑕ ᑯᒪᒃᓯᐅᑎᒃᓴᖅ. 
 
ᐊᐱᖅᑯᑦ 008 - 4(1): �ᐋᒻᓚᓄᑦ ᑮᓇᐅᔭᒃᓴᐃᑦ 

ᐊᒥᒐᓗᐊᕐᓂᖏᑦ (ᑯᒪᒃᓯᐅᑎᒃᓴᖅ) 
 
ᑯᒪᒃᓯᐅᑎᒃᓴᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᖓᓐᓄᑦ 
ᐃᓕᖅᑯᓯᓕᕆᔨᒃᑯᓐᓄᑦ ᒐᕙᒪᒃᑯᓪᓗ 
ᐱᔨᑦᑎᖅᑎᖏᓐᓄᑦ.  
 
ᐅᖃᖅᑏ, ᑕᐃᒃᑯᐊ ᐊᐳᑕᐃᔭᐃᔨᐅᔪᑦ, 
ᐊᐳᑕᐃᔭᐃᓂᖅᓴᐅᖃᑦᑕᕆᐊᖃᕋᓗᐊᕐᖓᑕ ᑕᒪᓐᓇ 
ᐊᑦᑕᕐᓇᖅᑕᐃᓕᒪᒍᑕᐅᒋᐊᖃᕐᒪᑦ. ᒥᓂᔅᑕ 
ᐊᖏᕈᓐᓇᖅᐹ ᑮᓇᐅᔭᖃᖅᑎᑕᐅᓂᖅᓴᐅᓗᑎᑦ 
ᕼᐋᒻᓚᒃᑯᑦ ᑕᐃᒫᒃ 
ᐊᐳᑕᐃᔭᐃᑦᑎᐊᕈᓐᓇᓂᖅᓴᐅᓂᐊᕐᒪᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᑯᒪᒃᓯᐅᑎᒃᓴᖅ. ᒥᓂᔅᑕ ᐱᓕᕆᐊᖃᖅᑐᖅ 
ᒐᕙᒪᒃᑯᓐᓄᑦ. ᒥᓂᔅᑕ ᐆᓕᐊᑦ. 
 
ᐊᖓᔪᖅᑳᖅ ᒋᓕᓐ ᐆᓕᐊᑦ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ.. ᐊᒻᒪᓗ ᑖᓐᓇ ᒥᔅᑕ 
ᑯᒪᒃᓯᐅᑎᒃᓴᖅ ᐊᐱᕆᕋᑖᕐᒪᑦ, ᐊᖏᖃᑎᒋᔭᒋᑦ 
ᑕᒪᓐᓇ ᐊᑦᑕᕐᓇᕆᐊᖃᓐᖏᓐᓂᖓ 
ᐊᐳᑎᖃᓗᐊᕆᐊᖃᓐᖏᓐᓂᖓ ᐊᒻᒪᓗ ᐊᖅᑯᑎᑦ.  
 
ᑮᓇᐳᔭᖃᖅᑎᓐᓂᐊᖅᐸᒃᑲ ᕼᐋᒻᓚᖑᔪᑦ 
ᐊᐳᑕᐃᔭᐃᒍᓐᓇᑦᓯᐊᖁᓪᓗᒋᑦ. ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᑖᒃᑯᐊ 
ᐊᐳᑕᐃᔭᐃᑎᓄᑦ ᓴᓕᒎᑎᓄᓪᓗ ᑕᒪᓐᓇ 
ᐊᑦᑕᕐᓇᖁᓇᒍ, ᐃᓛᒃ, ᐊᐳᑎᖃᓗᐊᖁᓇᒍ 
ᐊᖅᑯᑎᒋᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ 
ᓯᕗᓪᓕᖅᐹᒥ ᐃᓚᒋᐊᕈᑎᑦ, ᒥᔅᑕ ᑯᒪᒃᓯᐅᑎᒃᓴᖅ. 
 
ᑯᒪᒃᓯᐅᑎᒃᓴᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐅᐳᑕᐃᔭᐃᖃᑦᑕᑦᓯᐊᖃᑦᑕᕐᓂᐊᖅᑲᑕ ᑖᒃᑯᐊ 
ᓄᓇᓯᐅᑎᕐᔪᐊᖃᑦᓯᐊᕆᐊᖃᕐᒪᑕ, ᑕᐃᒫᒃ 
ᓄᓇᓯᐅᑎᕐᔪᐊᓄᑦ ᑮᓇᐅᔭᖃᖅᑎᑦᓯᖃᑦᑕᕆᕕᓯ 
ᓂᐅᕕᕈᑎᒃᓴᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᑯᒪᒃᓯᐅᑎᒃᓴᖅ. ᒥᓂᔅᑕ ᐱᓕᕆᐊᖃᖅᑐᖅ ᓄᓇᓕᑦ 
ᒐᕙᒪᓕᕆᔨᖏᓐᓄᑦ. 
 
ᐊᖓᔪᖅᑲᖅ ᒋᓕᓐ ᐆᓕᐊᑦ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 
ᐃᑲᔪᖅᓱᕋᔭᖅᑕᕋᓗᐊᕋ ᕼᐋᒻᓚᒃᑯᑦ 
ᐃᖅᑲᓇᐃᔮᕆᖁᔭᐅᒃᐸᑕ. ᑕᒪᒃᑯᐊ ᐃᓄᐃᑦ 
ᐃᖅᑲᓇᐃᔮᖃᕈᒪᒃᐸᑕ ᑕᒪᑐᒥᖓ ᑮᓇᐳᔭᐃᑦ 
ᓈᒻᒪᒐᔭᖅᑐᑦ ᐃᓕᓐᓂᐊᕈᑎᒃᓴᐅᒐᔭᕐᓗᑎᒃ 
ᐊᐳᑕᐃᔭᐃᔨᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᑐᒡᓕᐊᓂ ᐊᐱᖅᑯᑎᑦ, ᒥᔅᑕ ᑯᒪᒃᓯᐅᑎᒃᓴᖅ. 
 
ᑯᒪᒃᓯᐅᑎᒃᓴᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓇᐃᕈᓐᓇᖅᐱᑦ ᑮᓇᐅᔭᓂᒃ 
ᑐᓂᓯᒃᑲᓐᓂᕐᓂᐊᕐᓗᑎᑦ ᕼᐋᒻᓚᒃᑯᑦ 
ᐃᖅᑲᓇᐃᔭᖅᑎᖏᑦ ᐊᐳᑕᐃᔭᐃᑎᓪᓗᒋᑦ 
ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ ᐊᑭᓕᐅᑎᒃᓴᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᑯᒪᒃᓯᐅᑎᒃᓴᖅ. ᒥᓂᔅᑕ ᐱᓕᕆᐊᖃᖅᑐᖅ ᓄᓇᓕᑦ 
ᒐᕙᒪᓕᕆᔨᖏᓐᓄᑦ. 

ᐊᖓᔪᖅᑲᖅ ᒋᓕᓐ ᐆᓕᐊᑦ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ.  ᐄ, ᑖᒃᑯᐊ 
ᐅᓄᖅᓯᒋᐊᖅᑎᓪᓗᒋᑦ ᑖᒃᑯᐊ 
ᑮᓇᐅᔭᖃᑎᑦᓯᔪᓐᓇᔾᔮᖅᑰᖏᑦᑐᖓ. ᑕᐃᒪᓐᖓᑦ 
ᑲᖏᖅᖠᓂᖅ ᐃᓕᓐᓂᐊᖅᑎᑦᓯᒍᓐᓇᕋᓗᐊᕐᖓᑕ  
ᓄᓇᓕᖕᒥᓂᒃ ᑖᓐᓇ ᐊᑐᖅᑕᐅᒍᓐᓇᕐᒪᑦ ᑕᒪᑐᒧᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᑐᓄᓂᕐᒧᑦ 
ᒥᔅ ᐱᑦᓯᐅᓛᖅ. 
 
ᐊᐱᖅᑯᑦ 009 - 4(1): ᓄᓘᔭᓂ 

ᐅᔭᕋᓐᓂᐊᕐᓂᐅᑉ ᐊᑦᑐᐃᓂᖓ 
ᐆᒪᔪᖅᓯᐅᕐᓂᕐᒧᑦ (ᐱᑦᓯᐅᓛᖅ) 

 
ᐱᑦᓯᐅᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎ ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ 
ᐊᕙᑎᓕᕆᔨᒃᑯᑦ. 
 
ᒥᓂᔅᑕ ᐅᖃᐅᔾᔨᒍᓐᓇᖅᐸ ᐅᕙᓐᓂᒃ ᑖᓐᓇ ᓄᓘᔮᓂ 
ᐱᖁᑎᑦ ᐊᒃᑐᐃᖃᑦᑕᕐᒪᖔᑕ ᐆᒪᔪᕐᓂᒃ, ᓲᕐᓗ, 
ᑐᒃᑐᐃᑦ ᖁᐸᓄᐊᑦ ᐊᓯᖏᓪᓗ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᓕᕆᐊᖃᖅᑐᖅ 
ᐊᕙᑎᓕᕆᓂᕐᒧᑦ, ᒥᔅ ᕼᐊᐃᓐᓄ. 
 
ᐊᖓᔪᖅᑲᖅ ᑲᐃᑦᓕᓐ Hᐊᐃᓐᓄ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ 
ᒪᓕᒐᓕᐅᖅᑎ ᐱᑦᓯᐅᓛᖅ ᐊᐱᕆᕋᑖᕐᒪᑦ. ᓲᕐᓗ, 
ᑖᓐᓇ ᓄᓘᔮᓂ ᐅᔭᕋᕐᓂᐊᕐᕕᒃ ᑲᒻᐸᓂᐅᔪᖅ 
ᐊᒃᑐᐃᓂᐊᖅᑑᔮᖏᑦᑐᖅ ᖃᓄᑐᐃᓐᓇᓕᒫᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒫᑕᒻ ᒥᓂᔅᑕ. 
ᐃᓚᒋᐊᕈᑎᑦ ᒥᔅ ᐱᑦᓯᐅᓛᖅ. 
 
ᐱᑦᓯᐅᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓲᕐᓗ, ᖃᓄᐃᓕᐅᒐᔭᖅᑲᓪᓕ ᒥᓂᔅᑕ ᐅᖅᓱᐊᓗᖕᒥᒃ 
ᑯᕕᔪᖃᓐᓂᖅᐸᑦ  

ᐊᒻᒪᓗ ᑕᒪᒃᑯᐊ ᓂᕐᔪᑎᑦ 
ᐅᖓᓯᒃᓯᕙᓪᓕᐊᑐᐃᓐᓇᓕᖅᑲᑕ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐱᑦᓯᐅᓛᖅ. 
ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ ᒥᔅ 
ᕼᐊᐃᓐᓄ. 
 
ᐊᖓᔪᖅᑲᖅ ᑲᐃᑦᓕᓐ Hᐊᐃᓐᓄ  (ᑐᓵᔨᑎᒍᑦ): 
ᐃᖅᑲᓇᐃᔭᖅᑎᑖᕋᓱᐊᒐᔭᖅᑐᖓ ᐊᒻᒪᓗ 
ᓴᓗᒻᒪᖅᓴᕋᓱᐊᕐᓗᒍ ᑕᒪᓐᓇ ᑯᕕᔪᖅ ᐊᒻᒪᓗ ᓄᓇ 
ᐃᒪᕐᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒫᑕᒻ ᒥᓂᔅᑕ. 
ᑐᒡᓕᐊᓂᒃ ᐊᐱᖅᑯᑎᑦ ᒥᔅ ᐱᑦᓯᐅᓛᖅ. 
 
ᐱᑦᓯᐅᓛᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕ 
ᓇᓗᓇᐃᕈᓐᓇᖅᑲ ᐊᑕᐅᓯᕐᒥᒃ ᓄᓇᑖᕈᑎᓂᒃ 
ᐃᖅᑲᓇᐃᔭᖅᑎᖃᕐᓗᓂ ᒥᐊᓂᕆᓂᐊᕐᓗᓂ 
ᐱᓕᕆᐊᖑᔪᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐱᑦᓯᐅᓛᖅ. 
ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ ᒥᔅ 
ᕼᐊᐃᓐᓄ. 
 
ᐊᖓᔪᖅᑲᖅ ᑲᐃᑦᓕᓐ Hᐊᐃᓐᓄ  (ᑐᓵᔨᑎᒍᑦ): 
ᐄᓪᓗᐊᕕᒃ. ᐊᒃᓱᕈᕐᓂᐊᖅᐳᖓ ᑕᐃᒪ 
ᓄᓇᑖᖃᑕᐅᓯᒪᔪᒥᒃ ᐱᓕᕆᖃᑎᖃᖅᑎᑦᓯᓗᖓ 
ᑖᒃᑯᐊ ᖃᓄᖅ ᐱᓕᕆᐊᖑᔪᑦ 
ᐊᐅᓚᑦᓯᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒫᑕᒻ ᒥᓂᔅᑕ. 
ᑲᔪᓯᓗᑕ. ᕿᑭᖅᑖᓘᑉ ᓂᒋᐊᓄᑦ ᒥᔅ ᓛᓐᑐᐳᕋᓐ 
 
ᐊᐱᖅᑯᑦ 010 - 4(1): ᓯᕿᓐᖑᔭᐃᑦ ᑲᐃᕙᓪᓗᒍ 

ᐅᖄᓚᕕᒃᓴᖃᕆᐊᖃᕐᓂᖏᑦ ᐃᓅᓱᒃᑐᑦ 
(ᓛᒻᐳᕋᓐ) 

ᓛᒻᐳᕋᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᓕ 
ᐊᐱᖅᑯᑎᒋᔭᕋ ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ.  

ᑖᒃᑯᐊ ᐃᓕᓐᓂᐊᕈᑎᖃᕆᐊᖃᕐᒪᑕ 
ᐅᖃᓚᕕᐅᖃᑦᑕᕈᓐᓇᕐᓗᑎᒃ ᐅᕕᒃᑲᕐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓛᒻᐳᕋᓐ. 
ᒥᓂᔅᑕ ᐱᓕᕆᐊᖃᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. 
ᒥᓂᔅᑕ ᐱᓚᐃ. 
 
ᐊᖓᔪᖅᑳᖅ ᓯᕚᓐ ᐱᓚᐃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑮᓇᐅᔭᖃᖅᑎᒍᓐᓇᖏᑕᕋ, 
ᑮᓇᐅᔭᖃᖅᑎᑕᐅᔭᕇᕐᒪᑦ ᒐᕙᒪᑐᖃᒃᑯᓐᓄᑦ ᑭᓯᐊᓂ 
ᐅᖃᕐᕕᖃᕈᓐᓇᖅᑐᖓ ᑐᓴᖃᑦᑕᐅᑎᓕᕆᔨᒃᑯᓐᓄᑦ. 
ᑕᒪᒃᑯᐊ ᐅᕕᒃᑲᐃᑦ ᖃᐅᔨᒪᓂᐊᕐᒪᑕ 
ᐃᑲᔪᖅᑎᒃᓴᖅᑕᖃᕐᒪᑦ ᐊᒻᒪᓗ ᑖᒃᑯᐊ 
ᐊᑐᖅᑕᐅᒍᓐᓇᓯᐊᖅᑐᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ 
ᑐᒡᓕᐊᓂ ᐃᓚᒋᐊᕈᑏᑦ. ᒥᔅ ᓛᒻᐳᕋᓐ. 
 
ᓛᒻᐳᕋᓐ (ᑐᓵᔨᑎᒍᑦ): ᒥᓂᔅᑕ 
ᓇᓗᓇᐃᖅᓯᒍᓐᓇᖏᑉᐸᑦ ᐃᑲᔫᑎᒃᓴᒥᑦ 
ᓄᓇᓕᓕᒫᓄᑦ. ᒥᓂᔅᑕ ᐆᑦᑐᕋᕈᒻᓇᖅᑲ ᓄᓇᓕᒻᒧᑦ 
ᐊᑕᐅᓯᕐᒧᑦ ᑕᒪᓐᓇ ᖃᓄᖅ ᓯᕗᒧᐊᑦᑎᐊᓂᕐᒪᖔᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓛᒻᐳᕋᓐ. 
ᒥᓂᔅᑕ ᐱᓕᕆᐊᖃᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. 
ᒥᓂᔅᑕ ᐱᓚᐃ. 
 
ᐊᖓᔪᖅᑳᖅ ᓯᕚᓐ ᐱᓚᐃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐅᖃᕋᒪ 
ᐱᑕᖃᖅᑎᑦᑎᒍᓐᓇᖏᑦᑐᖓ 
ᑮᓇᐅᔭᖃᖅᑎᑕᐅᒌᖅᑐᒥᒃ ᑭᓯᐊᓂ ᑖᒃᑯᐊ 
ᑐᓴᖃᑦᑕᐅᑎᓕᕆᔩᑦ ᐅᖃᕐᕕᒋᓂᐊᖅᑲᐃᑦ ᐃᓄᐃᑦ 
ᖃᐅᔨᒪᑦᑎᐊᖁᓪᓗᒋᑦ ᑖᒃᑯᐊ 
ᐃᑲᔪᖅᑕᐅᒍᓐᓇᕐᓂᖏᓐᓂᒃ ᐃᓄᑑᖏᓐᓂᖏᓐᓂᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑕᒻ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ. 
ᒥᔅ ᐅᑦᑐᕿ. 

 
ᐊᐱᖅᑯᑦ 011 - 4(1): ᐱᔨᑦᑎᕋᕈᑕᐅᔪᑦ ᓄᓇᕗᑦ 

ᓯᓚᑦᑐᓴᕐᕕᒻᒥ (ᐅᑦᑐᕿ) 
 
ᐅᑦᑐᕿ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ ᐱᓕᕆᐊᖃᖅᑐᖅ 
ᓄᓇᕗᒻᒥ ᓯᓚᑦᑐᓴᕐᕕᒻᒧᑦ.  
 
ᑕᐃᒪ ᐅᖃᖅᑲᐅᒐᒪ ᐅᖃᐅᓯᑦᑎᒍᑦ 
ᐱᒻᒪᕆᐅᓂᖓᓂᑦ ᑕᒪᓐᓇ  
ᐃᓕᓐᓂᐊᕐᓂᖅ.  
 
ᓄᓇᕗᒻᒥ ᓯᓚᑦᑐᓴᕐᕕᒃ ᑖᓐᓇ ᐃᓚᒋᔭᐅᒻᒪᕆᒻᒪᑦ 
ᐃᓕᓐᓂᐊᓂᑦᑎᓐᓄᑦ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓇᓪᓕᐊ ᓯᓚᑦᑐᓴᕐᕕᒃ 
ᑮᓇᐅᔭᖃᖅᑎᑕᐅᓂᐊᕐᒪᖔᑦ?  ᑕᒪᓐᓇ ᐃᖃᓗᓐᓂ 
ᐱᐅᖅᑰᖅᑐᖅ ᑖᒃᑯᐊ ᐃᓕᓐᓂᐊᕌᓂᔅᓯᒪᔪᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᑦᑐᕿ. 
ᒥᓂᔅᑕ ᐱᓕᕆᐊᖃᖅᑐᖅ ᓯᓚᑦᑐᓴᕐᕕᒻᒥ. ᒥᓂᔅᑕ 
ᒋᐱᓐᓯᓯ. 
 
ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ ᐊᒻᒪ ᒪᓕᒐᓕᐅᖅᑎ ᐅᑦᑐᕿ 
ᐊᐱᖅᑯᑎᖓᓄᑦ. ᐃᓱᒪᔪᖓᓕ ᐃᖃᓗᓐᓂᐅᖅᑰᖅᑐᖅ 
ᐱᐅᔪᖅ ᐃᓕᓐᓂᐊᖅᑎᓄᑦ ᐃᓱᓕᒃᓯᒪᔪᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᐅᑦᑐᕿ. 
 
ᐅᑦᑐᕿ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᓇᓗᓇᐃᕈᓐᓇᖅᑳ ᑖᓐᓇ ᓯᓚᑦᑐᓴᕐᕕᒃ 
ᓂᕆᑎᑦᑎᖃᑦᑕᕐᒪᖔᑦ ᐃᓕᓐᓂᐊᖅᑎᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᑦᑐᕿ. 
ᒥᓂᔅᑕ ᐱᓕᕆᐊᖃᖅᑐᖅ ᓯᓚᑦᑐᓴᕐᕕᒻᒥ. ᒥᓂᔅᑕ 
ᒋᐱᓐᓯ. 
 
ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃ, ᓇᓗᓇᐃᕈᓐᓇᖅᑕᕋ 
ᓂᕆᑎᑦᑎᖃᑦᑕᖅᑐᑦ ᑕᐃᑲᓂ ᓯᓚᑦᑐᓴᕐᕕᒻᒥ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑕᒻ ᒥᓂᔅᑕ. 
ᑐᒡᓕᐊᓂ ᐃᓚᒋᐊᕈᑏᑦ. ᒥᔅ ᐅᑦᑐᕿ. 
 
ᐅᑦᑐᕿ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ ᓯᓚᑦᑐᓴᕐᕕᒃ 
ᓴᓗᒪᑦᑎᐊᕋᓗᐊᕐᒪᖔᑦ ᐊᒻᒪᓗ 
ᐊᑦᑕᓇᖅᑐᖃᖏᒃᑲᓗᐊᕐᒪᖔ ᐃᓕᓐᓂᐊᖅᑎᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᑦᑐᕿ. 
ᒥᓂᔅᑕ ᐱᓕᕆᐊᖃᖅᑐᖅ ᓯᓚᑦᑐᓴᕐᕕᒻᒥ. ᒥᓂᔅᑕ 
ᒋᐱᓐᓯ. 
 
ᐊᖓᔪᖅᑳᖅ ᑯᕆᔅᑎ-ᓖᔅ ᒋᐱᓐᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᓪᓗᖓ 
ᐊᒃᓱᕈᓐᓂᐊᖅᐳᖓ ᑕᒪᒃᑯᐊ ᐃᓪᓗᕈᓰᑦ 
ᓴᓗᒪᑎᒐᓱᐊᕐᓗᒋᑦ ᐊᑦᑕᕐᓇᖁᓇᒋᑦ. ᑕᐃᒪ 
ᐊᒃᓱᕈᓐᓂᐊᖅᐳᖓ ᑖᒃᑯᐊ ᖁᐱᕐᕈᑖᖅᑕᐃᓕᖁᓪᓗᒋᑦ 
ᐃᒡᓕᕆᔭᐅᔪᑦ ᑯᒪᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑕᒻ ᒥᓂᔅᑕ. 
ᐊᑎᖁᑎᖃᕈᓐᓃᕋᒪ ᑖᒃᑯᓄᖓ ᐅᖃᐅᓯᒃᑯᑦ 
ᐊᐱᖅᑯᑎᓂᑦ. ᑖᒃᑯᐊ ᐱᑦᑎᐊᖅᑐᐊᓘᕋᑖᕋᔅᓯ 
ᐊᐱᖅᓱᖅᑐᓯ ᐊᒻᒪᓗ ᑮᐅᔭᐅᖃᑦᑕᖅᓱᑎ.  
 
ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓕᐅᓂᐊᕐᓗᓂ ᓯᕗᓪᓕᖅᐹᒥ 
ᐅᖃᓕᒫᖅᑕᐅᔪᒃᓴᓂᑦ ᒪᓕᒐᒃᓴᓂᑦ. ᒥᔅ ᐅᒫᓕ. 
 

ᑲᑎᒪᔾᔪᑎᒃᓴᖅ 9: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 01 - ᓄᓇᕗᑦ ᑕᐱᕇᑦ 

ᓂᕈᐊᖅᓯᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᒥᐅᕆ ᐅᒫᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒃᑲᐃᕗᖓ ᓯᑕᒻᒥᐅᓕᖅᐸᑦ ᓄᕕᐱᕆ 
22, 2012-ᒥ ᒪᓕᒐᒃᓴᖅ 1, ᑖᒃᑯᐊ ᐱᓐᖑᐊᖃᑎᒋᑦ 
ᓄᓇᕗᑦ ᓂᕈᐊᖅᓯᕈᑎᖏᓐᓂ ᒪᓕᒐᒃᓴᖅ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒫᓕ. 
ᑲᔪᓯᓗᑕ ᑲᑎᒪᔾᔪᑎᒃᓴᓄᑦ. 10 ᐱᖁᔨᕗᖔᕈᑏᑦ. 
ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᒥᔅ ᓇᐃᓪᕈᖅ 

 
ᑲᑎᒪᔾᔪᑎᒃᓴᖅ 10: ᐱᒋᐊᖅᑎᑕᐃᑦ 

 
ᐱᒋᐊᖅᑎᑕᖅ 001 - 4(1): ᐃᓅᓱᒃᑐᖅᓯᐅᑎᑦ 

ᐃᓚᒋᐊᖅᑕᐅᓂᖏᑦ ᓄᓇᓕᓐᓂ (ᓇᐃᓪᕈᖅ) 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᐃᒪᐃᒻᒪᑦ ᐃᒪᓐᓇ ᐱᓕᕆᐊᒃᓴᖃᖏᓗᐊᕐᒪᑕ 
ᐅᕕᒃᑲᐃᑦ ᓄᓇᕗᒥ;  
 
ᐊᒻᒪᓗ ᐱᓕᕆᐊᒃᓴᖃᖏᓗᐊᕐᓂᖓᓄᑦ ᑕᒪᒃᑯᐊ 
ᐋᖓᔮᓇᖅᑐᓂᒃ ᐃᒥᐊᓗᓐᓂᒃ ᓴᖑᔾᔪᑕᐅᖃᑦᑕᕐᒪᑕ; 
 
ᐊᒻᒪᓗ ᐃᒪᐃᒻᒪᑦ ᐱᕋᔭᒍᑕᐅᓯᖃᑦᑕᕐᒪᑦ; ᐊᒻᒪᓗ 
 
ᐃᒪᐃᒻᒪᑦ ᐋᖅᑭᒍᑕᐅᒍᓐᓇᕐᒥᒻᒪᑦ ᑕᒪᒃᑯᐊ 
ᐱᓐᖑᐊᖅᑐᓕᕆᓃᑦ ᐃᖃᐃᓕᓴᐃᓃᓪᓗ ᐊᒻᒪᓗ 
ᐅᕕᒃᑲᐃᑦ ᓱᓕᕆᑎᑕᐅᓂᖏᑦ.  
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᓴᓂᕋᔭᖕᒧᑦ ᒪᓕᒐᓕᐅᖅᑎᒧᑦ ᑖᒃᑯᐊ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᖁᓪᓗᒋᑦ ᐱᓐᖑᐊᖅᑐᓕᕆᓂᕐᒧᑦ 
ᐃᖃᐃᓕᓴᕐᓂᕐᒧᓪᓗ ᑲᒪᔨᐅᓂᐊᖅᑐᒥᒃ 
ᐃᖅᑲᓇᐃᔭᖅᑎᑖᖁᓪᓗᒋᑦ ᓄᓇᓕᖏᓐᓂ ᓄᓇᕗᑦ. 
 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᐃᓪᕈᖅ. 
ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. 
ᑲᔪᓯᓚᐅᓐᖏᓂᑦᑎᓐᓂ ᑖᓐᓇ ᐃᓱᒪᓕᐅᕈᑕᐅᑉ 
ᐊᐃᕙᐅᑎᐅᓂᖓ ᓇᓪᓕᐊᑐᐃᓐᓇᖅ 
ᐱᖁᔨᕗᖔᕈᒻᒧᑦ ᐅᖃᓕᒪᒍᒪᔪᖅ ᑕᕝᕙ 
ᐅᖃᓕᒪᑎᑕᐅᒍᓐᓇᖅᐳᑎᑦ ᐊᒻᒪᓗ ᐊᐃᑉᐸᖓᓂ 
ᐊᐃᑉᐸᐃᔪᖅ ᑖᓐᓇ ᑭᖑᓪᓕᖅᐹᒥᒃ 
ᓂᓪᓕᕈᓐᓇᕐᓂᐊᕐᓗᓂ, ᑕᐃᒪ ᓂᕈᐊᖅᓯᕐᓂᐊᕐᓗᑎᒃ. 
ᑕᐃᒪ ᐱᖁᔨᕗᖔᕈᑕᐅᔪᒧᑦ? ᒥᔅ ᓇᐃᓪᕈᖅ. 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᐃᓱᒪᒋᓚᐅᖅᑕᕗᑦ ᐱᖁᔨᕗᖔᕈᑦ  

ᓄᓇᓕᖃᕋᑦᑕ ᐅᐸᑦᑕᐅᒐᔪᓐᖏᑦᑐᓂᒃ 
ᐃᓕᓐᓂᐊᕐᕕᔅᓴᖃᕋᑕᓗ ᓄᓇᐅᑉ ᐊᓯᐊᓂᒃ. ᑖᒃᑯᐊ 
ᑲᑎᖃᑦᑕᖅᐸᑕ ᐃᓅᖃᑎᒌᑦ 
ᖁᕕᐊᓇᕐᓂᖅᓴᐅᒐᔭᖅᑰᕐᒪᑦ.  
 
ᐊᐱᕆᒍᒪᒻᒥᒐᒪ ᑖᒃᑯᐊ ᑎᑎᕋᖅᓯᒪᓗᑎᑦ 
ᓂᕈᐊᖅᑕᐅᖁᒐᓗᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᐃᓪᕈᖅ. 
ᐅᖃᓕᒪᔪᖃᕈᒪᕚ ᑖᔅᓱᒧᖓ ᐱᖁᔨᕗᖔᕈᒻᒧᑦ?  
ᑖᓐᓇ ᓇᓗᓇᐃᖅᑕᐅᖂᔨᒻᒪᑦ ᓂᕈᐊᖅᑐᓂᒃ, 
ᐊᖏᖅᑐᓂᒃ, ᐋᒃᑳᖅᑐᓂᓪᓘᓐᓃᑦ. ᑖᒃᑯᐊ 
ᒪᓕᒐᓕᐅᖅᑎᓕᒫᑦ ᐊᖏᖅᑐᑦ ᓂᑯᕕᖁᓂᐊᕋᒃᑭᑦ 
ᑕᐃᒑᖓᒃᑭᑦ ᐊᑎᓯ ᐃᖏᖃᑦᑕᕐᓗᓯ. ᐊᖏᖅᑐᓕᒫᑦ 
ᓂᑯᕕᓪᓗᓯ. ᐊᖏᖅᑐᓕᒫᑦ ᐱᖁᔨᕗᖔᕈᑎᒥᒃ 
ᓂᑯᕕᓪᓕᑦ. ᐱᖁᔨᕗᖔᕈᒻᒥᒃ ᐊᖏᖅᑐᑦ ᓂᑯᕕᓪᓕᑦ. 
ᑕᐃᒪ ᑕᐃᒑᖓᒃᑭᑦ ᐊᑎᓯ ᐃᖏᖃᑦᑕᕐᓂᐊᖅᐳᓯ.  
 
ᒥᔅ ᓇᐃᓪᕈᖅ. 
 
ᒥᔅ ᐊᑉᐸᖃᖅ. 
 
ᒥᔅᑕ ᕿᐸᓐᓂᖅ. 
 
ᒥᔅ ᐊᖅᑲᖅ. 
 
ᒥᔅ ᐊᕐᓇᒃᑲᖅ. 
 
ᒥᔅ ᐊᕿᐊᕈᖅ. 
 
ᒥᔅᑕ ᑯᒪᒃᓯᐅᑎᒃᓴᖅ. 
 
ᒥᔅ ᐱᑦᓯᐅᓛᖅ. 
 
ᒥᔅ ᓛᒻᐳᕋᓐ. 
 
ᒥᔅ ᕼᐊᐃᓐᓄ.  
 
ᒥᔅ ᒋᐱᓐᓯ. 
 
ᒥᔅ ᐅᕇᓇ. 
 
ᒥᔅ ᑎᒥᓛᖅ. 
 

ᒥᔅ ᐅᒨᓕ. 
 
ᒥᔅᑕ ᐆᓕᐊᑦ, ᖁᖓᑎᓐᓂᐊᖅᑲᐅᒐᒃᑭᑦ. 
 
ᒥᔅ ᐱᓚᐃ. 
 
ᒥᔅ ᐅᑦᑐᕿ. 
 
ᒥᔅ ᓯᐅᓵᕐᓈᖅ.  
 
ᐄ, ᑖᒃᑯᐊ ᑕᑯᔅᓴᐅᓕᑦ ᐃᓛᒃ ᓂᕈᐊᕈᑕᐅᔪᑦ ᑖᓐᓇ 
ᑲᔪᓯᔪᖅ ᐃᓘᓐᓇᐃᓐᓄᑦ ᐊᖏᖅᑕᐅᓪᓗᓂ. 
ᖁᔭᓐᓇᒦᒃ.  
 
ᑲᔪᓯᓗᑕ ᑲᑎᒪᔾᔪᑎᔅᓴᑦᑎᓐᓄᑦ. ᑲᑎᒪᔾᔪᑎᒃᓴᖅ 11. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᐅᒨᓕ.  
 

ᑲᑎᒪᔾᔪᑎᒃᓴᖅ 11: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 01 - ᓄᓇᕗᑦ ᑕᐱᕇᑦ 

ᓂᕈᐊᖅᓯᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐃᖃᓗᐃᑦ ᑲᓇᓐᓇᖓᓄᑦ. ᑖᓐᓇ 
ᒪᓕᒐᒃᓴᖅ 1 ᑖᒃᑯᐊ ᓂᕈᐊᖅᑐᓕᕆᓂᕐᒧᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐅᒨᓕ. 
ᑖᓐᓇ ᐱᖁᔨᕗᖔᕈᑦ ᓈᒻᒪᓈᕐᒪᑦ ᑕᐃᒃᑯᐊ 
ᐊᖏᖅᑐᓕᒫᑦ, ᐃᓵᓪᓗᓯ. ᐱᖁᔨᕗᖔᕈᒻᒥᒃ 
ᐊᖏᖅᑐᑦ? ᐊᑭᕋᖅᑐᖅᑐᖃᖅᐹ? ᑲᔪᓯᕗᖅ 
ᐱᖁᔨᕗᖔᕈᑦ. ᑖᓐᓇ ᐱᖁᔨᕗᖔᕈᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᐳᖅ.  
 
ᑲᔪᓯᓗᑕ ᑲᑎᒪᔾᔪᑎᔅᓴᑦᑎᓐᓄᑦ. 12. ᑐᒡᓕᐊᓂ 
ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᒥᓂᔅᑕ ᐅᒨᓕ. 
 

ᑲᑎᒪᔾᔪᑎᒃᓴᖅ 12: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 01 - ᓄᓇᕗᑦ ᑕᐱᕇᑦ 

ᓂᕈᐊᖅᓯᓂᕐᒧᑦ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᐃᖃᓗᑦᑑᑦᑎᐊᕐᒧᑦ ᒪᓕᒐᒃᓴᖅ 
ᑖᒃᑯᐊ ᐱᓐᖑᐊᖃᑎᒋᑦ ᓄᓇᕗᒻᒥ ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐱᓐᖑᐊᖅᑳᕆᐊᖃᕐᒪᑕ 
ᓂᕈᐊᖅᓯᓂᐊᖅᑎᓪᓗᒋᑦ ᐱᓐᖑᐊᖅᑐᒃᓴᓂᒃ 
ᓄᓇᕗᒻᒥ, ᑲᓇᑕᐅᓪᓗ ᐊᕕᑦᑐᖅᓯᒪᓂᖏᓐᓂᑦ. ᑖᓐᓇ 
ᑐᓐᖓᕕᒻᒥᒃ ᐋᖅᑭᒃᓯᕈᑕᐅᓂᐊᕐᒪᑦ ᖃᓄᖅ  
ᓂᕈᐊᖅᓯᖃᑦᑕᕆᐊᖃᓐᓂᐊᕐᒪᖔᑕ ᑕᒪᒃᑯᐊ 
ᐊᔪᖅᑎᑕᐅᓂᐊᖅᑐᑦ ᐊᔪᓐᖏᑎᑕᐅᓂᐊᖅᑐᓪᓗ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ 
ᓈᒻᒪᓈᕐᒪᑦ ᐱᖁᔨᕗᖔᕈᑦ ᐊᖏᖅᑐᑦ ᐃᓵᓪᓕᑦ. 
ᐊᑭᕋᖅᑐᖅᑐᖃᖅᐸ? ᓇᓗᓇᐃᖅᓯᕗᖓ ᑖᓐᓇ 
ᐱᖁᔨᕗᖔᕈᑎᐅ ᑐᒡᓕᐊᓂᒃ 
ᓇᓗᓇᐃᖅᑕᐅᓯᒪᓕᖅᐳᖅ, ᑐᒡᓕᐊᓂᒃ 
ᐅᖃᓕᒫᖅᑕᐅᓯᒪᓕᖅᐳᖅ. 
 
ᑲᑎᒪᔾᔪᑎᒃᓴᖅ 13. ᐃᓱᒪᒃᓴᖅᓯᐅᕈᑎᖃᕐᓂᖅ 
ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔨᕗᖔᕈᑎᓂᒃ. ᑖᒃᑯᐊ 
ᐃᓱᒪᒃᓴᖅᓯᐅᕈᑎᖃᕐᓂᐊᕐᖓᑕ ᐱᖁᔭᒃᓴᖅ 1ᒥᒃ, ᒥᔅ 
ᐅᑦᑐᕿ ᐃᒃᓯᕙᐅᑕᕐᒦᑎᓪᓗᒍ. 
 
ᑲᔪᓯᓚᐅᓐᖏᓂᑦᑎᓐᓂ ᑕᐃᒪ 30ᒥᓂᑦᒥᒃ 
ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 15:05ᒥ ᑲᔪᓯᓪᓗᑎᓪᓗ 
15:38ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ 
 
ᐃᒃᓯᕙᐅᑕᖅ (ᐅᑦᑐᕿ)(ᑐᓵᔨᑎᒍᑦ): ᑕᐃᒪ 
ᑲᑎᒪᑐᐃᓐᓇᕆᐊᕈᓐᓇᖅᓯᒐᑦᑕ.  

ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᖅ 1 
ᐱᓕᕆᐊᕆᓂᐊᕋᑦᑎᒍ ᑖᒃᑯᐊ ᓂᕈᐊᖅᓱᕐᓂᕐᒧᑦ, 
ᑖᒃᑯᐊ ᖁᖅᓱᖅᑐᓃᑦᑐᑦ. ᐊᐱᕆᒍᒪᒐᒃᑯ ᒥᓂᔅᑕ 
ᐅᒨᓕ ᑕᐃᑯᖓ ᐊᐱᖅᓱᖅᑕᐅᕕᒻᒨᖁᓪᓗᒍ.  
 
ᖁᔭᓐᓇᒦᒃ ᒥᓂᔅᑕ ᐅᒨᓕ. ᑲᔪᓯᒋᐊᕐᓗᑎᑦ 
ᒪᑐᐃᖅᓯᔾᔪᑎᓐᓄᑦ. 
 
ᒪᓕᒐᒃᓴᖅ 01 - ᓄᓇᕗᑦ ᑕᐱᕇᑦ 

ᓂᕈᐊᖅᓯᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᕕᐊᓱᑦᑐᖓ ᓯᕗᕌᔅᓯᓐᓃᒍᓐᓇᕋᒪ 
ᐅᖃᐅᓯᖃᕐᓂᐊᖅᑎᓪᓗᑕ ᒪᓕᒐᒃᓴᖅ 1-ᒥ ᑖᒃᑯᐊ 
ᓄᓇᕗᑦ ᐱᓐᖑᐊᖅᑎᓂᒃ ᓂᕈᐊᖅᓯᖅᑎᓪᓗᒋᑦ. ᑖᓐᓇ 
ᒪᓕᒐᒃᓴᖅ ᐱᑕᖃᖅᑎᑦᑎᓂᐊᖅᑐᖅ ᐃᒪᓐᓇ 
ᐱᓐᖑᐊᖅᑎᑕᐅᒍᓐᓇᕐᓗᑎᒃ 90 ᐅᓪᓗᐃᑦ 
ᐱᓐᖑᐊᓪᓚᕆᓚᐅᖅᑎᓐᓇᒋᑦ. 
 
ᐊᖏᖃᑎᒌᓚᐅᖅᑐᑦ ᐃᒪᓐᓇ ᓂᕆᐅᓇᓐᖏᑦᑐᑦ 
ᓴᖅᑭᖅᐸᑕ ᓲᕐᓗ ᐊᓄᕆᓂᒃ. ᒥᓂᔅᑕ 
ᐃᓱᒪᓕᐅᕈᓐᓇᖅᑐᖅ ᑕᒪᒃᑯᐊ ᐱᓐᖑᐊᕐᓂᐅᔪᐃᑦ 
ᐊᑐᕐᓂᐊᕐᒪᖔᑕ 90 ᐅᓪᓗᓂᑦ.  
 
ᑖᓐᓇ ᒪᓕᒐᒃᓴᖅᑕᐅᖅ ᐱᒍᓐᓇᑎᑦᑎᓂᐊᖅᑐᖅ 
ᒥᓂᔅᑕ ᑖᒃᑯᓂᖓ ᑎᒃᑯᐊᖅᓯᒍᓐᓇᕐᓗᓂ 
ᐱᓐᖑᐊᖅᑐᒃᓴᓂᒃ.  
 
ᑕᒪᓐᓇ ᐱᓐᖑᐊᕐᓂᖅ ᐊᖓᔪᖅᑳᖃᕆᐊᖃᕐᒪᑕ 
ᐊᖏᕈᑕᐅᓗᑎᓪᓗ ᑖᒃᑯᓄᖓ ᐊᔭᐅᖅᑎᐅᔪᓄᑦ, 
ᐃᑲᔪᖅᑎᐅᔪᓄᑦ. ᑕᒪᓐᓇ ᐋᖅᑭᒃᓯᒍᑕᐅᓂᐊᖅᑐᖅ 
ᐃᒪᓐᓇ ᐃᓚᐃᓐᓈᖃᑦᑕᖁᓇᒋᑦ ᐱᓐᖑᐊᖅᑎᐅᔪᑦ. 
ᑖᒃᑯᐊ ᑐᒡᓕᐊ ᐊᖓᔪᖅᑳᖑᓂᐊᖅᑐᐃᑦ ᑕᕝᕗᖓ 
ᐊᖏᖃᑎᒌᒍᓐᓃᖅᐸᑕ.  
 
ᐊᕝᕙᖏᑦ ᑖᒃᑯᐊ ᐱᓐᖑᐊᕆᐊᖅᑐᖅᓯᒪᔫᔪᑦ, 
ᐊᕝᕙᓪᓗᐊᖏᓂᓛᒃ ᐊᔾᔨᒌᓐᖏᑦᑐᓃᓐᖔᖃᑦᑕᕐᒪᑕ 
ᓄᓇᓕᓐᓂ ᐅᖃᐅᓯᕆᓚᐅᖅᑐᒍ ᑕᒪᒃᑯᐊ 
ᐊᓯᐊᒎᕈᑕᐅᒍᓐᓇᖅᑐᑦ. 

ᒥᓂᔅᑕᐃᑦ ᐃᓱᒪᓕᐅᕈᑎᖃᓚᐅᖅᑐᑦ ᓄᓇᕗᒻᒦᒋᐊᓖᑦ 
6-ᓄᑦ ᑕᖅᑭᓄᑦ ᐃᑲᔪᖅᓱᖅᑕᐅᓚᐅᖅᑎᓐᓇᒍ, 
ᑭᓯᐊᓂ ᐃᓄᒃ ᓱᓕ ᐊᔪᓐᖏᑎᑕᐅᓂᐊᖅᑐᖅ ᑖᓐᓇ 
ᓄᓇᕗᒻᒥᐅᖑᓐᖏᑦᑐᖅ 
ᐃᓕᓐᓂᐊᕆᐊᖅᓯᒪᑉᐸᓪᓘᓐᓃᑦ. 
 
ᐃᑲᔪᖅᓱᖁᓪᓗᒋᑦ ᐊᕐᓇᐅᓂᖏᑦ ᐊᖑᑕᐅᓂᖏᓪᓗ 
ᑖᒃᑯᐊ ᐊᔾᔨᒌᑎᑕᐅᓂᐊᖅᑐᑦ ᐊᕐᓇᐃᑦ ᐊᖑᑏᓪᓗ.  
ᓈᒻᒪᓐᖏᓗᐊᖅᐸᑕ, ᐊᒥᓲᓐᖏᓗᐊᖅᐸᑕ ᐊᕐᓇᐃᑦ 
ᑖᒃᑯᐊ ᐱᓐᖑᐊᖅᑏᑦ ᓂᕈᐊᖅᓯᒍᓐᓇᖅᑐᑦ ᐊᖑᑎᓂᒃ. 
 
ᐱᓐᖑᐊᖅᑎᓄᑦ ᐃᑲᔪᖅᑐᐃᔨᐅᔪᖅ ᐃᓱᒪᖅᓱᕐᓗᓂ 
ᒥᓂᔅᑕ ᐃᓚᐅᓐᖏᑎᑦᑎᒍᓐᓇᖅᑐᖅ ᑖᒃᑯᓄᖓ 
ᓄᓇᕗᒻᒥ ᐱᓐᖑᐊᖅᑐᓄᑦ ᐅᕝᕙᓘᓐᓃᑦ ᑖᒃᑯᓄᖓ 
ᐊᑲᐅᓐᖏᓕᐅᕈᑕᐅᔪᓄᑦ. ᑭᓇᑐᐃᓐᓇᖅ ᐱᓂᕐᓗᑦᑐᖅ 
ᐃᓂᖅᑎᖅᑕᐅᓐᖏᑦᑑᔾᔮᓐᖏᓚᖅ ᑭᓯᐊᓂ ᑭᓱᓕᒫᑦ 
ᓴᖅᑭᑎᑦᑎᒋᐊᓖᑦ ᖃᓄᐃᕐᓂᕐᒥᓂᒃ. 
 
ᐃᓱᓕᔾᔪᑎᒋᓗᒍ, ᐅᓇ ᒪᓕᒐᒃᓴᖅ ᐊᑐᓕᕐᓂᐊᖅᐳᖅ 
ᐊᖏᖅᑕᐅᒍᓂ ᑲᒥᓴᓇᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᐃᓪᕈᖅ. 
ᐃᑲᔪᖅᑎᒃᓴᓐᓃᑦ ᖃᐃᖁᔨᕖᑦ ᑕᕝᕗᖓ 
ᐊᐱᖅᓱᖅᑕᐅᕕᒻᒧᑦ?  
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐆᒫᓕ. 
ᐃᖅᓱᖅᑏ, ᐃᓯᖅᑎᓚᐅᒃᑭᑦ. 
 
ᒥᓂᔅᑕ ᐆᒫᓕ ᑖᒃᑯᐊ ᓇᓗᓇᐃᑲᐃᓐᓇᒃᑭᒃ 
ᐃᑲᔪᖅᑏᒃᑭᒃ.  
 

ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐅᑯᐊ ᐋᓕᒃᔅ ᐊᒻᒪᓗ ᑖᒪᔅ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐆᒫᓕ. ᑕᐃᒪ 
ᐅᖃᐅᓯᒃᓴᖅᑕᖃᖅᐹ ᑖᓐᓇ ᐱᔾᔪᑎᒋᓪᓗᒍ 
ᒪᓕᒐᒃᓴᖅ 1?  
 
ᑯᒪᒃᓯᐅᑎᒃᓴᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᒪᒃᓯᐅᑎᒃᓴᖅ, 
ᑲᔪᓯᓗᑎᑦ. 
 
ᑯᒪᒃᓯᐅᑎᒃᓴᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᑐᐃᓐᓇᐃᑦ 
ᕿᒥᕐᕈᓯᒪᒻᒪᑕ ᒪᓕᒐᒃᓴᒧᑦ, ᒪᓕᒐᒃᓴᖅ 1-ᒥᒃ 
ᐃᑲᔪᖅᓱᖅᑕᕗᑦ ᑭᓯᐊᓂ ᐃᓱᒫᓘᑎᖃᕋᑦᑕ 
ᐃᓚᖏᓐᓂᑦ ᑖᒃᓱᒪ.  
 
ᑖᒃᑯᐊ ᐃᓱᒫᓘᑎᖃᕐᕕᒋᓚᐅᖅᑕᕗᑦ ᑖᒃᑯᐊ 
ᐱᓐᖑᐊᖅᑐᑦ ᐊᖏᔪᙵᖅᑳᖓᑕ 
ᓂᕈᐊᖅᑕᐅᓂᖓᓂᒃ. ᑲᑎᒪᔩᑦ ᐃᓱᒪᓚᐅᖅᐳᑦ 
ᑕᐱᕇᑦ ᐅᖃᕈᓐᓇᕐᕕᖃᕆᐊᖃᒻᒪᑕ ᑭᓇ 
ᐊᖓᔪᖅᑳᖑᓂᐊᕐᒪᖔᖅ ᐊᒻᒪᓗ 
ᖃᐅᔨᒪᖃᑦᑕᐅᑎᒻᒪᑕ. ᑭᓯᐊᓂᓕ ᑲᒪᔨ 
ᓇᓗᒐᔭᓐᖏᒻᒪᑦ ᑭᓇ ᐊᖓᔪᖅᑳᑦᑎᐊᕙᐅᒐᔭᕐᒪᖔᖅ. 
ᑕᐃᒪ ᐋᖅᑭᒃᓯᒋᐊᖁᔨᓂᐊᕋᑦᑕ ᑖᔅᓱᒪ 
ᑎᑎᕋᖅᓯᒪᓂᐊᓂ ᓈᒻᒪᒃᓯᑉᐸᑦ ᓈᒧᓐᓇ 
ᐱᔾᔪᑎᒋᓪᓗᒍ ᓂᕈᐊᖅᓯᖃᑦᑕᕐᓂᖅ 
ᐱᓐᖑᐊᖅᑐᒃᓴᓂᒃ. 
 
ᑖᒃᑯᐊ ᓂᕈᐊᖅᑕᐅᑉᐸᑕ ᐊᕝᕙᖏᑦᑕ 
ᑕᕝᕙᓐᖓᔅᓴᐃᓐᓈᕈᓐᓇᖅᑐᑦ ᓄᓇᓕᓐᓂᑦ. ᑭᓯᐊᓂ 
ᑕᒪᒃᑯᐊ ᒥᑭᓂᖅᓴᐃᑦ ᒪᕐᕉᓪᓗ, ᐱᖓᓱᓪᓗ 
ᐊᒡᒍᖅᑕᐅᒋᐊᖃᕋᔭᖅᑐᑦ. ᓲᕐᓗ ᕚᑦᒪᓐᑕᓐ, ᑰᓕᖕ, 
ᑎᓂᔅ ᑕᒪᒃᑯᐊ ᐱᓐᖑᐊᕈᓘᔭᖅᑐᑦ.  
 
ᑕᒪᓐᓇ ᐊᑦᑐᐃᒐᔭᕐᒪᑦ ᐱᒍᓐᓇᕐᓂᖓᓂ 
ᐱᓕᕆᖃᑎᒌᒍᓐᓇᕐᓂᖏᓐᓂᑦ ᑖᒃᑯᐊ ᒪᓕᒐᐃᑦ 
ᐃᒪᓐᓇ ᐊᔪᖅᑎᑦᑎᓗᐊᕐᒪᑕ ᑕᐃᒪᐃᒻᒪᑦ 
ᐋᖅᑭᒋᐊᖁᔨᓂᐊᖅᑐᒍᑦ ᑕᕝᕙᓂ  

ᑖᒃᑯᐊ ᐊᒥᓱᐃᑦ ᑭᓯᐊᓂ 8 ᐅᖓᑖᓂᓐ 
ᐱᓐᖑᐊᖅᑏᑦ, ᑖᒃᑯᐊ ᐊᕝᕙᓪᓗᐊᖏᑦ 
ᑕᕝᕙᖓᔅᓴᐃᓐᓇᖅ ᓄᓇᓕᓐᓃᖃᑦᑕᔾᔮᓐᖏᓚᑦ. 
 
ᑕᒪᓐᓇ ᓂᕈᐊᖅᓯᕐᓂᖅ ᐋᖅᑭᑦᑕᐅᓚᐅᖅᑐᖅ ᐊᑭᖏᑦ 
ᐱᔾᔪᑎᒋᓪᓗᒋᑦ ᐊᑕᐅᓯᖅ ᐅᖃᐅᓯᐅᓚᐅᕐᒥᔪᖅ 
ᐱᓐᖑᐊᖅᑎᐅᔪᖅ ᓂᕈᐊᖅᑕᐅᓐᖏᑉᐸᑦ ᓄᓇᕗᒻᒧᑦ 
ᑕᐃᒪ ᓂᕆᔾᔪᑎᖏᑦ ᐃᖏᕐᕋᔾᔪᑎᖏᓪᓗ 
ᐊᑭᓕᖅᑕᐅᒐᔭᓐᖏᑦᑐᑦ. ᐃᓚᖏᑦ ᐱᓐᖑᐊᖅᑏᑦ 
ᐱᓐᖑᐊᖅᑎᑦᑎᐊᕙᐅᒻᒪᑕ ᓇᒻᒥᓂᖅ. 
ᑖᒃᑯᐊ ᑮᓇᐅᔭᑭᔅᓴᕐᓂᖅ 
ᐃᓱᒪᓕᐅᕈᑕᐅᒋᐊᖃᓐᖏᑦᑑᒐᓗᐊᖅ ᑭᓇᒃᑯᑦ 
ᐃᓚᐅᒋᐊᖃᕐᒪᑕ. ᑕᐃᒪᐃᒻᒪᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑖᒃᓱᒥᖓ 
ᐋᖅᑭᒋᐊᕈᑎᒃᓴᒥᑦ ᐋᖅᑭᒃᓯᓂᐊᖅᑐᑦ. 
 
ᑕᐃᒪᑦᑕᐅᖅ ᑖᒃᑯᐊ ᓈᒻᒪᖏᓗᐊᖃᑦᑕᕐᒪᑕ 
ᒪᓕᒐᓕᐅᖅᑏᑦ ᐃᓕᓴᖅᓯᓯᒪᒻᒪᑕ ᐃᓚᖏᑦ 
ᐊᔾᔨᒌᖏᑎᑕᐅᓗᐊᖃᑦᑕᕐᒪᑕ ᐊᕐᓇᐃᑦ ᐊᖑᑏᓪᓗ, 
ᑕᒪᓐᓇ ᐋᖅᑭᒋᐊᕆᐊᖃᓂᐊᖅᑐᖅ ᓯᕗᓂᔅᓴᒥ.  
 
ᒪᓕᒐᓕᐅᖅᑎᑦ ᐃᓱᒫᓘᑎᖃᓚᐅᕐᒪᑕ ᐃᓚᖏᓐᓂᒃ 
ᐊᑭᓕᐅᑕᐅᖃᑦᑕᖅᑐᓂᒃ ᐃᓚᐅᑎᑕᐅᖏᒃᑳᖓᒥᒃ 
ᐱᓐᖑᐊᖅᑎᓄᑦ. ᑖᑦᓱᒪ ᐊᑖᒍᑦ ᒪᓕᒐᒃᓴᐅᑉ ᒥᓂᔅᑕ 
ᐱᔪᓐᓇᐅᑎᖃᑦᓯᐊᖅᑐᖅ ᐃᓱᒪᓕᐅᕈᑎᖃᕈᓐᓇᕐᓗᓂ 
ᑭᓱᓂᒃ ᑕᒪᒃᑯᐊ ᐱᓂᕐᓗᑦᑐᑦ 
ᐊᑭᓖᑎᑕᐅᒋᐊᖃᕐᒪᖔᑕ ᐊᒻᒪᓗ ᒪᓕᒐᓕᐅᖅᑎᑦ 
ᐃᓱᒪᓚᐅᕐᒪᑕ ᑖᒃᑯᐊ ᑲᑎᒪᔨᕋᓛᑦ 
ᑭᒡᒐᑐᖅᑎᖃᕆᐊᖃᕐᓂᖏᓐᓂᒃ ᐊᑐᓂ ᓄᓇᓕᓐᓂ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᓱᓕ 
ᐅᖃᐅᓯᒃᓴᖃᖅᑐᖃᖅᐸ ᒪᓕᒐᒃᓴᖅ 1-ᒧᑦ? ᒥᔅ 
ᓇᐃᓪᕈᖅ. 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᑖᒃᑯᐊ ᑮᓇᐅᔭᑭᒃᓴᓂᕐᒥᒃ ᐊᕐᓇᐃᑦ 
ᐊᒥᓲᓐᖏᓗᐊᖅᐸᑕ. ᐄ, ᑖᒃᑯᐊ ᒪᐃᔭ  

ᓂᕈᐊᖅᓯᒍᓐᓇᕐᓗᑎᒃ, ᑖᒃᑯᐊ ᐊᕐᓇᐃᑦ ᐊᖑᑏᓪᓗ.  
 
ᐃᒻᒥᒃᑯᑦ ᐊᓐᓄᕌᓄᑦ ᐊᓯᔾᔩᕕᑕᖃᖅᐸᑕ 
ᐱᐅᓂᖅᓴᐅᒐᔭᖅᑐᖅ ᐊᑲᐅᓐᖏᓗᐊᖃᑦᑕᕐᒪᑦ 
ᑲᑎᒪᑎᓪᓗᒋᑦ ᐊᑕᐅᓯᐅᖏᑦᑐᒥᒃ 
ᐊᓐᓄᕌᖅᑐᕐᕕᖃᖅᐸᑦ ᐊᕐᓇᒃᑯᕕᒻᒧᑦ. ᐊᕐᓇᒃᑯᕖᓪᓗ 
ᐊᖑᑏᓪᓗ ᐊᕕᑦᑎᑕᐅᓯᒪᒋᐊᖃᖅᑑᒐᓗᐊᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓪᓕᐊᑐᐃᓐᓇᖅ 
ᒪᓕᒐᓕᐅᖅᑏᑦ ᐅᖃᐅᓯᒃᓴᖃᖅᐹᑦ? 
ᐊᑎᖁᑎᖃᕈᓐᓃᕋᒪ ᑖᒃᑯᓂᖓ ᐅᖃᕈᒪᔪᓂ. 
ᑕᐃᒪᐃᒻᒪᑦ ᑖᒃᑯᐊ ᕿᒥᕐᕈᓂᐊᓕᖅᑕᕗᑦ ᒪᓕᒐᒃᓴᐃᑦ 
ᓂᑭᑦᑕᖅᓗᒋᑦ ᑖᒃᑯᐊ ᑕᕝᕙ ᖁᖅᓱᖅᑕᐃᑦ ᐱᓯᒪᔭᓯ, 
ᒪᑉᐱᒐᖓᓄ 2-ᒨᕐᓗᓯ. ᑖᒃᑯᐊ 
ᐅᖃᐅᓯᖃᖅᐸᓪᓕᐊᑎᓪᓗᖓ ᐊᐱᖅᑯᑎᒃᓴᖃᕌᖓᔅᓯ 
ᐃᓵᖃᑦᑕᓂᐊᖅᑯᓯ. ᒪᓕᒐᒃᓴᖅ 1, ᑖᒃᑯᐊ ᓄᓇᕗᒥ 
ᓂᕈᐊᖅᓯᒪᑦᑕᓂᐊᖅᑐᑦ ᐃᓚᖓ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 
ᐊᖏᖅᐱᓯᐅᒃ? ᒥᔅ ᐊᑉᐸᖃᖅ 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 001 - 4(1): 

ᑕᐅᖅᓯᖅᑕᐅᓂᖏᑦ ᐃᓚᖏᑦ 5(3) ᐊᒻᒪ (4) 
ᒪᓕᒐᒃᓴᖅ 1-ᒥ - ᓄᓇᕗᑦ ᑕᐱᕇᑦ 
ᓂᕈᐊᖅᓯᓂᕐᒧᑦ ᒪᓕᒐᖅ (ᐊᑉᐸᖃᖅ) 

 
ᐊᑉᐸᖃᖅ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᑖᓐᓇ 
ᑎᑎᕋᖅᓯᒪᔪᖅ 5(3) ᐊᒻᒪ 5(4) ᑕᕝᕙᓂ ᒪᓕᒐᒃᓴᒥ 
ᐲᖅᑕᐅᖁᓪᓗᒋᑦ ᐅᑯᓂᖓ ᐃᓇᖏᕐᓗᒋᑦ. ᑳᑉᑎᓐ 
ᑖᒃᑯᐊ, ᑳᑉᑎᓐᖃᕆᐊᖃᕐᒪᑕ ᓂᕈᐊᖅᓯᓂᐊᖅᑎᓪᓗᒋᑦ 
ᐃᑲᔪᖅᑎᐅᓂᐊᖅᑐᓂᑦ ᑖᒃᑯᓂᖓ ᐱᓐᖑᐊᖅᑎᓄᑦ. 
ᑖᒃᑯᓇᓐᖓᑦ ᓂᕈᐊᕋᒃᓴᓂᑦ ᓂᕈᐊᖅᑕᐅᓗᑎᑦ 
ᑳᑉᑎᓐᖑᓂᐊᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓚᐅᖏᓂᑦᑎᓐᓂ 
ᑖᑦᓱᒥ ᐊᐃᕙᐅᑕᐅᓂᖓᓂᒃ ᐱᖁᔨᕗᖔᕈᑦ, 
ᐅᖃᐅᓯᒃᓴᖃᕋᒪ ᐊᑐᕆᐊᖃᖅᑕᑎᓐᓂᑦ. 
ᒪᓕᒐᓕᐅᖅᑎᑦ ᐱᔪᓐᓇᐅᑎᖃᕐᒪᑕ ᐊᑕᐅᓯᐊᕐᓗᓂ 
ᓂᓪᓕᐅᑎᖃᕈᓐᓇᕐᓗᓂ ᒪᓕᒐᒃᓴᒧᑦ ᐊᒻᒪᓗ 
ᐱᒋᐊᖅᑎᑦᑎᔪᖅ ᐅᖃᓕᒪᖅᑳᓂᐊᕐᓗᓂ ᐊᒻᒪᓗ 
ᑖᓐᓇ ᓯᕗᓪᓕᖅ ᑭᖑᓪᓕᖅᐹᖑᓂᐊᕆᓪᓗᓂ 
ᐱᒋᐊᖅᑎᑦᑎᓯᒪᔪᖅ. ᐱᖁᔨᕗᖔᕈᒻᒧᑦ  
ᐅᖃᐅᓯᔅᓴᖃᖅᑐᖃᖅᐹ? ᐱᖁᔨᕗᖔᕈᒻᒧᑦ ᒥᔅ 
ᐊᑉᐸᖃᖅ. 
 
ᐊᑉᐸᖃᖅ (ᑐᓵᔨᑎᒍᑦ): ᐋᖅᑭᒋᐊᖁᔨᒐᑦᑕ 
ᑎᑎᕋᖅᓯᒪᓂᖓ ᑖᓐᓇ ᐃᓱᒫᓘᑎᖃᓚᐅᕋᑦᑕ ᑖᒃᑯᐊ 
ᓂᕈᐊᖅᓯᖅᑕᐅᖃᑦᑕᕐᓂᖏᑦ ᑳᑉᑎᓐᖑᔪᑦ. ᑖᒃᑯᐊ 
ᐱᓐᖑᐊᖅᑏᑦ ᓂᓪᓕᕐᕕᖃᕆᐊᓕᐅᒐᓗᐊᑦ ᑖᓐᓇ 
ᑐᑭᒧᐊᖅᑎᑦᑎᔨᖓ ᖃᐅᔨᒪᓂᖃᕐᒪᑦ ᑭᓇ 
ᓯᕗᓕᖅᑎᑦᑎᐊᕙᐅᒍᓐᓇᕋᔭᕐᒪᖔᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ 
ᐅᖃᐅᓯᒃᓴᑦ. ᒥᓂᔅᑕ ᐆᓕᐊᑦ. 
 
ᐊᖓᔪᖅᑳᖅ ᒋᓕᓐ ᐆᓕᐊᑦ (ᑐᓵᔨᑎᒍᑦ): 
ᐅᖃᕈᒪᑐᐃᓐᓇᖅᑐᖓ ᐃᑲᔪᖅᓱᕋᒪ ᑖᑦᓱᒥᖓ 
ᐱᖁᔨᕗᖔᕈᒻᒥᒃ ᐊᓯᔾᔩᒍᑕᐅᒍᓐᓇᓂᐊᖅᑰᕐᒪᑦ 
ᑖᒃᑯᓂᖓ ᐱᓐᖑᐊᖅᑎᓂᑦ ᓂᕈᐊᖅᓯᖅᑐᖃᖅᑎᓪᓗᒍ. 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᑦ 
ᐱᖁᔨᕗᖔᕈᒻᒧᑦ ᓂᓪᓕᕈᒪᔪᖃᖅᑲ? ᒥᔅ ᑎᒥᓛᖅ. 
 
ᓯᕗᓕᖅᑎ ᐅᑲᓕᖅ ᑎᒥᓛᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᖁᕕᐊᒋᔭᕋᑦᑕᐅᖅ. 
ᖁᔭᓐᓇᒦᒃ ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ):ᑭᓇᓗ? ᐱᖁᔨᕗᖔᕈᒻᒧᑦ. 
ᒥᓂᔅᑕ ᐅᒨᓕ. 
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ. ᐄ, ᑕᐃᓐᓇ 
ᑕᐃᒫᒃ ᐱᐅᑦᑎᐊᖂᖅᑐᖅ ᑕᐃᒫᒃ ᑐᑭᓕᐅᕆᔨᑦ 
ᐱᔪᓐᓇᕐᓂᖃᕐᓂᖅᓴᐅᓂᐊᕐᒪᑕ ᐊᒻᒪᓗ 
ᐃᓚᐅᑎᑦᓯᓗᑎᒃ ᐱᓐᖑᐊᖅᑎᓪᓚᕆᓐᓂᒃ. ᖁᔭᓐᓇᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃ, ᑐᓴᖅᑎᑦᑎᒍᒪᒐ 
ᑲᑎᒪᔨᐅᔪᓂᑦ ᐊᑎᖁᑎᖃᕈᓐᓃᕋᒪ ᑖᓐᓇ 
ᐱᒋᐊᖅᑎᑦᑎᔪᖅ ᐅᖃᐅᓯᒃᓴᖃᖅᐸ ᑭᖑᓪᓕᖅᐹᒥᒃ? 
ᑕᒪᓐᓇ ᐊᐃᕙᐅᑎᖃᕐᓂᖅ ᒪᑐᕗᖅ. 
ᓂᕈᐊᕈᑎᖃᕐᓂᐊᓕᕋᑦᑕ ᐱᖁᔨᕗᖔᕈᒻᒥᒃ. ᑕᐃᒃᑯᐊ  
ᐊᖏᖅᑐᓕᒫᑦ ᐃᓵᓪᓗᓯ. ᐊᑭᕋᑐᖅᑐᑦ ᐃᓵᓪᓗᓯ? 
ᓂᕈᐊᖏᑦᑐᑦ ᐃᓵᓪᓗᓯ. ᑖᓐᓇ ᐱᖁᔨᕗᖔᕈᑦ 
ᑲᔪᓯᔪᖅ. 
 
ᐃᓚᖓ 5, ᐋᖅᑭᒋᐊᖅᓯᒪᓗᓂ. ᐊᖏᖅᐱᓯᐅᒃ? ᒥᔅ 
ᐱᑦᓯᐅᓛᖅ. 
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 002 - 4(1): 

ᐋᖅᑭᒋᐊᖅᑕᐅᓂᖓ ᐃᓚᖓ 5(6) 
ᒪᓕᒐᒃᓴᖅ 1-ᒥ - ᓄᓇᕗᑦ ᑕᐱᕇᑦ 
ᓂᕈᐊᖅᓯᓂᕐᒧᑦ ᒪᓕᒐᖅ (ᐱᑦᓯᐅᓛᖅ) 

 
ᐱᑦᓯᐅᓛᖅ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᓂ 5(6) ᑖᒻᓇ 
ᐋᖅᑭᒋᐊᖅᑕᐅᖁᓪᓗᒍ ᐅᓇ ᐃᓕᖔᕐᓗᒍ ᐊᑕᐅᓯᖅ 
ᐅᖓᑖᓄᓪᓘᓐᓃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᐃᑦ 
ᐱᖁᔨᕗᖔᕈᒻᒧᑦ. ᐅᖃᐅᓯᒃᓴᖃᖅᑐᖃᒃᑲᓂᖅᐹ. 
ᒥᓂᔅᑕ ᐱᑦᓯᐅᓛᖅ. 

ᐱᑦᓯᐅᓛᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐋᖅᑭᒋᐊᖅᓯᒍᒪᒐᑦᑕ ᑖᒃᑯᐊ ᑮᓇᐅᔭᑭᒃᓴᕐᓂᖅ 
ᐃᓱᒪᓕᐅᕈᑕᐅᒋᖃᖏᒻᒪᑦ ᑭᓇ 
ᐃᓚᐅᒍᓐᓇᕐᓂᖓᓂᒃ. ᐃᓚᖏᑦ ᐱᓐᖑᐊᑦᑎᐊᖅᓯᒃᑳᑦ 
ᑖᒃᑯᓄᖓ ᐊᑭᓖᒍᓐᓇᖏᑉᐸᑕ ᑕᐃᒫᒃ 
ᐃᓚᐅᒍᓐᓇᖅᑎᑕᐅᒋᐊᖃᕋᓗᐊᕐᖓᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐅᖃᐅᓯᒃᓴᖃᖅᑐᑲᖅᑲᓂᖅᐹ ᐱᖁᔨᕗᖔᕈᒻᒧᑦ? 
ᑖᓐᓇ ᐱᖁᔨᕗᖔᕈᑦ ᓈᒻᒪᓈᖅᓯᒪᒻᒪᑦ 
ᐊᑎᖁᑎᖃᒃᑲᓐᓂᕈᓐᓃᕋᒪ ᐅᖃᕈᒪᔪᓂᑦ. 
ᐊᖏᖅᑐᓕᒫᑦ? ᒥᔅ ᐱᑦᓯᐅᓛᖅ.  
 
ᐱᑦᓯᐅᓛᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑕᐃᒪ ᐋᖅᑭᒋᐊᕆᔪᒪᔪᒍᑦ  
ᑖᓐᓇ ᒪᓕᒐᒃᓴᖅ ᑖᒃᑯᐊ ᐊᕝᕙᖏᑦ ᓂᕈᐊᖅᑕᐅᔪᑦ 
ᐱᓐᖑᐊᕆᐊᖅᑐᖅᑐᑦ ᑕᕝᕙᖓᔅᓴᐃᓐᓈᕈᓐᓇᖏᒻᒪᑕ 
ᓄᓇᓕᓐᓂ. ᑖᒃᑯᐊ ᐱᖓᓱᐃᑦ 
ᓂᕈᐊᖅᑕᐅᒋᐊᖃᕋᔭᕐᒪᑕ ᑕᐃᒪ ᑰᓕᑦᑎᓪᓗᒋᑦ, 
ᕚᑦᒪᓐᑕᓐ, ᑎᓂᔅᓗ ᑖᒃᑯᐊ ᐱᓐᖑᐊᖃᑎᒌᒋᐊᖃᖅᑐᑦ 
ᐊᕕᑦᑐᖅᑕᐅᒋᐊᖃᕋᔭᖅᑐᑎᒃ.  
 
ᑖᓐᓇ ᒪᓕᒐᐅᔪᖅ ᒫᓐᓇ ᐊᔪᕐᓇᓗᐊᕐᒪᓪᓕ ᒫᓐᓇ 
ᐊᔪᕐᓇᓗᐊᕐᒪᑦ ᑕᐃᒪ ᐋᖅᑭᒋᐊᕆᒍᒪᔪᒍᑦ ᑖᒃᑯᐊ 8 
ᐅᖓᑖᓃᓪᓗᒋᑦ ᐊᕝᕙᖏᓪᓗ ᐱᓐᖑᐊᕐᑏᑦ 
ᑕᕝᕙᖓᔅᓴᐃᓐᓈᖏᓪᓗᑎᒃ ᓄᓇᓕᐅᔪᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓖ ᑕᕝᕗᖓ 
ᐅᖃᐅᓯᔅᓴᖃᖅᑐᖃᖅᐹ ᐱᖁᔨᕗᖔᕈᒻᒧᑦ? ᒥᓂᔅᑕ 
ᐱᓚᐃᑦ. 
 
ᐊᖓᔪᖅᑳᖅ ᓯᕚᓐ ᐸᓚᐃᑦ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐊᖏᖃᑎᒋᑦᑎᐊᕋᒃᑯ  

ᑖᓐᓇ ᑎᑎᕋᖅᓯᒪᓂᐊ. ᐄ, ᑖᓐᓇ ᐊᖏᖅᑕᐅᑉᐸᑦ 
ᖃᓄᐃᒋᓐᖏᑦᑎᐊᖅᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐅᖃᐅᓯᒃᓴᖃᖅᑐᖃᒃᑲᓐᓂᖅᐹ ᑕᕝᕗᖓ 
ᐱᖁᔨᕗᖔᕈᑎᓕᐊᒧᑦ? ᐊᑎᖁᑎᖃᕈᓐᓃᕋᒪ 
ᐅᖃᕈᒪᔪᓂᑦ. ᐊᖏᖅᑐᓕᒫᑦ ᐃᓵᓪᓗᓯ. ᐊᑭᕋᖅᑐᖅᑐᑦ 
ᐃᓵᓪᓗᓯ. ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇ 
ᐋᖅᑭᒋᐊᖅᑕᐅᓯᒪᓕᖅᐳᑦ. ᑎᑎᕋᖅᓯᒪᔪᓂ 5 
ᐋᖅᑭᒋᐊᖅᑕᐅᕗᖅ. 
 
ᑎᑎᕋᖅᓯᒪᔪᓂ 5 ᐋᖅᑭᒋᐊᖅᑕᐅᓂᖓ. 
ᐊᖏᕈᑎᒋᕕᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑎᑎᕋᖅᓯᒪᔪᓂ 6. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑎᑎᕋᖅᓯᒪᔪᓂ 7. ᐊᖏᖅᐱᓯᐅᒃ? ᒥᔅ ᐊᕐᓇᒃᑲᖅ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 003 - 4(1): 

ᐋᖅᑭᒋᐊᖅᑕᐅᓂᖓ ᐃᓚᖓ 7(1) 
ᒪᓕᒐᒃᓴᖅ 1-ᒥ - ᓄᓇᕗᑦ ᑕᐱᕇᑦ 
ᓂᕈᐊᖅᓯᓂᕐᒧᑦ ᒪᓕᒐᖅ (ᐊᕐᓇᒃᑲᖅ) 

 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐱᒋᐊᖅᑎᑦᑎᕗᖓ ᑖᓐᓇ ᐱᖁᔨᕗᖔᕈᑦ ᓈᓴᐃᑎᓕᒃ 
7(1) ᐋᖅᑭᖔᕐᓗᒍ ᑖᓐᓇ 7(1): 
 

(2) ᑐᑭᒧᐊᖅᑎᑦᑎᔨ ᑐᒃᓯᕋᖅᐸᑦ 
ᐱᓐᖑᐊᕆᐊᖅᑐᖁᔨᓪᓗᓂ ᐱᓐᖑᐊᓚᐅᖅᑎᓐᓇᒋᑦ 
ᓄᓇᕗᑦ ᒐᕙᒪᖏᑦ ᐊᑭᓖᓂᐊᖅᐳᑦ ᑖᒃᓱᒪ 
ᐱᓐᖑᐊᖅᑎᐅᑉ ᐃᓚᐅᓂᖓᓄᑦ, 
ᐃᖏᕐᕋᔾᔪᑎᖏᓐᓄᑦ.  
 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᓈᕐᒪᑦ. 
ᐅᖃᐅᓯᔅᓴᖃᖅᑐᖃᒃᑲᓐᓂᖅᐹ? ᒥᓂᔅᑕ ᐅᒨᓕ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᒃᓯᕋᖅᑐᒍᑦ ᐋᖅᑭᒋᐊᖁᔨᓪᓗᑕ ᑎᑎᕋᖅᓯᒪᓂᖓ 

ᑖᒃᑯᐊ ᑮᓇᐅᔭᑭᒃᓴᕐᓂᖅ 
ᐃᓱᒪᓕᐅᕈᑕᐅᒋᐊᖃᓐᖏᒃᑲᓗᐊᕐᒪᑦ ᑭᓇᒃᑯᑦ 
ᐆᑦᑐᕈᓐᓇᕐᒪᖔᑕ. ᐃᓚᖏᑦ ᐱᓐᖑᐊᖅᑎᑦᑎᐊᕙᐃᑦ 
ᑖᒃᑯᐊ ᐱᓐᖑᐊᖅᑎᑕᐅᒋᐊᖃᕐᒪᑕ ᐃᒪᓐᓇ 
ᐊᑭᓖᒍᓐᓇᖏᑉᐸᑦ ᐃᓚᐅᓐᖏᑎᑕᐅᖃᑦᑕᖏᓪᓗᑎᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 
ᐊᕐᓇᒃᑲᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᒃᑲᓐᓃᑦ. ᒥᔅ 
ᓇᐃᓪᕈᖅ. 
 
ᓇᐃᓪᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᒪᓐᓇ ᐱᐅᑦᑎᐊᖅᑰᖅᑐᖅ ᐊᒥᓱᐃᑦ 
ᑮᓇᐅᔭᖃᐃᓐᓇᖃᑦᑕᖏᒻᒪᑕ. ᐄ, ᑕᐃᒪ 
ᐱᐅᓂᖅᓴᓂᒃ ᐱᓐᖑᐊᖅᑎᖃᕈᓐᓇᕐᓂᐊᕋᑦᑕ 
ᑕᐃᒪᐃᑎᓪᓗᒍ ᑮᓇᐅᔭᑭᒃᓴᖏᓪᓗᓂ ᑕᒪᓐᓇ 
ᓈᒻᒪᒋᑦᑎᐊᖅᑕᕋ, ᐃᑲᔪᖅᓱᖅᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ 
ᐅᖃᐅᓯᒃᓴᖃᖅᑐᖃᖅᐹ? ᒥᓂᔅᑕ ᐅᒨᓕ. 
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐄ, ᑕᒪᓐᓇ ᖃᓄᐃᓐᖏᒻᒪᑦ 
ᑐᒃᓯᕋᐅᑕᐅᔪᖅ. ᑖᒃᑯᐊ ᒥᓂᔅᑕᐃᑦ 
ᐅᖃᓕᒪᖃᑎᒌᓚᐅᕐᒪᑕ ᑖᓐᓇ ᐊᑭᑐᓗᐊᕋᔭᕐᓂᖓᓂ 
ᓲᕐᓗ ᐱᓐᖑᐊᕆᐊᖅᑐᑲᐃᓐᓇᖃᑕᐅᔪᑦ 
ᐊᑭᓕᖅᑕᐅᒐᔭᕐᓂᖅᐸᑕ, 
 
ᑖᓐᓇ ᓇᓪᓕᐊ ᐱᓐᖑᐊᖅᑎ ᑮᓇᐅᔭᑭᒃᓴᖅᐸᑦ ᑖᒃᑯᐊ 
ᑲᒪᔨᖏᑦ ᐃᑲᔪᖅᓱᐃᒍᓐᓇᖅᑐᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦ ᑕᐃᒃᑯᓄᖓ ᐃᑲᔪᖅᓱᐃᓂᐊᕐᓗᑎᒃ, 
ᑭᓯᐊᓂ ᑕᐃᒃᑯᐊ ᓂᕈᐊᖅᑕᐅᔪᑦ 
ᐱᓐᖑᐊᕐᓂᐊᖅᑐᓄᑦ ᑕᐃᒫᒃ ᐊᔪᓐᖏᓐᓂᖏᑦ 
ᒪᓕᓪᓗᒋᑦ.  
 
ᑕᐃᒃᑯᐊᓕ ᐆᑦᑐᕋᓱᐊᖅᑐᑦ 
ᓂᕈᐊᖅᑕᐅᒐᓱᐊᕈᒪᓪᓗᑎᒃ ᓱᕐᕋᔾᔮᓐᖏᑦᑐᖅ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ 
ᐅᖃᓕᒪᔪᒃᓴᓂᑦ. ᐊᖏᖅᑐᓕᒫᑦ ᐃᓵᓪᓗᓯ. 
ᐊᑭᕋᖅᑐᖅᑐᑦ ᐃᓵᓪᓗᓯ. ᐱᖁᔨᕗᖔᕈᑦ ᑲᔪᓯᕗᖅ. 7 
ᐋᖅᑭᒋᐊᖅᑕᐅᑎᓪᓗᒍ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᔭᓐᓇᒦᒃ. 8 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 9 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 11 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 12 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ ᐊᖏᖅᐱᓰ 
ᐋᖅᑭᑦᑕᐅᓯᒪᑎᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ1 ᐊᖏᖅᐱᓰ 
ᐋᖅᑭᑦᑕᐅᒍᓐᓇᓕᖅᑐᖅ ᑲᑎᒪᔾᔪᑎᒃᓴᓄᑦ 
ᐱᖓᔪᐊᓐᓂ ᐅᖃᓪᒫᖅᑕᐅᔪᓐᓇᖅᓯᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐅᒫᓖ, ᒪᑐᔾᔪᑎᒃᓴᕐᓄᑦ ᐅᖃᐅᓯᒃᓴᖃᖅᐲᑦ?  
 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᐃᓚᐅᕋᑖᖅᑐᑦ 

ᐊᒻᒪᓗ ᐊᖏᖃᑎᒌᑦᑎᐊᕐᒪᑕ ᖁᔭᓕᒻᒥᔭᒃᑲ. ᑕᒪᓐᓇ 
ᐊᖏᕈᑎᒋᔭᕋ ᑖᓐᓇ ᐊᖏᕈᑕᐅᕋᑖᖅᑐᖅ 
ᐱᖁᔨᕗᖔᕈᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐅᒨᓕ. ᐃᓱᖅᑏᑦ, ᑖᒃᑯᐊ ᐊᐱᖅᓱᖅᑕᐅᕕᒻᒦᑦᑐᑦ 
ᐃᑲᔪᓚᐅᒃᑭᑦ.  
 
ᓂᑯᕕᓐᓂᐊᓕᕋᒪ ᐅᖃᖅᑎ ᐃᒃᓯᕙᐅᑕᕐᒥᓄᑦ 
ᐅᑎᕐᓂᐊᕐᒪᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑲᔪᓯᓗᑕ ᑲᑎᒪᔾᔪᑎᒃᓴᖅᑎᓐᓄᑦ. ᑲᑎᒪᔾᔪᑎᒃᓴᖅ 14. 
ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᐅᒨᓕ, ᑲᔪᓯᓗᑎᑦ. 
 

ᑲᑎᒪᔾᔪᑎᒃᓴᖅ 14: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 01 - ᓄᓇᕗᑦ ᑕᐱᕇᑦ 

ᓂᕈᐊᖅᓯᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᒥᐊᓕ ᐅᒨᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᖁᕐᓗᖅᑐᕐᒧᑦ ᑖᓐᓇ ᒪᓕᒐᒃᓴᖅ 1, 
ᑖᒃᑯᐊ ᓂᕈᐊᖅᓯᓂᖅ ᐱᓐᖑᐊᖅᑐᒃᓴᓂᑦ 
ᐱᖓᔪᐊᓐᓂᑦ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. 
ᑖᓐᓇ ᐱᖁᔨᕗᖔᕈᑦ ᓈᒻᒪᓈᕐᒪᑦ, ᐊᖏᖅᑐᓕᒫᑦ 
ᐃᓵᓪᓗᓯ. ᐊᑭᕋᖅᑐᖅᑐᖃᖅᐸ? 
ᓂᕈᐊᓐᖏᑦᑐᖅᑕᖃᖅᐸ? ᐱᖁᔨᕗᖔᕈᑦ ᑲᔪᓯᕗᖅ 
ᐊᒻᒪᓗ ᒪᓕᒐᒃᓴᖅ ᐱᖓᔪᐊᓐᓂ 
ᐅᖃᓕᒫᖅᑕᐅᓯᒪᓕᖅᐳᖅ ᐊᖏᖅᑕᐅᒍᓐᓇᖅᓯᓪᓗᓂ. 
 
ᑲᔪᓯᓗᑕ ᑲᑎᒪᒡᔪᑎᒃᓴᑦᑎᓐᓄᑦ. 15. ᑲᒥᓴᓇᐅᑉ 
ᐊᖏᕈᑎᖃᕐᓂᖓ ᒪᓕᒐᒃᓴᓂᒃ. ᐊᓪᓚᑦᑎ ᑕᐃᓐᓇ 
ᑲᒥᓴᓇ ᑕᕝᕗᖓᕈᓐᓇᕐᒪᖔᑦ ᐊᖏᕐᓂᐊᕐᓗᓂ 
ᒪᓕᒐᒃᓴᓂᒃ ᖃᐅᔨᒋᐊᕈᒃ. 
 

ᑲᑎᒪᔾᔪᑎᒃᓴᖅ 15: ᑲᒥᓯᓇ ᐊᖏᕐᓂᖓ 
ᒪᓕᒐᒃᓴᓂᑦ 

 
ᒪᓕᒐᒃᓴᖅ 01 - ᓄᓇᕗᑦ ᑕᐱᕇᑦ 

ᓂᕈᐊᖅᓯᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
 
ᑲᒥᓯᓇ ᐃᑦᓇ ᐃᓚᐃᔭᔅ: ᐃᖏᒡᓗᓯ. (ᑐᓵᔨᑎᒍᑦ) 
ᐃᓚᒋᔭᐅᔪᑦ ᑎᓴᒪᒋᔭᖓᓐᓂ ᓄᓇᕗᒻᒥ ᐃᓅᓱᑦᑐᑦ 
ᒪᓕᒐᓕᐅᕐᕕᖕᒥ ᑲᑎᒪᓂᖓᓐᓂ (ᑐᓵᔨᑎᒎᖏᑦᑐᖅ) 
ᖁᕕᐊᓱᑉᐱᐊᖅᑐᖓ ᐊᖏᕈᓐᓇᕋᑉᑯ ᐅᓇ 
ᒪᓕᒐᖅᓴᖅ. (ᑐᓵᔨᑎᒍᑦ) 
 
 ᒪᓕᒐᒃᓴᖅ 1, ᓄᓇᕗᑦ ᑕᐱᕇᑦ ᓂᕈᐊᖅᓯᓂᕐᒧᑦ 

ᒪᓕᒐᖅ. 
 
ᖁᕕᐊᓇᑦᓯᐊᕋᑖᖅᑯᖅ ᑕᑯᕋᓐᓈᖅᑐᓯ ᐊᒻᒪᓗ 
ᐱᒻᒪᕆᐅᑎᑦᓯᓂᑦᓯ ᐃᔨᓯᓪᓗ ᓇᓗᓇᕋᑖᖏᒻᒪᑕ 
ᓇᓗᓕᐅᖅᑲᓪᓗᑎᓪᓗ. ᐃᓱᒪᓯ ᐱᓕᕆᑦᓯᐊᕋᑖᕐᖓ 
ᐊᒻᒪᓗ ᐃᓚᐅᓂᖃᑦᓯᐊᖅᑐᑎᒃ ᐊᒻᒪᓗ 
ᐱᑦᓯᐊᖅᑐᐊᓘᕋᑖᕋᑦᓯ. ᐊᒻᒪᓗ ᓄᓇᕗᒻᒥᐅᑦ 
ᐅᐱᒍᓱᑉᐳᑦ ᐃᓕᒃᓯᓐᓂᒃ. 
 
ᑕᒪᓐᓇ ᐊᑐᖅᑲᐅᔭᓯ ᑲᔪᓯᖁᒥᓇᖅᑑᒐᓗᐊᖅ 
ᑲᔪᓯᖏᓴᐅᑎᒋᖁᒥᓇᖅᑑᒐᓗᐊᖅ. 
ᐃᓕᓐᓂᐊᕐᕕᓯᓘᓐᓃᑦ ᑕᐅᑐᑉᐸᖁᓪᓗᒋᑦ ᑕᒪᒃᑯᓂᖓ 
ᒪᓕᒐᓕᐅᕐᕕᖕᒥ ᑎᓕᐅᖃᑦᑕᕐᓗᒋᑦ ᑲᑎᒪᓕᕌᖓᑕ. 
ᑕᐃᒪᐃᒍᓐᓇᓕᖅᑐᓯ ᑕᐃᒪᓐᓇ 
ᒪᑐᑭᓯᐅᒪᓂᖅᓴᐅᖁᓪᓗᑕ ᖃᓄᐃᓕᐅᖅᑕᐅᕙᒻᒪᖔᑕ  
ᐊᒻᒪᓗ ᑐᑭᓯᐅᒪᓂᖅᓴᐅᓂᐊᓕᕋᑦᓯ ᑕᒡᕙᓂ 
ᐊᑐᖅᓯᒪᒐᔅᓯᐅᒃ.  
 
ᑕᐃᒪᓕ ᒪᓕᒐᓕᐅᖅᑎᖁᑎᓕᒫᓯ 
ᑕᐅᑐᖃᓇᖅᑑᒐᓗᐊᑦ ᐃᖅᑲᓇᐃᔭᖅᐸᑕᓘᓐᓃᑦ 
ᐅᐱᒍᓱᑦᓯᐊᕐᒥᔪᑦ ᐅᕙᖓᑎᑐᑦ. ᓇᓗᓇᖏᑦᑐᑦ 
ᐃᒻᒪᖃ ᐃᓕᑦᑐᒃᓴᐅᒥᕗᑦ ᐃᓕᒃᓯᓐᓂᒃ. 
 
ᑕᑯᒃᓴᐅᑎᑦᑎᖅᑲᐅᒐᔅᓯ ᐊᔪᓐᖏᓐᓂᑦᑎᓐᓂᒃ 
ᐱᔪᓐᓇᑦᑎᐊᕋᔅᓯ ᐃᓱᒪᖃᑦᓯᐊᖅᑐᓯᓗ ᓇᓗᖅᑯᑎᓇ. 
ᑭᓇᐅᒋᐊᔅᓴᑦᑎ ᖃᐅᔨᒪᑦᑎᐊᕋᔅᓯ ᑭᓇᐅᓂᑦᓯᓐᓂᓪᓗ 
ᐅᐱᒍᓱᑦᑎᐊᕋᑦᑎ.  

ᑕᐃᒫᒃ ᓯᕗᓕᖅᑎᑦᓯᐊᕙᐅᒍᓐᓇᖅᑐᓯ ᖃᐅᑉᐸᑦ, 
ᑕᐃᒫᒃ ᑲᔪᓯᓂᖃᑦᑎᐊᖁᕙᔅᓯ ᐊᒃᓱᕈᕐᓗᓯ 
ᐃᓕᓐᓂᐊᕐᕕᓯᓐᓂ, ᓯᓚᑖᓂᓗ ᐃᓕᓴᕐᕕᐅᑉ 
ᐱᓐᖑᐊᕐᓂᒃᑯᑦ ᐊᖏᕐᕋᒥᓪᓗ. ᐃᑲᔪᐃᓐᓇᕐᓗᓯ 
ᖃᓄᓕᒫᖅ ᐃᑲᔪᕈᓐᓇᕈᕕᑦ ᑖᒃᑯᐊ ᑭᒡᒐᑐᕐᓗᒋᑦ 
ᓄᓇᓕᓯ ᐊᒻᒪᓗ ᓄᓇᓕᓯ ᐅᐱᒍᓱᓕᖅᑎᓪᓗᒋᑦ 
ᑭᓇᐅᓂᑦᓯᓐᓂᒃ ᐊᒻᒪ ᓄᓇᓕᑦᑎᓐᓂᒃ. 
 
ᐅᐱᒍᓱᑦᑎᐊᑲᐃᓐᓇᕋᒪ ᐅᓐᓄᓴ ᐃᓕᑦᓯᓐᓂᒃ 
ᑕᐅᑐᒃᑲᒪ, ᐊᒻᒪᓗ ᑕᐅᑐᕋᑖᖅᑐᑦ ᓄᓇᕗᒻᒥᐅᖃᑎᒃᑲ 
ᓇᓗᓇᓐᖏᓚᖅ. ᑕᐃᒪ ᐅᓐᓄᒃ ᓂᕆᖃᑎᒌᓐᓂᐊᕋᑦᑕ 
ᑕᑯᒃᑲᓐᓂᕐᓂᐊᕋᑦᓯᓗ. ᐃᓚᐃᑎᒍᑦ ᐊᖏᕐᕋᐅᓕᕈᑦᓯ 
ᐃᖏᕐᕋᑦᓯᐊᕐᓂᐊᖅᑯᓯ.  
 
ᖁᕕᐊᓇᑦᓯᐊᕋᑖᖅᑐᖅ ᐅᕙᓐᓄᑦ ᐃᓕᑦᓯᓐᓂᒃ 
ᐱᓕᕆᖃᑎᖃᕆᐊᒃᓴᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 

ᑲᑎᒪᔾᔪᑎᒃᓴᖅ 16: ᑲᑎᒪᔾᔪᑎᒃᓴᐃᑦ 
 
ᐅᖃᖅᑎ (ᑐᓵᔨᑎᒍᑦ): ᐃᖏᓪᓗᓯ. ᐊᓱᐃᓪᓛᒃ 
ᒪᓕᒐᒥᒃ ᑲᔪᓯᑎᑦᑎᖃᑖᖅᐳᓯ ᐊᖏᖅᑕᐅᓪᓗᓂᓗ. 
ᐱᒃᑯᒋᕙᔅᓯ! 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᑎᓐᓂ 16-ᒥ, ᐃᓱᓕᑉᐸᕗᑦ 
ᑎᓴᒪᖓᓐᓂᒃ ᐃᓅᓱᒃᑐᑦ ᒪᓕᒐᓕᐅᖅᑏᑦ 
ᑲᑎᒪᔨᓂᕆᔭᖓᑦ.  
 
ᑲᒥᓯᓇ ᐅᖃᖃᑖᕐᒪᑦ, ᓴᕆᒪᕆᑦᑎᐊᕋᒃᑭᑦ 
ᑕᑯᕋᓐᓈᖅᑐᖓ ᐃᓘᓐᓇᓯᓐᓂᒃ ᐅᓪᓗᒥ. 
ᓇᓗᓇᓐᖏᑦᑐᖅ ᐊᖓᔪᖅᑳᒃᑯᓯ ᐃᓚᓐᓇᕆᔭᓯᓗ 
ᑕᑯᕋᓐᓈᖅᑲᐅᔪᐃᑦ ᐱᒃᑯᒍᓱᑦᑐᒻᒪᕆᐊᓘᔪᑦ 
ᐃᓕᔅᓯᓐᓂᒃ, ᐊᒻᒪᓗ ᐅᖃᖃᑎᒋᓪᓗᒋᑦ 
ᐃᖅᑲᓇᐃᔭᖅᑎᕗᑦ ᐱᓕᕆᖃᑎᒋᓵᖅᑕᓯ 
ᐱᓇᓱᐊᕈᓯᕐᒥ  

ᐱᒃᑲᐅᓇᕋᐃᓪᓗᓯ.  
 
ᐊᑐᓂ ᐃᓘᓐᓇᓯᓗ ᐱᒃᑯᒋᔾᔪᐊᖅᐸᔅᓯ 
ᐱᓕᕆᑦᑎᐊᓚᐅᕋᔅᓯ. ᐱᖃᓐᓇᕆᔭᕋ 
ᐅᖃᖃᑦᑕᐃᓐᓇᓲᖑᕗᖅ ᐱᐅᔪᐊᓗᒻᒥᒃ 
ᐱᓕᕆᓂᖃᓚᐅᖅᐳᓯ. ᐱᒃᑯᒋᑦᑎᐊᖅᐸᔅᓯ ᐊᑐᓂ 
ᐃᓘᓐᓇᑦᑎᐊᓯ. 
 
>>ᐸᑦᑕᑐᖅᑐᑦ 
 
ᒫᓐᓇ ᐱᔭᕇᖅᐳᓯ. ᓯᕗᓂᒃᓴᒥ ᖃᖓᑭᐊᖅ 
ᓇᓗᓇᐃᖅᓯᓛᕆᕗᒍᑦ ᖃᖓᒃᑲᓐᓂᖅ ᐃᓅᓱᒃᑐᓂᑦ 
ᒪᓕᒐᓕᐅᖅᑎᖃᓛᕐᓂᐊᓂᑦᑎᓐᓂ.  
 
ᐃᓄᑐᖃᐅᓂᕐᓄᑦ ᐅᑎᕐᓂᐊᓕᕆᕗᖓ ᐃᓅᓱᒃᑑᓪᓗᓯ 
ᐱᔭᕇᖅᑐᑯᓘᒐᔅᓯ. ᖁᔭᓐᓇᒦᖅᐸᓯᓗ 
ᐊᓂᒍᐃᔪᓐᓇᕋᔅᓯ ᐅᕙᓐᓂᒃ ᑕᒫᓃᖃᑕᐅᑎᓪᓗᖓ. 
ᐊᓕᐊᓇᐃᑦᑎᐊᓚᐅᖅᐳᖅ ᑕᑯᕋᓐᓈᖅᑐᓯ ᐅᕙᓐᖓᑦ 
ᐃᒃᓯᕙᐅᑕᕐᒥᒃ ᐳᓛᕐᕕᒻᒥᐅᓐᖏᑦᑐᖅ. 
 
ᓱᓕᒃᑲᓐᓂᖅ ᐊᑐᓂ ᐃᓘᓐᓇᑦᑎᐊᓯ ᐱᒃᑯᒋᕙᔅᓯ 
ᐱᓕᕆᑦᑎᐊᕐᓂᑎᓐᓄᑦ. ᖃᖓᑐᐃᓐᓇᖅ, 
ᓂᕆᐅᒋᔭᖃᖅᐳᖓ ᓇᓪᓕᔅᓯ ᑕᕝᕙᓂ 
ᐃᒃᓯᕙᓪᓚᑦᑖᕈᒫᖅᑐᓯ ᒪᓕᒐᓕᐅᖅᑎᓪᓚᕆᐅᓗᓯ.  
ᓇᓗᓇᖅᑰᓐᖏᑦᑐᖅ ᐅᕙᓂ 
ᐃᒃᓯᕙᐅᑕᕐᒦᔪᒫᓐᖏᑦᑐᖓ. 
 
>>ᐃᓪᓚᖅᑐᑦ 
 
ᐋᕼᐊᐃᓪᓛᒃ, ᐱᒃᑯᒋᑦᑎᐊᖅᐸᔅᓯ 
ᐱᓕᕆᑦᑎᐊᓚᐅᕋᔅᓯ. ᐅᓐᓄᒃ 
ᓂᕆᕕᔾᔪᐊᖃᑕᐅᑦᑎᐊᕐᓂᐊᖅᐳᓯ, ᐊᖏᕐᕋᒧᓪᓗ 
ᐊᖅᑯᑎᖃᑦᑎᐊᕐᓗᓯ ᐊᒻᒪᓗ ᖁᔭᓐᓇᒦᕕᔾᔪᐊᖅᐸᔅᓯ 
ᐃᖅᑲᓇᐃᔭᖅᑎᓕᒫᓪᓗ ᐱᓕᕆᖃᑎᒋᓚᐅᖅᑕᓯ 
ᐱᓇᓱᐊᕈᓯᕐᒥ ᑲᔪᓯᒍᓐᓇᑦᑎᐊᓚᐅᕐᓂᓯᓐᓄᑦ 
ᐅᓪᓗᒥᒧᑦ.  
 
ᑕᕝᕗᖓ ᑲᑎᒪᓂᓯ ᐃᓱᓕᒃᐳᖅ. 
 
>>ᐸᑦᑕᑐᖅᑐᑦ 
 



ᕿᑎᖅᑰ, ᓄᕕᐱᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᓚᐅᓐᖏᓂᑦᑎᓐᓂᒃ, ᐱᒻᒪᕆᐅᓛᖅ 
ᐅᑕᖅᑭᔭᕆᐊᖃᖅᐸᕗᑦ, ᐊᓂᒍᓐᓇᕐᓂᐊᖅᑐᒍᑦ 
ᑭᓯᐊᓂ ᐃᖅᓱᖅᑎᖁᑎᕗᑦ ᐊᓂᒍᓂ ᑎᒍᒥᐊᕐᓗᓂ 
ᐊᓇᐅᑖᓗᒻᒥᒃ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᐳᖅ 16:13ᒥ 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑎᑦ - ᓄᕕᐱᕆ22, 2012 



ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᖅ 
ᑎᓴᒪᖓᓐᓂ ᐅᕕᒃᑲᐅᔪᑦ ᒪᓕᒐᓕᐅᖅᑏᑦ ᓄᓇᕗᒻᒥ 

 
 

ᒐᕙᒪᒃᑯᓐᓄᑦ ᒪᓕᒐᒃᓴᖅ 
 
 
 

ᒪᓕᒐᒃᓴᖅ 1 
 
 

ᓄᓇᕗᒻᒥ ᑕᐱᕇᓄᑦ ᓂᕈᐊᕐᓂᕐᒧᑦ ᒪᓕᒐᖅ 
 

ᐋᖅᑭᒋᐊᖅᑕᐅᓯᒪᔪᖅ 
 

ᓇᐃᓪᓕᒋᐊᖅᓯᒪᔪᖅ 
 

ᐅᓇ ᒪᓕᒐᒃᓴᖅ ᐱᕕᖃᖅᑎᑦᑎᔪᖅ ᐊᔪᓐᖏᓐᓂᑭᓴᐅᑎᑎᑦᑎᓂᕐᒧᑦ ᓂᕈᐊᕐᓂᐊᑎᓪᓗᒋᑦ ᐱᓐᖑᐊᖅᑐᒃᓴᓂᒃ 
ᑭᒡᒐᖅᑐᐃᓂᐊᖅᑐᓂ ᓄᓇᕗᒻᒥ ᑲᓇᑕᒥ ᐊᕕᒃᑐᖅᓯᒪᔪᓂ ᐊᒻᒪ ᓯᓚᕐᔪᐊᒥ ᐱᓐᖑᐊᕐᓂᒃᑯᑦ ᐱᓂᑭᑕᐅᑎᔪᓄᑦ, ᓴᖅᑮᓪᓗᓂᓗ 
ᒪᓕᒃᑕᐅᔭᕆᐊᖃᖅᑐᓂᒃ ᓂᕈᐊᖅᑎᓪᓗᒋᑦ ᐱᓐᖑᐊᖅᑎᐅᔪᓂᒧᒃ ᐊᒻᒪ ᖃᓄᐃᓕᔭᐅᔪᓐᓇᕐᓂᖏᓐᓂᒃ ᑕᐃᓐᓇ 
ᐱᓐᖑᐊᖅᑎᐅᔪᖅ ᐱᖃᑕᐅᑎᑕᐅᔪᓐᓇᐃᓕᒐᔭᕐᓗᓂ. 

 
 

ᖃᐅᔨᒃᑲᐃᓂᕐᒧᑦ 
ᐅᓪᓗᖓ 

 

ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

ᐊᐃᒃᐸᖓᓂ 
ᐅᖃᓕᒫᖅᑕᐅᓂᖓ 

ᐅᓂᒃᑳᕆᔭᐅᔪᖅ 
ᑲᑎᒪᑐᐃᓐᓇᓚᐅᖅᑎᓪᓗᒋ 

 

ᐱᖓᔪᐊᓐᓂ 
ᐅᖃᓕᒫᖅᑕᐅᓂᖓ 

ᐅᓪᓗᖅ 
ᐱᖁᔭᓐᖑᖅᑎᑕᐅᔪᖅ 

 
ᓄᕕᐱᕆ 22, 2012 

 

 
ᓄᕕᐱᕆ 22, 2012 

 
 

 
ᓄᕕᐱᕆ 22, 2012 

 
 

 
ᓄᕕᐱᕆ 22, 2012 

 
 

 
ᓄᕕᐱᕆ 22, 2012 

 
 
 

 
ᓄᕕᐱᕆ 22, 2012 

 
 
 

 
 
 
 
 

 
ᐃᑦᓇ ᐃᓚᐃᔭᔅ, ᓄᓇᕗᒥ ᐃᑲᔪᖅᓯᒪᓂᕐᒧᑦ ᐃᓕᑕᕆᔭᐅᓯᒪᔪᖅ 

ᑲᒥᓯᓇ ᓄᓇᕗᒻᒥ 

ᒪᓕᒐᒃᓴᖅ 1 
 

ᓄᓇᕗᒻᒥ ᐃᓕᒌᓂᒃ ᓂᕈᐊᕐᓂᕐᒧᑦ ᒪᓕᒐᖅ  
 
ᑲᒥᓯᓇ ᓄᓇᕗᒻᒥ, ᑕᐃᒪᖁᔭᐅᓪᓗᓂ ᐊᒻᒪ ᐅᖃᐅᑎᔭᐅᒋᐊᖅᑐᓂ ᐊᖏᖁᔭᐅᓗᓂ ᒪᓕᒐᓕᐅᑎᒃᑯᓐᓂᑦ, 
ᐆᒥᖓ ᒪᓕᒐᓐᖑᖅᑎᑦᑎᕗᖅ: 
 

ᑐᑭᓕᐅᖅᑕᐅᓂᖓ 
 
ᑐᑭᖏᑦ 
1.  ᐅᕙᓂ ᒪᓕᒐᕐᒥ, 
 
“ᖃᓄᐃᓕᐅᕐᓂᐅᓂᖅ”ᑐᑭᖃᖅᐳᖅ ᐊᕕᒃᑐᖅᓯᒪᔪᓂ ᑲᓇᑕᒥ ᐱᓐᖑᐊᕐᓂᐅᔪᓂᒃ ᑖᒃᑯᐊ ᓄᓇᕗᒻᒥ 
ᐊᐅᓪᓚᖅᑎᑦᑎᔪᓐᓇᑎᓪᓗᒋᑦ ᐱᓐᖑᐊᖅᑎᓂᒃ; 
 
“ᒥᓂᔅᑕ” ᑐᑭᖃᖅᑐᖅ ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᓄᑦ; 
 
“ᐊᔪᓐᖏᓛᓂᒃ ᓂᕈᐊᕐᓂᕐᒧᑦ ᐱᓐᖑᐊᕐᓂᖅ” ᑐᑭᖃᖅᑐᖅ ᐱᓐᖑᐊᕐᓂᕐᒥᒃ ᐱᓐᖑᐊᖅᑎᓪᓗᒋᑦ 
ᓇᓗᓇᐃᖅᑕᐅᓯᒪᔪᒥ ᑎᑎᕋᖅᓯᒪᔪᒥ 2; 
 
“ᓄᓇᕗᒻᒥ ᐃᓕᒌᑦ” ᑐᑭᖃᖅᑐᖅ ᐱᓐᖑᐊᖅᑎᓂᒃ ᑭᒡᒐᖅᑐᓂᐊᖅᑐᓂᒃ ᓄᓇᕗᒻᒥ ᐱᓐᖑᐊᕐᓂᐅᔪᒥ. 
 

ᓂᕈᐊᕐᓂᖅ 
 
ᐊᔪᓐᖏᓛᓂᒃ ᓂᕈᐊᕐᓂᕐᒧᑦ ᐱᓐᖑᐊᕐᓂᖅ 
2. (1) ᒥᓂᔅᑕᐅᔪᖅ ᓇᓗᓇᐃᖅᓯᓂᐊᖅᐳᖅ ᐊᔪᓐᖏᓛᓂᒃ ᓂᕈᐊᕐᓂᕐᒧᑦ ᐱᓐᖑᐊᕐᓂᐅᔪᒥᒃ ᐊᑐᓂᑦ 
ᐱᓐᖑᐊᕈᓯᐅᔪᓄᑦ. 
 
ᓇᓗᓇᐃᖅᓯᓂᖅ 
 (2) ᓇᓗᓇᐃᖅᓯᓂᖅ ᑐᓂᔭᐅᔪᖅ ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᖓ (1) ᐃᒪᐃᓕᖓᔭᕆᐊᖃᖅᐳᑦ: 
  (a) ᐅᓪᓗᖓ ᐊᒻᒪ ᖃᑦᑎᒥ ᐱᓐᖑᐊᕋᔭᕐᒪᖔᑕ ᓂᕈᐊᕐᓂᐊᕐᓗᑎᒃ ᐊᔪᓐᖏᓛᓂᒃ; 
  (b) ᓇᒦᒃᑲᔭᕐᒪᖔᑕ ᐊᔪᓐᖏᓛᓂᒃ ᐱᓐᖑᐊᕐᓂᐅᔪᖅ ᓂᕈᐊᕐᓂᐊᕐᓗᓂ; 
  (c) ᓇᓗᓇᐃᖅᓯᒪᔪᑦ ᖃᓄᖅ ᐃᓚᐅᔪᓐᓇᕐᒪᖔᑕ ᓂᕈᐊᕐᓂᐊᖅᑎᓪᓗᒋᑦ  
                     ᐱᓐᖑᐊᖅᑎᓪᓗᒋᑦ; ᐊᒻᒪ 

(d) ᒪᓕᒃᑕᐅᔭᕆᐊᖃᖅᑐᑦ ᒪᓕᒋᐊᖃᖅᑐᓪᓗᒍ ᐊᑐᓂᑦ ᐱᓐᖑᐊᕈᓯᕐᒧᑦ 
ᓂᕈᐊᕐᓂᐊᑎᓪᓗᒋᑦ ᐊᔪᓐᖏᓛᓂᒃ. 

 
ᐊᑯᓂᐅᓂᖅᐹᖓ ᐅᓪᓗᐃᑦ 90 ᐃᓗᐊᓂ 
 (3) ᓂᕈᐊᕐᓂᖅ ᐊᔪᓐᖏᓛᓂᒃ ᐱᓐᖑᐊᖅᑎᓂᒃ ᐱᓐᖑᐊᕐᓂᐅᔪᖅ ᐃᓱᓕᑦᑕᕆᐊᖃᖅᐳᖅ ᐅᓪᓗᐃᑦ 90 
ᐱᓐᖑᐊᕕᔾᔪᐊᓇᒻᒪᕆᒃ ᑎᑭᓚᐅᖅᑎᓐᓇᒍ. 
 
ᐱᓐᖑᐊᕈᓯᐅᔪᖅ ᐊᒡᒍᖅᑕᐅᓯᒪᔪᓐᓇᖅᐳᑦ 
 (4) ᐊᔪᓐᖏᓛᓂᒃ ᓂᕈᐊᕐᓂᕐᒧᑦ ᐱᓐᖑᐊᖅᑎᑦᑎᓂᖅ ᖃᓄᐃᑦᑐᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᖅ 
ᐊᔾᔨᒌᓐᖏᑦᑐᓂ ᐅᓪᓗᓂ ᐊᒻᒪ ᖃᖓᒃᑰᓂᖏᓐᓂᒃ ᐊᔾᔨᒌᓐᖏᑦᑐᓂ ᓄᓇᓕᓐᓂ. 

ᑭᖑᓕᖅᕇᓪᓗᑎᒃ ᐱᓐᖑᐊᖅᑐᖃᕆᐊᖃᓐᖏᑦᑐᖅ ᐊᑕᐅᓯᕐᒥ ᓄᓇᓕᐅᔪᒥ 
 (5)  ᐊᔪᓐᖏᓛᓂᒃ ᓂᕈᐊᕐᓂᕐᒧᑦ ᐱᓐᖑᐊᖅᑎᑦᑎᓂᖅ ᖃᓄᐃᑦᑐᑐᐃᓐᓇᕐᒧᑦ ᑕᕝᕙᓂᒃᓴᐃᓐᓇᖅ 
ᓄᓇᓕᓐᓂᑑᓐᓇᖏᑦᑐᖅ ᑭᖑᓂᑦᑎᐊᖓᒍᑦ ᑕᐃᒪᐃᑦᑐᒧᑦ ᐊᔪᓐᖏᓛᓂᒃ ᓂᕈᐊᕐᓂᕐᒧᑦ 
ᐱᓐᖑᐊᓂᖅᑖᕋᕆᓚᐃᖅᑎᓪᓗᒍ ᑕᐃᒪᐃᒃᑐᓴᐃᓐᓇᕐᒧᑦ. 
 
 
ᐊᖓᔪᖅᑳᖏᑦ ᐊᖏᖅᓯᒪᔭᕆᐊᖃᖅᑐᑦ 
3.  ᐱᓐᖑᐊᖅᑎᐅᔪᖅ ᐅᑭᐅᖃᖅᑐᖅ 19 ᑐᖔᓂ ᐊᖓᔪᖅᑳᖏᓐᓄᑦ ᐊᖏᖅᑕᐅᖅᑳᖅᓯᒪᔭᕆᐊᖃᖅᑐᖅ 
ᐃᓚᒋᔭᐅᓂᐊᕈᓂ ᐊᔪᓐᖏᓛᓄᑦ ᐱᓐᖑᐊᖅᑎᓄᑦ ᓂᕈᐊᕐᓂᕐᒧᑦ ᐱᓐᖑᐊᕐᓂᐅᔪᒥ. 
 
ᑎᒃᑯᐊᖅᓯᓂᖅ ᑲᒪᔨᐅᓂᐊᖅᑐᓂᒃ 
4. (1) ᒥᓂᔅᑕ ᑎᒃᑯᐊᖅᓯᔪᓐᓇᖅᑐᖅ ᑲᒪᔨᐅᓂᐊᖅᑐᓂᒃ ᐊᑐᓂᑦ ᐱᓐᖑᐊᕐᓂᐅᔪᓂᒃ ᖃᓄᐃᑦᑐᑐᐃᓐᓇᕐᒥ 
ᐱᓐᖑᐊᕈᓯᐅᔪᒥ. 
 
ᑲᒪᔨᒋᔭᐅᔪᑦ ᐊᑭᒃᑐᕋᐅᑎᔭᕆᐊᖃᓐᖏᑦᑐᑦ 
 (2) ᑲᒪᔨᐅᖃᑕᐅᔪᖅ ᐊᑭᑦᑐᕋᐅᑎᖃᑕᐅᔭᕆᐊᖃᓐᖏᑦᑐᖅ ᐊᔪᓐᖏᓛᓂᒃ ᓂᕈᐊᕐᓂᕐᒧᑦ 
ᐱᓐᖑᐊᕐᓂᐅᔪᓂ. 
 
ᓂᕈᐊᕐᓂᖅ ᐱᓐᖑᐊᖅᑎᐅᓂᐊᖅᑐᓂᒃ 
5. (1) ᐊᑐᓂᑦ ᑲᒪᔨᐅᔪᑦ ᓂᕈᐊᕈᓐᓇᖅᑐᖅ ᐱᓐᖑᐊᖅᑎᐅᓂᐊᖅᑐᓂᒃ ᑕᐱᕇᓐᓂᐊᖅᑐᓂᒃ ᓄᓇᕗᒻᒧᑦ 
ᐱᓐᖑᐊᕈᓯᐅᔪᒧᑦ ᑲᒪᔨᐅᔫᑉ ᑎᒃᑯᐊᖅᑕᐅᔾᔪᑎᒋᓚᐅᖅᑕᖓᓄᑦ. 
 
ᒪᓕᒃᑕᐅᒋᐊᓕᒃ 
 (2) ᑲᒪᔨᐅᔪᑦ ᓂᕈᐊᕐᓂᖓᒃ ᒪᓕᓐᓂᐊᖅᑐᖅ ᒪᑯᓂᖓ: 

(a) ᐊᔪᓐᖏᓐᓂᖓ ᐱᓐᖑᐊᖅᑎᐅᑉ ᒪᓕᓪᓗᒍ ᑕᑯᓐᓈᖅᑕᖓᓂ ᐊᔪᓐᖏᓛᓂᒃ 
ᓂᕈᐊᕋᓱᐊᖅᑎᓪᓗᒋᑦ ᐱᓐᖑᐊᖅᑐᓂ; 

(b) ᐱᓐᖑᐊᖅᑎᐅᔪᑉ ᐊᓯᒥᓂᒃ ᐱᓐᖑᐊᖃᑎᖃᑦᑎᐊᕈᓐᓇᕐᓂᖓ ᒪᓕᓪᓗᒍ 
ᑕᑯᓚᐅᖅᑕᖓᓂ ᐊᔪᓐᖏᓛᓂ ᓂᕈᐊᕋᓴᐊᕐᓂᕐᒧᑦ ᐱᓐᖑᐊᖅᑎᓪᓗᒋᑦ; ᐊᒻᒪ 

  (c) ᐱᓐᖑᐊᕐᓂᕐᒥᒃ ᐃᓂᒋᔭᐅᔭᕆᐊᖃᖅᑐᓄᑦ ᖃᓄᐃᓕᐅᖅᑎᐅᒋᐊᖃᖅᑐᓄᑦ 
ᓈᒪᒃᓯᑎᓐᓇᓱᓪᓗᒋᑦ ᑕᐱᕇᓐᓂᐊᖅᑐᑦ. 
 
ᑕᐱᕇᑦ ᐊᖓᔪᖅᑳᖓ 
 (3) ᐱᓐᖑᐊᕐᓂᐅᔪᓂ ᑕᐱᕇᑦ ᐊᖓᔪᖅᑳᖃᕆᐊᖃᖅᐸᑕ, ᑕᐃᓐᓇ ᑲᒪᔨ 
ᓂᕈᐊᒐᒃᓴᓐᖑᖅᑎᑦᑎᓂᐊᖅᐳᖅ ᐱᖓᓱᓂᑦ ᑕᐱᕇᑦ ᐊᖓᔪᖅᑳᒃᓴᖓᓄᑦ. 
  
ᑭᖑᕝᕕᖅᑏᑦ 
 (4) ᑲᒪᔨᐅᔪᖅ ᓂᕈᐊᕈᓐᓇᖅᑐᖅ ᑭᖑᕝᕕᖅᑎᐅᓂᐊᖅᑐᓂᒃ ᑕᐃᒪᐃᑦᑕᕆᐊᖃᖅᐸᑦ ᑖᒃᓱᒪᓂ 
ᐱᓐᖑᐊᖅᑕᖓᓂ. 
 
ᓇᑉᐸᕆᓗᐊᖅᑕᖏᑦ ᑕᐱᕇᓃᑦᑐᑦ ᑕᕝᕙᓐᖓᒃᓴᐃᓐᓇᖅ ᓄᓇᓕᖕᓃᖔᖅᓯᒪᔭᕆᐊᖃᓐᖏᑦᑐᑦ 
 (5) ᓇᑉᐸᖏᑕ ᐅᖓᑖᓄᕈᓐᓇᖏᑦᑐᑦ ᐱᓐᖑᐊᖅᑏᑦ ᑕᐱᕇᓂ ᓄᓇᕗᒻᒥ ᐱᓐᖑᐊᕈᑎᒥ 
ᑕᐱᕇᖃᖅᑐᓂᑦ 8-ᓂᑦ ᐅᖓᑖᓂᓗ ᑕᕝᕙᒐᒃᓴᐃᓈᖅᓯᒪᔪᓂᑦ ᓄᓇᓕᓐᓂ. 
 
 
ᓄᓇᖃᕐᓂᖓ 

6. (1) ᑭᓇᑐᐃᓐᓇᖅ ᓄᓇᖃᖅᓯᒪᔭᕆᐊᖃᖅᑐᖅ ᓄᓇᕗᒻᒥ ᑕᖅᑮᑦ 12 ᓂᕈᐊᖅᑕᐅᓚᐅᓐᖏᓐᓂᖓᓂ 
ᐱᓐᖑᐊᖅᑎᐅᖃᑕᐅᓂᐊᕐᓗᓂ. 

 
ᐊᑐᓐᖏᑎᑕᐅᓂᖓ 
 (2) ᑭᓇᑐᐃᓐᓇᖅ ᐱᖃᑕᐅᓐᖏᑎᑕᐅᔪᓐᓇᖏᑦᑐᖅ ᐱᓐᖑᐊᖅᑎᐅᖃᑕᐅᓂᖓᓄᑦ 
ᐱᔾᔪᑎᒋᑐᐃᓐᓇᕐᓗᒍ ᑕᒃᑰᓕ ᓄᓇᕗᒻᒥ ᓄᓇᖃᓐᖏᒻᒪᑦ ᐱᔾᔪᑎᒋᓪᓗᒍ ᐃᓕᓐᓂᐊᕐᓂᖓᓄᑦ. 
 
ᐊᑭᓕᖅᑕᐅᓂᖏᑦ 
7.  (1) ᐱᖑᐊᖅᑎᐅᔪᑦ ᐱᓐᖑᐊᖃᑕᐅᓂᐊᖅᑐᑦ ᑕᐱᕇᓄᑦ ᓄᓇᕗᒻᒧᑦ ᐊᑭᓕᐅᖅᑎᒋᓚᐅᖅᑕᖏᓐᓂᒃ 
ᐅᑎᕐᕕᐅᔭᕆᐊᖃᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐃᓚᒋᔭᐅᖃᑕᐅᓂᖓᓄᑦ ᓂᕈᐊᕋᓱᐊᖅᑎᓪᓗᒋᑦ 
ᐊᔪᓐᖏᓛᓂᒃ, ᐱᖃᓯᐅᑎᓗᒋᑦ ᖃᖓᑦᑕᐅᑎᖏᑦ. 

 
 (2) ᐅᓇ (1) ᐱᒐᓗᐊᖅᑎᓪᓗᒍ, ᑲᒪᔨ ᐃᓚᐅᖁᔨᓐᓂᖅᐸᑦ ᐱᓐᖑᐊᖅᑎᒥᒃ ᓂᕈᐊᕋᓱᐊᖅᑎᓪᓗᒋᑦ 
ᐊᔪᓐᖏᓛᓂᑦ, ᓄᓇᕗᑦ ᒐᕙᒪᒃᑯᑦ ᐊᑭᓖᓂᐊᖅᐳᑦ ᑕᐃᔅᓱᒪᐅᑉ ᐃᓚᐅᖃᑕᐅᓂᖓᓂᒃ, ᖃᖓᑦᑕᕈᑎᖏᑦ 
ᑐᔪᕐᒥᔾᔪᑎᖏᓐᓂᓪᓗ. 

 
ᐊᕐᓇᐃᑦ ᐊᖑᑏᓪᓗ ᐊᒥᓲᓂᖏᑦ ᑕᐃᒪᐃᓪᓗᐊᕆᐊᖃᕐᓂᖏᑦ 

 
ᐊᕐᓇᐃᑦ ᐊᖑᑏᓪᓗ ᐊᒥᓲᓂᖏᑦ ᑕᐃᒪᐃᓪᓗᐊᕆᐊᖃᕐᓂᖏᑦ 

8. ᑕᐱᕇᑦ ᓄᓇᕗᒻᒥ ᐊᒥᓲᓂᖏᑦ ᑕᐃᒪᐃᓪᓗᐊᕆᐊᖃᖅᐳᑦ ᐊᖑᑏᑦ ᐊᒻᒪ ᐊᕐᓇᐃᑦ. 
 
ᖃᑦᑏᓐᓇᐅᓗᐊᖅᑲᑕ ᐊᕐᓇᐃᑦ ᐱᓐᖑᐊᖅᑎᐅᔪᑦ 
9. ᖃᑦᑏᓐᓇᐅᓗᐊᖅᐸᑕ ᐊᕐᓇᐃᑦ ᑕᐱᕇᓕᖅᓱᑎᓪᓗᒋᑦ ᐱᓐᖑᐊᕈᓯᐅᔪᒥ, ᑕᐃᒃᑯᐊ ᐱᓐᖑᐊᖅᑎᐅᔪᑦ 
ᓂᕈᐊᕈᓐᓇᖅᐳᑦ ᐊᖑᑕᐅᔪᒥᒃ. 
 

ᐊᔪᖅᑎᑕᐅᓂᖅ 
 
ᐊᔪᖅᑎᑕᐅᓂᖅ 
10. (1) ᐱᓐᖑᐊᖅᑎᐅᔪᖅ ᐅᕝᕙᓗ ᑲᒪᔨᐅᔪᖅ ᐃᒪᐃᑦᑐᓐᓇᖅᑐᖅ, ᐃᓱᒪᖅᓱᕐᓗᓂ ᒥᓂᔅᑕᐅᔪᖅ, 
ᐊᔪᖅᑎᑕᐅᔪᓐᓇᖅᑐᖅ ᑕᐱᕇᓂᒃ ᓄᓇᕗᒻᒥ ᐃᒪᐃᒃᐸᑦ: 

(a) ᖃᐅᔨᔭᐅᑉᐸᑦ ᐊᑐᖅᓯᒪᔭᕆᐊᖓᓂ ᐱᓐᖑᐊᕐᓂᕐᒧᑦ ᐊᔪᓐᖏᓕᓴᐅᑎᓂᒃ 
ᐋᖅᑭᒃᑕᐅᓯᒪᔪᓂ ᐱᓐᖑᐊᕐᓂᕐᒧᑦ ᐊᐅᓚᑦᑎᔨᐅᔪᓂᒃ; 

(b) ᐱᒻᒪᕆᐅᓂᖅᓴᒧᑦ ᐱᕋᔭᒃᓯᒪᓂᖓ ᐸᓯᔭᒃᓴᐅᓯᓂᕋᖅᑕᐅᑉᐸᑦ ᒪᓕᓪᓗᒍ ᑲᓇᑕᒥ 
ᐱᕋᔭᓐᓂᐅᓂᕋᔭᖅᑕᐅᔪᓂ (ᑲᓇᑕᒥ); 

(c) ᐅᐸᓐᖏᑉᐸᑦ ᐅᕝᕙᓗ ᐱᓐᖑᐊᖃᑕᐅᓐᖏᑉᐸᑦ ᐱᓐᖑᐊᕐᓂᐅᔪᒥ; ᐅᕝᕙᓗ 
(d) ᓄᓇᕗᒻᒥᒃ ᑕᑯᓐᓈᖅᑕᐅᑎᑦᑎᑲᒻᒪᒃᐸᑦ. 

 
ᖃᓄᐃᓕᔭᐅᔪᓐᓇᕐᓂᖓ 
 (2) ᐱᓐᖑᐊᖅᑎᐅᔪᖅ ᐅᕝᕙᓗ ᑲᒪᔨ ᐊᔪᖅᑎᑕᐅᑉᐸᑦ ᒪᓕᓪᓗᒍ ᑎᑎᕋᖅᓯᒪᔪᒥ (1), ᒥᓂᔅᑕᐅᔪᖅ 
ᐃᒪᐃᒍᓐᓇᖅᑐᖅ: 

(a) ᑎᒃᑯᐊᖅᑕᐅᓐᖏᑎᑦᑎᔪᓐᓇᖅᑐᖅ ᑲᒪᔨᐅᔨᐅᔪᒥᒃ ᐅᕝᕙᓗ ᐱᓐᖑᐊᖅᑎᐅᖃᑕᐅᔪᒥᒃ 
ᑎᑭᓪᓗᒍ ᐊᕐᕌᒍᓄᑦ ᐱᖓᓱᓄᑦ; 

(b) ᑎᒃᑯᐊᖅᑕᐅᓐᖏᑎᑦᑎᔪᓐᓇᖅᑐᖅ ᑲᒪᔨᐅᔨᐅᔪᒥᒃ ᐅᕝᕙᓗ ᐱᓐᖑᐊᖅᑎᐅᖃᑕᐅᔪᒥᒃ  
ᑕᐃᓐᓇ ᑭᓯᐊᓂ ᑕᐃᓐᓇ ᒪᒥᐊᒃᐸᑦ; 



 

 6 

(c) ᑕᐃᓐᓇ ᐃᓄᒃ ᐅᑭᐅᖃᖅᐸᑦ 18 ᑐᖔᓂ, ᖃᐅᔨᒃᑲᐃᓗᑎᒃ ᐸᖅᑭᔨᒋᔭᖓᓄᑦ 
ᐅᕝᕙᓗ ᐊᔪᖅᑎᑕᐅᓂᖓᓄᑦ ᐊᒻᒪ ᐱᔾᔪᑎᖏᓐᓄᑦ ᖃᓄᐃᒻᒪᑦ ᐊᔪᖅᑎᑕᐅᒻᒪᖔᖅ; 
ᐅᕝᕙᓗ 

(d) ᐊᑭᓖᔭᕆᐊᖃᖅᑎᑕᐅᓗᓂ ᐊᑭᓕᕆᐊᖃᓚᐅᖅᑐᓂ ᐱᓐᖑᐊᖅᑎᐅᑉ 
ᐃᓚᒋᔭᐅᖃᑕᐅᓂᖓᓄᑦ ᐱᓐᖑᐊᕐᓂᐅᔪᒥ ᐊᑭᒋᓚᐅᖅᑕᖏᓐᓂᒃ. 

 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

 
11. ᒥᓂᔅᑕᐅᔪᖅ ᓴᖅᑮᔭᕆᐊᖃᖅᐳᖅ ᐊᕐᕌᒍᑕᒫᑦ ᐅᓂᒃᑳᖑᔪᒥᒃ ᒪᓕᒐᓕᐅᕐᕕᒻᒥ ᓂᕈᐊᖅᑕᖏᓂᓐᓄᑦ 
ᐱᓐᖑᐊᖅᑎᐅᓂᐊᖅᑐᑦ ᐊᒻᒪ ᖃᓄ ᐱᓐᖑᐊᕐᓂᕆᓚᐅᖅᑕᖏᓐᓄᑦ ᑕᐱᕇᑦ ᓄᓇᕗᒻᒥᐅᑦ. 
 
ᐊᑐᓕᖅᑎᑕᐅᓂᖓ 
12. ᐅᓇ ᒪᓕᒐᖅ ᐊᑐᓕᕐᓂᐊᖅᑐᖅ ᑲᒥᓯᓇᒧᑦ ᐊᖏᖅᑕᐅᑉᐸᑦ. 


